
r: Историю горско - еврейской литературы можно t , 
зделить на этапы. Каждый из них связан с творчеством J 

одного или группы литераторов. С именем Сергея Изгияева 
связан период развития «глубинного мышления», которое 
проявилось в таких стихах как «Разговор с сердцем» , 
«Свеча будет гореть» и многих других. Они подняли уро­

вень философской лирики, создали почву для новых дости­

жений. К ним раньше всех приходил сам Изгияев . Будучи 
мастером версификации , он, анатомируя мысль, проникал в 
глубины чувства, исследуя разум, открывал тайники сердца. 
Цель достигалась как в произведениях малой формы, так и 

крупной. Поэма «Любовь и судьба» , где сюжет построен на 

внутренних диалогах героев , на беседах автора с собой и 
своими героями, необычна и по форме и по содержанию. 

Мне доводилось встречаться с поэтом, слушать его и 

не раз сокрушаться от горькой мысли - как он значим и как 
мало моих ровесников об это знают! Им, изучающим только 
русский язык и литературу, неведом горский еврей Сергей 
Изгияев, пишущий на этом языке, хотя масштаб личности и 
творчества Изгияева огромен. 

И все же истинное, крупное не остается незаметным. 
Во всех монографиях, посвященный горско - еврейской 
литературе, ученые отмечают вклад Сергея Изгияева как 
поэта незаурядного, развившего в своем творчестве фило­
софскую линию. И вот к его талантливым книгам приба­
вляется еще одна, которую подготовили к выпуску дети 
Сергея Изгияева . Честь и слава им, таким символичным 

образом отмечающим 30-летие со дня смерти и 80-летие со 
дня рождения отца - замечательного еврейского поэта! 

L 
Борис Ханукаев, 

председатель Союза писателей 
горских евреев в Израиле. 

Пушойгофи 
Сергей Давыдович Изгияев гьисди еки эз у шогьир­

гьо, нуьвуьсдеигьой комиреки гlэзиз хосденуьт хундегьор­
гьой жугьургьой догъи. 

Сергей Давыдович сер гуьрди эри э литературе бэхш 

вегуьрде гьеле 17-1 8 сале гьисдики. Нуьвуьсде дестонгьой 

энуре гьисди лугъонде мэгlно, асант варасире бире. Шогь­

ир куьнд бу эз хэлгъ хуьшде ве хуб дануьсденбу зугьун хэ­
лгъире, гlэдотгьой, хосиетгьой ве фолклор эн уре. 

Нум Сергей Изгияев сэхд ологъолуьни э муьхькем ве 

параменд биреи литературей жугьургьой. 
Сергей согъинде ведиромори эз печать ченд поэти- чес­

ки сборникгьой эну: «Фикиргьой шогьир», «Мэгlнигьой жо­
вони» , «Иму гъэлхэнд шолуминим» , «Суьгьбет э дуьле воз» 
, «Муьгьбет ве гъисмет» ве диеш. 

У нуьвуьсди е ченд поэмагьош, э гlэрей энугьо э келе 
устоетиревоз нуьвуьсдеи «Дегь мэгlнигьой Динар» ве 
«Муьгьбет ве гъисмет» 

Эз талантлуье шогьир иму, Сергей Изгияев (1972 с.) 
муьрдейло э Дагкнигоиздат э Махачкала ведиромори гене дуь 
сборникгьой эну: «Э иму ижире гlэдоти», «Стихигьо ве поэма». 

Э и песини сборник эну дешенде оморет пушоте до- фус 
зере оморебируьтгьо шогьиригьой эну ве гьемчун тазе сти­
хигьо, омбардеки комигьоки нуьвуьсде оморет у гурунд не­
чогъ бугьо вэгl до. 

Нуьвуьсде дестонгьой эну эз зуревоз мэгlлуьми э хун­
дегоргьойму. Стихигьой эну гьисди э товун дусди, Ватан хуь­
шде, хэлгъ хуьшде, шолуми ве муьгьбет жовони. Кими 

мэгlнигьой эну: «Гуьлбогьор», «Нарын-Кала» ве диеш фире­
гьо мэгlлуьми э гlэрей хэлгъ. Э гофгьой эну нуьвуьсдет му­
зыка божеренлуье композитергьо Шуьмшуьн Ашуров, Боба l:иев, Юно Авшалумов. 5 � 



� 
II , 

Шогьиригьой Сергей Давыдович бу э хэлгъовоз э е 
дуьл, э е жун, э е зугьун, э е дилег э дестонгьой хуьшде. 

Чуь бэхдевер гуьлчемени гьер тараф, 
Хэлгъ Ватанме- вокурдегор гьисд сараф, 
Темэхьмени зигьуьм сад сал зиёдтеш, 
Бигьил хэйрлуь бу эри хэлгъ жофоймеш. 

Песини салгьо шогьир гурунд нечогъ бу, у дуьлпесо 
дуьлдэгъдэгъэ бу э товун эну кор, ки гlэилгьой эну гьеле э 
метлеб ишу нерасирет, эз елойге мунди гуфдире амбаре 
ниетгьо, комигьоре ки уре гуфдире воисдембу. Э еки эз 
шогьиригьой хуьшде у нуьвуьсди гьечи: 

Хьолмере туь гурунд дирей, гирисдей, 
Эз пэхьники эйме лово туь хосдей 

Гlэрс гъутине тегьер шогьид вомунди, 
Гуйге гьирке э гъэд дуьлтуь домунди. 

Дануьсденуьм эйтуь гурунд оморе, 
Кире мивою шуьвер эз ю дур бире, 
Гьелем иму кем зигьисдейм зеки, 
Эз гlэилгьо невинирейм е ники. 

Дуьл одоми омбар гурунд, бире хунденге и гофгьой 
шогьире: 

L 

Ме яралуь нуьшдем э гъэд савзе богъ, 

Буьлдуьргьош эдет хунде ченд умогъ, 

Гуши - гуши гуйге сохде ворвори, 
Эз дуре рэхь э кии ме у омори. 

Гуит гъушгьо эри дердме е чоре, 
Ненге бошит эз пушойме оворе! 
О ворвори, белкем туь гоф дануьсде, 
Зри шогьир чоре сохде туь хосде. 

, 
Шогьир зигьисди кеме гlуьмуьр, у гьемише дуьлпосо 

бири вэхд вес нисоху гуфдире эри нуьвуьсде э дуьл ю дери­
гьо шогьиригьоре э товун «Вэхд» нуьвуьсди гьечи:  

Туь, вэхд, эдей тэгlди сохде, -
У гьисд эн туь сэхде гъонун, 
Эз гlуьмуьрме салгьо берде, 

Ве хосдени зуте дуьм жун . 

Туьре хуно, тэгlди сохде, 
Мэгlнигьоре нуьвуьсденуьм, 
Гьер риз мэгlни гlуьмуьрмере, 
Дураз сохде ме хосденуьм. 

Сергей Изгияев мэгlлуьми э хэлгъиму неки чуьн шогь­
ир, гьемчун чуьн драматургиш. Мэгlлумлинут э денишире­
горгьой жугьургьой догъи пьесагьой эну: «Духдергlэмле», 
«Кифлет Бинеми», «Жовоне бригадир» ве диеш. 

Омбаре мэгlнигьой Сергей, эри комигьоки нуьвуьсде 
оморет музыка, сес доренуьт э радио (э Махачкала), гьем­
чуьн хунде оморенуьт э межлуьсгьой хэлгъ догъимуш. 

Дуьл шогьир поисди эз кор увэхд, кейки талант эну, 
усдоети эну бируьт э гуьллуье вэхд параменди хуьшде. 

Шогьир эну чуькле хэлгъ иму, Сергей Изгияев, бивэхд 
муьрдигеш, мэгlнигьой эну, нум эну э дуьл хэлгъ гье мид­
омуну чуьн зинде. Омбар дузи гофгьой эн шогьир, нуьвуь­
сденге у э товун хуьшде гьечи: 

Шогьируьм, нуьвуьсдем дестонгьо ченд верэгъ, 
Гьер гофме ниети, дилеги эри хэлгъ, 
Зиёдте нисди бэхд, сох, дусд, туь бовор, 
Муьрдуьмге мимуну дестонме едигор . 

И сборник Сергей Изгияев ведироморенигьо э Изра­
иль, гьисди келе бэхш эри хундегоргьой хэлгъ жугьургьой 
догьи. 

Зоя Семендуева - шогьир. 

* * * 

Эри ме нехосдем не мол, не девлет, 
Эз угьош зиедуьт номус не гьирьет. 
Эри хэлгъ ме хосдем ники ве були.  
Бегем гьич мисохут э ниет бэхили? 

Ме гешдем э гьер ло, сохди у вое: 
Ме бирем палутдор, дуьшмен ме сое. 
Венгенуь, дануьсдге, доре эз бине, 
Бисдоге ю веди палутдор не бире. 

Шогьируьм нуьвуьсдем дестоне ченд верэгь. 
Гьер гоф ме ниети, дилег эри хэлгь. 
Зиедте нисди бэхд , сох, дусд, туь бовор, 
Муьрдуьмге мимуну дестон едигор. 

г 
Гуьзел 

Дануьсденуьм э рачи туь нисди сер, 
Шогь эн гуьлгьош э туь нибошут бемзер, 

, 

Гьер энгуьл бенд муйгьой сер туь гьисд гъэзел, 
Чуьш бисдоге рэхьмлуь миё бу гуьзел.  

Онгур Дербенд туьре хуно нисд ширин,  
Дирем туьре, нибу дие дуьл гьемин .  
Ниёсд бире вохурдеи эз гьезел, 
Изму рэхьм бер, сурул мебош туь гуьзел .  

Эри дусди гъэлей Дербенд нисд чапар, 
Мере дире, э улойге туь мечар. 
Миёв у руз ме мигуюм эз туь "зен" , 
Биё месох ингъэдер наз туь гуьзел .  

10 

Сабуьрлуьи 

Мибу булут, биренгьине ве гром, 
Гене гьово бире сокит, дусде ёр . 
Эз гьер чигьош зиёд гьисди э гlуьлом 
Сабуьрлуьи бэхш гъисмети, дусде ёр. 

Дануьсденуьм гъэгьрелуьни туь гьони, 
Негьогъ дуьл туь эдей доре битоби, 
Гъэд чумгьойтуьш эз хун бири шороби, 
Сабуьрлуьи бэхш гъисмети дусде ёр . 

Бегем мибу фурмуш сохде дусдире? 
Бегем мибу журо сохде дуьлгьоре? 
Нисди гlэдот пузмиш сохде шовгlоре, 
Сабуьрлуьи бэхш гъисмети, дусде ёр. 

1 1  

Ме туьре 
астаре мигуьюм 

Ме туьре астаре мигуьюм, 
Эри туь мэrlнире михунум, 
Раче сер, инчебел, 
Муьrьбет дуьлме, духдер. 

Э гlуьмуьр жовони офдем ёр, 
У эйме кумеги э rьер кор. 
Раче сер, инчебел, 
Муьгьбет дуьлме, духдер. 

Омоrеш эриму жейлеи, 
Туь эй ме астарай рэхь мени. 
Раче сер, инчебел, 
Муьrьбет дуьлме, духдер. 

1 2  

*** 

Гуьлгьой васал пар-парленмиш сохденуьт, 
Вохурденге сер себэхьи чуьшмере. 
Повгьой чойгьош, зуьм - зуьм доре, хунденуьт, -
Угьо, екиш хош нисохут дуьл мере. 

Луьп - луьп зере чуьшме сухдге э асму, 
Дуьл герм нибу, диеш хиник у бире. 
Астаре пок товуш доге менг изму,­
Угьош гене хош нисохут дуьл мере. 

Серсебэхьи, вехуьшденге ховолуь, 
Ме хосденуьм туьре, хэлrь ме, вохурде, 
Тегьер чуьшме, тегьер гуьлгьо - эёвлуь. 
Туь, дуьлхоши, эшrь шогьире вокурде. 

1 3  

*** 

Э тегьер паранде, мипаруьм э асму. 
Зу расуьм э метлеб, михоюм гье руз бу. 

И келе дуьньёгье хосденуьм сейл зере, 
Е ченд бо черх хурде чор тараф энуре. 

Мегуит войгесуьз гьисд зйме и мирод. 
Келегед ме несдуьм, бурмунум з хзлгъ од. 

Учмише гъуш нисдуьм, зз луле дур бошум . 
Эз хори Ватанме гьич журо нибошум. 

Шогьире войгеи,уре гьисд муьгьбет ю. 

Нигьилуь гьич бире локолуь гъирьет ю. 

Гъзнетгьо зри ме зшгълуье мзгlнини .  
Шолуми ве  дусди мзгlзной знуни .  

Угьоре миберуьм бзхш зри зл гlуьлом 
Небу де э дуьньёгь не зуьгlбе не гром. 

1 4  



г 

L 

*** 

О, догъгьой садсали, 
Ишмуре сабуьри. 
Дирейтгеш девргьоре, 
Зэхм, ярай хэлгъгьоре, 
Дит винуьм е хэбер, 
Нисдитге лол эгер? 

О, догъгьо, месд бирейт, 
Хун, эрэгъ гьенжирейт. 
Бешгъэи нихундит, 
Е тегьер мохурдит: 
Рэгlиет - бэхдсуьзе, 
Муьлкедор - рэхьмсуьзе. 

О, догъгьо, шогьируьм, 
Меш шогьид эн девруьм. 
Энжэгъ лол нибошум, 
Сэхд уёгъ мибошум: 
Эй хэлгъгьо - гьэлхэндчи, 
Эй девргьо - хэберчи. 

1 5  

Хори 

Туьни,  хори, эй ме деде. 
Туь зендени, туь суьперде. 
Э ишуьгьиш овурдени, 
Гьер жуьр менов хорундени. 
Муьгlуьжуьзгьош бурмундени, 
Чор жуьр хэлгlэт вокурдени.  
Согъэ гlуьмуьр талаб сохде 
Эрэгъ жофо эй рихунде. 
Энжэгъ тегьер гlэил хунде, 
Э меревоз вози сохде. 
Э арт э ме туь хэндуьсде, 
Вогошдере эз ме хосде. 
О пешмуни! . .  Эйчуь зенде 
Ве эйчуь зу гьечи берде? 
Чумгьой мере гьеле мебесд, 
Эзи гlуьлом небирем месд. 
Сохдениге мере межбур, 
Терек нисдге дие и жун, 
Бер, гъэришу нирам ме де, 
Гъонуниге зри бенде. 
У руз ки туь мере зендей, 
Хьэрмэхь уьлуьм мере сохдей . 
Мидоригеш кем-биш шори, 
Дердиш эз ме дур не бири . 
Дануьсденуьм, туь нис гьишде, 
Гьемишелуьг инжо гешде. 
Бигьил бугу войге дуьруьсд. 
Низигьуьм ме, тегьер эн дуьзд. 
Энжзгъ, хори, хуб мибисдо, 

16  

, 



L 

Денишире, тегьер усдо : 
Э у рэхьгьо гирошдемгьо, 
Э у мескен, ме нуьшдемгьо . . .  
Винуьм гьери чуь сохдемге, 
Э руй хори чуь гьишдемге.  

1 7  

Муьгьбет шоробсох 

О, шогьир, тегьер туь гене гьисд муьгьбетлуь. 
Уш хьовир энуни, ки гьисд шор ве гъэмлуь. 

Шоробсох усдоре мегуит нисд муьгьбет. 
У сохде шороб дуь ярашуьгъ ве лезет. 

Э тегьер эн етир вихдени раче буй . 
Хосдени гьенжуьгьо дерд - гъэм ю фурмуш бу. 

Пейлере вегуьрде э тегьер десдей гуьл, 
Мэгlжуьме лезетгьо мелхьэм бу зри дуьл .  

Мигьенжуьт шоробе э согьи эн  дусдгьо, 
Нигуьруьт нум туьре шоробсох ве усдо . 

Ниёруьт гьич э ёр шогьире, не туьре. 
Мигьенжуьт шоробе михунут мэгlнире, 

О, усдо шоробсох, дестоне нуьвуьсдем. 
Э тегьер эн пейле ме уре вегуьрдем . 

У пейле гьисди пур войгегьой дуьл шогьир: 
Шоробсох-усдоре сохденуьм ме вегир. 

*** 

Чуь бэхдевере гуьлчимени гьер тараф! 
Халгъ Батан ме - вокурдегор - гьисд сараф 

Темэхь мени зигьуьм сад сал, зиёдтеш. 
Бигьил хэйрлуь бу эри хэлгь жофоймеш. 

Белкем гьисдгеш жофой шогьир ченд имогь. 
Эз имогъгьо бегьем бирет дерьёгь, догь. 

Э и гlуьлом ми
·
ё хогьим ободи, 

Не винуь хэлгъ хэребеи ве беди. 

Дур небошут соймишигьо эз еки. 
Винуьт гьемме хубе рузгьо ве ники. 

Дуьл эн дусди бигьил бугу нишоне. 
Шогьир дуьлшор дире хосде инсоне. 

19 

Ду льме уре хосде 

Эз ме гьони пуьрсиритге, 
И мэгlнире эй ки хунде? 
Эз ме гене гуфдиритге, 
Бегем туь гьич нис вомунде? . . 

Жугьоби ме, гьелбет, мибу: 
- Вохурдем ме э е гуьл богъ 
Рачи мэгlни гьисд чигьрет ю, 
Нисд эзуни э е умогъ. 

- Чуьни бегем рачи эну, 
Чум туь э у сэхд домунди? 
Гьер умогъэш гьисд рачгьою, 
Келеи ми тэфигlэти? 

- Эз гъэд эн богь гуьл чиреки, 
Энжэгъ еки дуьле гуьрде. 
Тефигlэти, расд уники, 
Муьгьбет дуьл ме уре хосде. 

Унегуьре и мэгlнире 
Гье михунум невомунде, 
Эри эну дуре дусд ме, 
Эз комики дур нисд дуьл ме. 

Боворин ве имид 

Боворин, боворин, генедеш боворин! 
У гьисди нишоней ологьой бирори. 

Боворин миё бу инсоне э еки. 
Боворин, тегьер пун гьемере гереки. 

Боворин ве имид софе гоф эн дуьлуьт. 
Теинсон гьисдигьо, угьошки мизигьуьт. 

Боворин ве имид нисдуьт гоф худои. 
Дин уре, дуьздире, эз дес хэлгъ восдори . 

Одоми, гешдуьгьо е гъисмет, е бэхде, 
Боворин, имиди, чуьн кумег, у вихде. 

Четини ве дердгьо инсоне бисдогеш, 
Боворин ве имид доренуьт дуьл генеш. 

Миёв вэхд, миёв руз э гъисмет соймиши, 
Те увэхд имидгьо биренуьт дуьлхоши. 

О, нэгl , нэгl ! Мегуит те гьисдгьо бишэгlри 
И дуь гоф гьемише кумег хэлгъ гьисд егlни.  

*** 

Мебош сурул, инсофе дор, эй жовон, 
Дуьл ме эй туь эдей сухде, бейгумон . 
Эглен бире пешмунини эй инсон . 
Дуьндуьрмиш сох, дуьл духдери гоф дошди .  

Тегьер догъгьо буьлуьнд бирейт дерд сине, 
Гъэм ве хэёл нисе гьишде хисире. 
Туьре дире, воисдени пуьрсире . . .  
Дуьндуьрмиш сох, дуьл духдери гоф дошди.  

Туь нисдигеш гьеле эй ме соймиши, 
Фикиргьой ме гьисдуьт энжэгъ дуьлхоши, 
Белкем, жовон гъисмет кесгьо мибоши . . .  
Дуьндуьрмиш сох,  дуьл духдери гоф дошди .  

22 

, 



r 
1r 

L 

*** 

Эз гъэд булут менг э асму, 
Тегьер гlэруьс эз гъэд безму, 
Гогь мибурмунд руй хуьшдере, 
Гогь микеши у пердере. 

Астарегьо жиге - жиге, 
Гуйге чумгьой гlэруьсиге, 
Эз гъэд булут веди бире, 
Миже куфде ве чум зере. 

Меш ки бируьм тегьер до мор, 
Эри муьгьбет сэхд хьэвескор. 
Э астаре ве менгевоз, 
Муьхшуьл бирем э эшгъэвоз. 

Гуьлжогьон 

Ме богьбон мибошум э у богъ, 
Эжеки зигьисде гуьл ейлогъ.  
Мидорум мугъоет ме уре, 
Нигьилуьм пажире гуьл юре. 

Ме шевгьо мибошум чирогъ дес, 
Нигьилуьм куьнд биёв эз богъ кес. 
Ширине ховюре мидорум. 
Мэгlнигьой хушбэхди михунум. 

Э у богъ мибошум гlов хьэвуьз. 
Эри ме мебош, гуьл, туь рэхьмсуьз .  
Разинуьм эй бире ме богьбон 
Гlуьмуьрлугь эри туь, Гуьлжогьон. 

Салгьо миравт, 
хосдеи мимуну 

Жогьил бируьм, фикир бу кем, 
Де дердиге небу бегьем, 
Хундеи бу ве соймиши, 
Де нисохдум синемиши. 

Хуш мигирошд руз жовони, 
У рузгьо де нисдуьт гьони. 
Сохденуьм ме гье веровурд: 
<<Эзу рузгьо эйме чуь мунд?» 

. . .  Гьеждегь сале гье гlэйбе - гlэйб, 
Мигешдуьм ме вогьне, себеб. 
Эй гоф сохде ве дусд бире, 
Духдергьоре ченде дире. 

Мигуиге гьисди вече, 
Еде гуьлгьо э гьэд богьче, 
Гье у туьтем дес кешире, 
Эй вегуьрде хосде чире. 

Инжо бируьм ме егlэлмиш. 
Дусд не бире, еде соймиш, 
Бегем мибу духдер рази? 
Пиш мисохдут, нифриш бэгlзи. 

Мигуьрдуьтге мере буёгъ, 
Мибисдорум ме е соёгъ: 
Гуйге гlэтлуь э сер юргъэ 
Эдем гешде тике догъэ. 

Оммо еки эз гъэд чендгьо: 
Раче чигьрет, суьрхэ бендгьо, 
Гуйге есир э гъэд гъэле, 
Дуль мере гуьрд бирден желе . 

Кем-кем зиёд бисдо фикир. 
Кумег бугу инжо шогьир, 
Хэбердор дуьл эн жовони. 
Чуь сур гирошд эз ме гьони? 

Шев ниомо мере гьич хов. 
Чуьтам овчи гешдеге ов, 
Мигешдуьм ме рузгьо уре, 
Дуьлиш гуйге бу оворе. 

Офдорум ме песде э сер, 
Соймиш бирем ме э духдер. 
Белкем юре хэбер нисди 
Эз хосдеи дуьл эн дусди. 

Мугум эйме и гьисд мозол. 
Меш дарафдем э гьер овхьол. 
Пуьмуьриш ки мибу бисди. 
Муьгьбет мере гьони гъэсди 

. . .  Зиндегуни бирени вэхд, 
Шэг I ре зобу буррани сэхд. 
Туьре имид бугьо гьисмет, 
Нисе бире бегьем гьелбет. 

Салгьой гlуьмуьр гирошденуьт, 
Тегьер, чойгьо зу рихденуьт. 
Энжэгъ гьич вэхд фурмуш нибу 
Муьгьбет дусди хосдеиму. 

*** 

Ишуьгь доре, тегьер лампе, 
Муьгьбет эн дуьл эдей сухде. 
У гьисди хэлгъ доре эшгъ ме, 
Ужуьр ишугь нисе муьрде. 

Бигьил суху, чуьн астаре, 
Э гьэд келе асмуй Батан .  
Хэлгъме уре гьер вэхд дире, 
Гую уш гьисд рачи Батан. 

*** 

Эжи у дор, у мозоллуь, 
Хуьшдендуь руьсд ве бегьерлуь? 
Чирируьмге эзу мейво, 
Белкем эй меш мозол омо . . .  

Ниверов дор гьич эз хуьшде, 
Негьогъ уре эдей гешде. 
У дор гьисди ферзенд жофо, 
Мозол эну гьисди мейво. 

29 



г 

L 

*** 

Туь, тапинже, ерэгъ женги . 
Э меревоз туь бэхьс меги . 
Вегуьруьгьо туьре э дес, 
Мегуюгу юре нисд терс. 

Ки вегуьрдгеш тапинжере, 
Дан, у игид нисди гьеле. 
Ерэгъ шогьир мэгlниюни, 
Уре не терс, не лерзюни. 

*** 

Эри мэгlнигьо гешденуьм гофгьо; 
Чуьтам холибоф вихдеге ранггьо, 
Чуьтам жэгlгьоре гуьрдеге гьэрмэгь, 
Тегьер эз руй шир вечире гэймэгь. 

Оммо хосденуьм, э тегьер чендгьо, 
Бошум ухшеши, нуьвуьсде бендгьо, 
Жофой эн шогьир э жофой хэлгь ме 
Гъэриш бисдоге, у гьисди бэхд ме. 

*** 

Эри чуь туь бирден имидсуьз 
Гуфдире сох фурмуш муьгьбете? 
Ме уре офдемгеш совдосуьз, 
Нидануьм пой зере гъисмете. 

Повгьой чой песово рихдуьтге, 
Увэхди муьгьбетеш миберуьт. 
Эгер руз товушсуьз бисдоге, 
Жовонгьош муьгьбетсуьз мизигьуьт. 

*** 

Рихденуьт rъэйгьусуьз гlовгьой нуькере, 
Хъозурут эй берде rъэршу бугъоре. 
Берденуьт сенrъгъореш, келе тикере, 
Тегьер пар, сук хунде эй хуьшде угъоре. 

Гужлуье нуькерере, белкем имиди, 
Офдоге шогьиреш гьечу эй берде . 

У гъ у вот эри туь нисди игиди, 
Э пушой эн хэлгьме микеши туь герде. 

*** 

Догъгьо ! Мере хьэсуьл ишму овурдейт. 
Догъгьо! Мере шир эн аслан хорундейт. 
Тегьер дедей гуферере жумундейт. 
Тегьер эн ёр муьгьбет мере эшгъ дорейт. 

Балай догьум, дуьл ме гьисди сэхд муьхькем. 
Эз аслангьо гъувот гъул ме нисди кем. 
Тегьер деде ме догъгьоре хосденуьм 
Муьгьбет мере эй энугьо дошденуьм .  

*** 

Эри чуь поисдей туь гъэгьрлуь? 
Бегем нисд де чоре эй дерд туь? 
Дуьл шогьир эритуь пури гоф, 
Э тегьер зуьм - зуьме чешмей гlов . 

Хосденуьм, гьенж гlове, бош серин, 
Мибошут гъэгьргьойтуь зу гьемин. 
Хосденуьм э гьечу мэгlни ме 
Бу кумег ве чоре эй гьемме. 

Эгер муьгьбетме гьисдге гъуьзуьргуьл, 
Пуч бире пажа э гъэриш эн дуьл . 
Чуьнки гъуьзургуьл мибу э васал, 
Оммо муьгьбетме зигьисде согъ сал . 

Эгер муьгьбетме чаруьсдге э дор, 
Поиз велггьойю мибошу хэзон. 
Вир мибу рачи гуьзеле муьгьбет, 
Хуш ниёв э чум, пуч мибу ниет. 

Эгер муьгьбетме чарусдге э гъуш, 
Овчигьой эну нибошут хомуш. 
Ме пэхьни дошдем муьгьбете э дуьл . 
Усуьз зигьисде хэйрсуьзи гlуьмур. 

*** 

Дугъ - дугъ нуьшди шей себэхьи 
Э сер савзе ве гуьл хори. 
Угьо гьисдуьт гlэрс чумрэхьи, 
Гузет сохдем не омори. 

Гуьл ве савзе нибошут месд. 
Тегьер воруш рихдгеш гье гlэрс. 
Бегем, севгил, туьре гьисд гъэсд 
Э бэхдевоз гуьрдени бэхьс? 

Тегьер чуьшме руе бурмун, 
Эз гlэрс тари гуьл туь не бу. 
Бисдориге э ме мигьмун, 
Дан, дуьл очугь эй туь мибу.  

37 



г 

L 

*** 

Ме не туь бирим той э гlуьмуьр. 
Туь - васал, ме жовон, тегьер гуьл . 
Эн васал нишоней эн рачи: 
Гуьлгьоют ве мэгlни буьлдуьрчин. 

Туь, васал, генедеш жовони. 
Хуб дениш э хьолме туь гьони: 
Тегьер гуьл муйгьой сер сипинуьт 
Эриме нишоней пиринуьт. 

Уреш дан, жовоне вэхд эн сал, 
Дуьл шогьир гьемише гьисд васал . 
Михуну эй дусди ве муьгьбет, 
Мизенуь э девргьо у гьэнет. 

Эз чумгьойтуь гьенжиренуьм шоробе. 
Серхуш муьгьбет сохдейгеш ди жугьобе.  

Тегьер пейле дуьле гуьрдем э кеф дес. 
Э уревоз жевлон зере нисди терс. 

Эшгъ эн муьгьбет эз гlов, гlэтош нитерсуь, 
Шевгьо - рузгьо, чум сэхд сохде, нихисуь. 

Тегьер чуьшме, дуьлме гьер вэхд мисуху. 
Рафде рэхьэ эй ёр товуш мисоху. 

Оммо бесдем, тегьер недан, имиде. 
Согъэ гlуьмуьр ме бэхширем муьгьбете. 

Гуйге Меджнун э гъэд дуьлме зиндеи. 
Эшгъсуьз хунде мэгlни шогьир муьрдеи. 

Гирошдет салгьо, гирошди гlуьмуьр, 
Доргьоре хуно, биреним туьр-туьр, 

Хосдеи бугеш муьхькеме дестек, 
Журои имуш э гlуьлом нисд тек. 

Огьилиш бире, омогеш пири, 
Эриму муьгьбет едигор бири. 

О, муьгьбет дусди, не бирейм гъисмет. 
Эриму офдейм журое кифлет. 

Пушоте бирим эеки сэхд бенд, 
Имугьой бири дуьлхоши ферзенд. 

Ширини дусди, ширини муьгьбет . . .  
Ширини диеш гlэзизе ферзенд. 

Бовор сох туь, ёр, гешденуьм вэхд - вэхд. 
Хосденуьм дире, михьтожуьм ме сэхд. 

Чуьтам ме сохум яраре тазе, 
Хуьшдере иму гене дим жозе? 

Сохденуьм хэёл, дуьндуьрмиш сохум, 
Песг те кей э дерд, тэхьнои сухум? 

О, хуби сухде э гlэтош дусди ! 
Жейлеи диеш зобуте гьисди. 

И неон 

Инсон - яратмей гlуьломи, 
Инсон - ярашуьгъ энуни. 
Нум эн Инсон келе гофи, 
Эзу зиёд туь ниофи. 

Инсон - ободи гlуьломи, 
Инсон - гъувот девр имуни. 
Инсон эй Инсон гьисди тен, 
Ечиш эзу нисди зевер. 

Инсон - эвлод шолумини, 
Инсон - метлебдор энуни. 
Э довгlохогь нисд лоигълуь 
Нум Инсон у вегуьруь. 

Э рэхь э кии ёр 

Э рэхь э кии ёр буравгьо, 
Бегьем уре ховиш нибу. 
Руй ёре дире воюгьо, 
Рэхь эрию дураз мибу. 

Ёре гlэзиз сэхд хоюгьо, 
Фикир эну омбор мибу. 
Э чумгьою рэхьгироргьо, 
Тегьер сое веди мибу. 

Эй гуфдире э дусд хуьшде, 
Раче гофгьо у мивуьхуь . 
Гьер келмере э дуьл дошде, 
У вогоруш гье мисоху. 

Оммо ёре у диренге, 
Эз зугь униш пелтек мибу. 
Сабуьр офде, гоф гуфдиге: 
«Хосденуьм ёр» - энжэгъ гую. 

Миофи, хосдениге 
Э дуьл ме эшгъ дерики, 
Мэгlни хунде, гешдеки, 
Кулей эн гъуьзуьргуьли, 
Гуйге мисохд бэхили. 

Оморенге шор васал, 
Мозоллуье вэхд эн сал, 
Воисдени жуьфд гешде, 
Дусдимуре сэхд бесде. 

Тегьер дуьлгьой жовони, 
Фикиргьой ме гьисд гьони. 
Э коминжош рафдиге 
Моифи, хосдениге. 

Рази бош э ме, духдер 

Э туь мере гофи гуюм, 
Сур эн дуьлеш очугъ сох ум. 
Рази бош э ме, духдер, 
Э песой туь омбор мебер. 

Кучешмуре туь э ме гу.  
Э хунешму туь рэхь воку. 
Рази бош туь э ме, духдер, 
Э песой туь омбор мебер. 

Наз эн туьре ме михуьруьм, 
Эз туь ме дес нивегуьруьм.  
Рази бош э ме,  духдер, 
Э песой туь омбор мебер. 

Хол 

Раче сергьо омбор дирем, 
Кеме нэгьуьл не шинирем, 
Ижире хол эз дедеи,  
Э гъутине ме недирем. 

Хол ю гьисди сие шеве, 
Шей себэхьи эсифет ве. 
Эй эну хол шогьир хунде, 
Тэхьл сохде у шевгьош хове. 

Эз хол зиёд духдер гене, 
Дошди рачи э гъэд сине. 
Мидуьм тэгlриф у рачире, 
Дуьл эн дусди де унжиге. 

Гу севгили 

Нерасуьгьо мейво нибу, 
Рихде гlовгьо рэхьсуьз нибу, 
Нисди войге дуьруьсд небу, 
Гу, севгили, войгей туьре. 

Инсоне гьисд эшгъ ве хьэвес, 
Биё туь ди э сес ме сес, 
Зигьим иму эз е нефес, 
Гу, севгили, войгей туьре. 

Зиндегуни и келе рэхь, 
Эй гьердуьйму гьисди хьэрмэхь . 
Биё месох дие темэхь, 
Гу, севгили, войгей туьре. 

Суьфдеи руз шовгlо доре, 
Э хуьшде бенд сохди мере, 
Имугьой екгере дире. 
Нис гуфдире войгей туьре. 

Эрп дуре дусд 

Мидануьмн дуьл тоб доре, 
Руй эн дусде у неднре? 
Мнбнсдоге гьэнет гьонн 
Мномурум эз гьовон. 

Дуре дусд ме туь бовор сох, 
Месухун дуьл мере негьогь. 
Ёгьнн мнём, туь бовор сох, 
Эрн дусдн гъэле ннсд догъ. 

НИ:сдн хэёл мере дне, 
Вонсденн туьре днре. 
Тегьер чуьшмей эн себэхьн, 
Эрн руй туь сэхд темэхьн.  

Мегу севгил: гьэйгъусуьзуьм,  
Эй войгей туь ме рэхьмсуьзуьм, 
Тегьер васал дире хосде, 
Дуьл жовонн гьонн дусде. 

47 

Дуьле тегьер пура пейле вегуьрдем. 
Шороб нисди, 

Унжо дерд-гъэм декуьрдем. 

О, мегуит дуьл шогьир нисд довомлуь. 
Уре хуно екиш нибу сабуьрлуь. 

О, мегуит дуьл эн шогьир тонголи. 
у дуьл хэлгъи. 

Оммо дуьл хэлгъ келеи. 

О, мегуит дуьл шогьир гьисд буше гъоб . 
Чен дерьёгьгьо кура сохди у жугьоб. 

О, мегуит дуьл эн шогьир нисд муьхькем. 
Гъэлей Дербенд уре хуно гьисд бегем? 

О, мегуит дуьл эн шогьир сурдори, 
Эри хэлгъме гьер вэхд у дуьл ошгори. 

О,меrуит дуьл эн шогьир сурули. 
Эри дусд нэгl , эри дуьшме- зобуни. 

О, мегуит шогьире нисд гьич войге. 
У хьэшои! Гуит усуьз ки гьисдге? 

О, мегуит шогьир бире кумексуьз. 
Не зигьисдет шогьиргьой дерв 

гьич хэлгъсуьз. 

Чешмей гъувот ве эшгъ шогьир 
гьисди хэлгъ. 

Э уревоз суьгьбет сохде дуьл энжэгъ. 

О, мегуит шогьир тэхьно нуьвуьсде. 
Э у гофиш дуьл эн шогьир хэндуьсде. 

Шев те себэхь, хове сохде угьо вир, 
Э дуьлевоз бире суьгьбет эн шогьир. 

*** 

Пилтей шэгlм мисуху те руьгъэ деригьо . 
Шогьириш мизигьуь те хэлгъ ю гьисдигьо . 

Нихоюм е рузлеш зиёди зигьисде, 
Ме хэлгъсуьз мибошум герексуьз ве хэсде. 

Хэлгъмере эз жун ме зиёдте хосденуьм . 
Дестонгьой мэгlнире эй эну бесденуьм . 

� 
11 

Ме шогьир жугьуруьм, биней ме Дербенди. 
Хушбэнди рузгьой меш э хэлгъ ме сэхд бенди. 

Чуькле хэлгъ гьисдимгеш, гьисдим «сафарад» . 
Параменд, чум очугъ, хушбэхдим ве азад. 

Хьофд дерьёгь, хьофд догъ дур дорени, 
Дуьшме 

вэгlз: 
Гуйге де э иму хьуьжетгьо ве сэхд бэхьс. 

Шиновит, шиновит, э дургьо сес мере: 
Шогьире евэхдиш дуь деде нис бире! 

Разинуьм эз Батан, разинуьм эз хэлгъ ме. 
Угьоре хосденуьм сэхд гуьруьм э гъэл ме. 

Мирод деде 

Нисди инсон бу гъэйгъулуь, чуьн деде, 
Дерьёгь дердгьо уре битев суьперде, 
Гуфдиренуьт э у товун э гъэд хэлгъ:  
«Дуьл дедеи бире муьхькем, тегьер сэнгъ». 

Кулак - зуьгlбе суруж сохде сэнгъгьоре, 
Шаргьой дерьёгь чат сохденуьт угьоре. 
Дуьл дедере гьич вэхд нибу винире, 
Гене деде балагьоре дуьл доре. 

Ники бала - у эн деде мироди. 
Хушбэхдишу - эй дерд деде ведоди. 
Э арт гlуьмуьр анжэгъ е бэхд михою: 
Балагьоре э метлеб дуьл расуну. 

Э астара мичарусдум, 
Э синей туь миверафдуьм.  
Чуьн е ригаз мибисдорум, 
Э гьэд дуьл туь мидарафдуьм.  

Бурмундумге гьинорменди, 
Белкем э ме чум донори 
Ве увэхди э ме муьди, 
Пэзизе ёр, туь бисдори. 

Мере дире, ох мекеш 

Гъэдуьр мере не дануьсди э вэхд ю, 
Имугьойле, мере дире, ох мекеш. 
Бегем у мерд, туф шенуьгьо э бэхд ю, 
Гьич песово мивогорду ебойгеш? 

.6ируьм эй туь кумег кемер, дусд гlуьмуьр, 
Гуьл дес бируьм .. , не дануьсди туь гъэдуьр, 
Рузгьо эйме сиегь бируьт, чуьн куьмуьр. 
Имугьойле, мере дире, ох мекеш. 

Мибисдо вэхд мисохдум ме сэхд минет: 
«Сабуьре дор, хотур ги туь э кифлет» . . .  
Недануьсди чуьни дусди в е  муьгьбет. 
Имугьойле, мере дире, ох мекеш. 

Бегем зурбо дегиш бирейм имугьой? 
Бегем у вэхд не бируьм ме эй туь той? 
Бура, бура ! Де нигуюм : «Дусд ме, пой !»  
Негьогъ гьони, чум доноре, ох  мекеш. 

Мегу, дусд, хьовир туь недани. 
Гlэресох - уки жинс садани. 
Эз шогьир межу туь гьич гlэйбе, 
Расде гоф эри шефд гьисд зуьг Iбе, 

Белкем туь шинирей овозе? 
Белкем ёд фуьрсори когъозе? 
Мебош, дусд, туь бикеф негьогъи, 
и гlуьлом энжэгъ гьисд СИНОГЪИ. 

Бэгьэ гlожиз ме диренге, 
Пуьрсиренуьм чуь дердиге. 
- Эйчуь, инсон, туь пуьрсире, 
Э сур дерд ме туь рас пре? 

Лэгlэре ме нивокунум, 
Чуьнки э гьэд эн гlов деруьм. 
Бигьил чару дерд ме э гlэрс!  
Нихоюм ме дерде эй кес. 

Менг 

Ковре булши ала - ала, 
Геймиш бире, ёр оморе. 
Эз ме гьуьндуьр э буй - бала, 
Шохьонгуми у оморе. 

Шев те себэхь не хисире, 
Э песою ме гешденуьм . 
У эз ме гьич нис пуьрсире : 
Эйчуь гьечи ме гешденуьм . 

Воисдени бошум ме куьнд 
Эз килчее чигьрет суьрхи. 
У эз ме дур ве гьисд буьлуьнд, 
Ме э хори гьисдуьм эхи . 

Э унжигеш ме мивером, 
Тегьер эн гъуш зере гъэнет.  
Эшгъ дуьл ме гьисд космодром, 
Гъувот меш гьисд келе муьгьбет. 

Эй шогьир, бегем туь жингири - дивоне, 
Туь эдей пиш сохде эз асму думоне? 

Эз хори те асму туь эдей нуьвуьсде, 
Динжире, кейф - хэзе 

туь эйчуь нис хосде? 

Туьреш ки е деври, 
э тегьер гьер инсон.  

Бегем лап зиёди эз жун туьш и дестон? 

Кимигьо эз гьирогь дирегор шогьире: 
«Уре дерд ве хэёл омбори», - гуфдире. 

Кимигьо сохденуьт э шогьир руьхшенди, 
Белкине у шогьир гlэйб юре бурмунди. 

Кимигьо сохденуьт э шогьир бэхили. 
Эн ужуьр инсонгьо дуьл ишу пэхуьри. 

Эй шогьир, туь гьисди рэхьмедуьл, дананде. 
Э дестон дуьл туьре э хэлгъгьо бурмунде. 

Гуютгу сад жире лоигъсуьз беде гоф. 
Гьич нибу э гlуьлом чуьн шогьир бугьо соф. 

Гlэсб туь юргьэ бисдогеш, 
Э у мебош туь имид 
Бе мегуки туь генеш 
Гlэсби гьувот эй игид. 

Шимшил туь тиж гьисдигеш, 
Э уш мебош туь имид 
Бе мегуки туь генеш 
у ни гъ увот эй игид. 

Батан ве хэлгь - гъувоти, 
Э угьо бесд имиде. 
Тэгlрифмендиш. Гlэдоти, 
Батан сохде игиде. 

* * *  

О, догъгьой садсали, 
Ишмуре сабуьри.  
Дирейтгеш девргьоре, 
Зэхм, ярай хэлгъгьоре, 
Дит винуьм е хэбер, 
Нисдитге лол эгер? 
О догъгьо,  месд бирейт. 
Хун, эрэгъ гьенжирейт. 
Бешгъэи нихундит, 
Е тегьер мохурдит: 
Рэгlиет - бэхдсуьзе, 
Муьлкедор - рэхьмсуьзе. 
Q догъгьо, шогьируьм. 
Меш шогьид эн девруьм. 
Энжэгъ лол нибошум, 
Сэхд уёгъ мибошум: 
Эй хэлгъгьо - гъэлхэндчи, 
Эй девргьо - хэберчи. 

Зиндегуни 

Зиндегуни, э чуь бемзер 
Мибу сохде туьре гьони? 
Зиндегуни нирав эз сер, 
Невинире гьич четини. 

Дирем э сер лепуьр шаргьо 
Чуьтам инсон женг бердиге, 
Гогь зофруво, гогь зеверо 
Э сер шаргьо мивешендге. 

Жун ширини, дануьсденуьм. 
Пов дерьёгьеш дивэгlюни. 
Э у бемзер ме сохденут.\1, 
Зиндегуниш э гьечуни. 

60 



L 

Нерме ворвори 

Надуьшмендлуь, надуьшмендлуь омори 
Нерме кулок эн васали - ворвори. 
Сад жуьр этир буй гуьлгьоре овурде, 
Софе хушбуй эвр гьоворе пур сохде. 

Тегьер гlэруьс геймише тен омори, 
Нугбегьери эн васали - ворвори. 
Гуйге эз хов хэбер сохдей гlуьломе, 
Шори ве хьэз туь овурдей эй гьеме. 

Белкем гьисдгеш нике хэбер ворвори, 
Белкем эз ён эн севгили омори. 
Э арт эну, белкем дере вокурде, 
Руй хуьшдере севгил э ме бурмунде. 

* * * 

Тегьер воруш гьеминони, 
Пэре рихунде, зери гирошд. 
Меш ки, тегьер хок эн хори, 
Месд не бирем, ёр ме, вегошд. 

Э гъэд эн хов ве эвреи 
Воисдени туьре дире. 
Эзу ми дуьл овореи? . . 
Хунейменуьт догъ ве дере. 

Муьгьбет мере пэхьни дошдем, 
Тегьер чуьмей бегьерлуь дор. 
Тум энуреш туь ки кошдей, 
Бегьер энуш эн туьни, ёр. 

По из 

Э ранг суь рх эз доргьо велг, 
Туьртуьр бире, эдет рихде. 
Гьер велгиш гьисд тегьер эн менг, 
Хориш эзу ранг вегуьрде. 

Дириритге сутун эн дор 
Хэлгlэт тене фушендеки, 
Гуйге эз кул венгесди бор, 
Селт гъэйгъусуьз ве сертики. 

Оммо салгьо гlуьмуьр инсон 
Бейхэбер зу гирошденуьт. 
Тегьер доргьо бире хэзон, 
Энжэгь сертик нис биренуьт. 

* * *  

Мивенуьшуьм тегьер гlэтлуь э зуьгlбе, 
Э гъисмет ме зу расире хосденуьм.  
Эйчу, гъисмет, дур вирихде туь эз ме? 
Э рэхь туь ме жуне доре хосденуьм.  

Э сер догъгьо ме мигешдуьм, чуьн бейгъуш. 
Нипоюнут мере эз рэхь сайл-воруш. 
Бур себэхьи, рэхь мере туь сох товуш. 
Гъисмет мере гешде, офде хосденуьм. 

Кешируьтгеш сад пердегьо э чум ме, 
Бисдорумгеш э рэхь эну чуллеме, 
Ме догълуьнуьм, нисд песово рэхь эй ме, 
Э арт гъисмет ме расире хосденуьм.  

Ёр ме рази не бисдоге 

Ёр ме рази не бисдоге, 
Мере дуьлхуьрд вогордундге, 
Шуьл мибу пой, шуьл мибу дес, 
Ниведиров эз бугьоз сес, 
Чум тор мибу, нивинуь кес. 

Ёр ме рази не бисдоге, 
Мере дуьлхуьрд вогордундге, 
Черх михуру хори-асмуш, 
Мигешдуьм ме тегьер бейгьуш, 
Пэтош эн дуьл нибу хомуш. 

Ёр ме рази не бисдогеш, 
Мере дуьлхуьрд вогордунгеш, 
Гене имид ме мибесдуьм. 
«Нэгl», - гуфдигеш довом мидуьм 
Ве э рэхь ю чум миденуьм.  

Э ёрме оморе у рузгьой жовони, 
Э далдей гъовогъдор, э же бу серини, 
Вохурде эеки, мисохдим меслэхьэт, 
Муьгьбет дуьл жовони мибисдо рач рэхьэт . 

. . .  Имугьой, гирошде эз пушой эну дор, 
Пуьрсире хосденуьм эз лоле гъовогъдор: 
- Эри чуь шивгьой туь гьечи зу хуьшг бирет, 
Эз хурег эн хори раггьой туь месд бирет? 

О, муьгьбет соймиши, туьре нисд гьич пири. 
Согъ гlуьмуьр нибошум ме эз туь сурой. 
Туь, муьгьбет, нисд хумне э пире гъовогъдор .  
У дориш шогьиди, эй муьгьбет едигор. 

Чуьре нибу гуфдире 
Чуьре нибу гьич гуфдире, 
Э кеф инсон дегмиш бире? 
Эгер гьисдге у дердименд, 
Мегуит гоф соегъ руьхшенд. 

Эгер гьисдге эз эгъуьл гъит, 
Небу эзу «недаю> гуит. 
Эгер гьисдге бед ичкухур, 
Медит тэгlриф: «Шороб гьисд хуб». 

Небу гуит э ён гиене:  
Мезелуь бу гlош дигьине. 
Оморигеш бивэхд гъуногъ, 
Мешенит гоф охмур - домогъ. 

Небу э кин сениг Iэткор 
Гуит усол гьисд сохде кор. 
Нис гуьнжуьсде серкуш зере, 
Пэзоб доре дердежере. 

Нибу сохде хэлгъэ гlэйблуь, 
Уре шогьир гьич тоб нидуь. 
Дердгьой хэлгъи - дердгьой менуьт. 
Бишэгlр сохде гъэгьр мере туьнд. 

Гъуше хуним мэгlнире 
Э коми богь туь, гуьл гlэмел оморей? 
Рачи туьре гъэдер нисди, о духдер. 
Э синей ме гуйге туь шив донорей, 
Гуьл эн муьгьбет веромори, о духдер. 

Туьре дире, воисдени гоф гуюм, 
Пэйб оморе, кеширенуьм хуьшдере 
Воисдени дуьле очугъ бурмунум, 
Вохурденге вир сохденуьм хуьшдере. 

Дуьл жовони бегем омбор тоб мидуь? 
Эз эшгъ туь ме эдем хунде мэгlнире. 
Бегем туьре эн кес бире мигьилуьм? 
Биё, дусд ме, гъуше хуним мэгlнире. 

* * * 

Чуьтам себэхь гъирогъ асму гуьрдеге бур, 
Туь э гьечу вохурдени э ме эз дур. 

Товуш мени, туь бэхд мени, севгиле ёр 
Эз дур туьре диренуьмге биренуьм шор. 

Э гуьллуь богъ рач эн гъемме гъуьзуьргуьли 
Эри ме туь мельхьэм сине, рачи дуьли. 

Тегьер чуьшме, раче чигьрет куьнд биреки, 
Дуьл мере туь суьпердени, ёр, гьееки. 

Воисдени эз шори туь зенуьм гьэнет, 
Эри туь, ёр дуьлме пури эшгъ эн муьгьбет. 

И эшгъ мере месох хиник, тегьер жилид 
Очмиш сохде, дуьл туьре гу ве ди имид. 

У вэхди меш мигуюмки мере гьисд бэхд, 
Дусди туьре ме мидоруьм те эхир сэхд. 

Эйчуь 

Эйчуь жовон инжо бивхэд оморей? 
Вэхиз сохим раче суьгьбет дусдире. 
Муьгьбет мереш туь э инжо овурдей, 
Вэхиз сохим раче суьгьбет дусдире. 

Гогь э богьче, гогь э куче гьердуьйму 
Мивохурдим, эз дуьл бире шор иму. 
Имогьойле инжо бири жилгьэйму, 
Вэхиз сохим раче суьгьбет дусдире. 

Эз же омо эй туь гlэжел некуми? 
Е - дуь гофле туь, севгили ,  негуи? 
Муьгьбет мере э гьоврей туь мидори 
Де нисохим раче суьгьбет дусдире. 

70 

, 



г 

L 

Синемиши муьгьбет 

Туьре гъобул сохдем духдер, 
Дуьл меш туьре сэхд хосдени . 
Эй ме бире тегьер зэхьэр, 
Кей синемиш туь сохдени . 

Вохурденге дуь э еки, 
Э ме туь тиж денишире, 
Синемиши чуь rереки 
Ве э дуьл гоф эй вечире? 

Кими вэхд туь эглен бире, 
Гьич вохурдеш нисе хосде. 
Гуйге гьечи сабуьр мере 
Туь синемиш эдей сохде. 

Гирошдени вэхд бейхэбер 
Гене сохде туь синемиш. 
Бэхшлемиш сох э ме духдер, 
Э екиге бирем соймиш. 

71 



г 

L 

Мебош гъэгьри 

Дануьсденуьм белкем мере гьисд тэхсир, 
Муьгьбет туь ёр мере гуьрди сэхд есир. 
Пейлере туь негьогъ месох лап серзир 
Бэхшлемиш сох, мебош эз ме туь гъэгьри. 

Тэхсир меш ки нисди зиёд лап келе, 
Песо-пушо луьнг не норем ме гьеле. 
Белкем шефде кор дарафдиге э гlэре 
Биё ёр ме, мебош эз ме туь гъэгьри .  

Белкем мере туь дирейге вохурде, 
Э меслэхьэт э ён духдер поисде? 
У кес нисди, э цех иму кор сохде, 
Бэхшлемиш сох, мебош эз ме туь гъэгьри. 

Ненге туьре гьони вогьне воисде, 
Эз ме зиёд екигере туь хосде? 
Хосьет мере туь гьеле кем дануьсде, 
Биё негьогъ мебош эз ме туь гъэrьри. 

Эрз сохденуьм 

Эрз сохденуьм э туь, духдер, 
Бисдориге э ме соймиш. 
Нигердунум э ченд шегьер 
Ве нисохум эй туь гъимиш. 

Эрз сохденуьм э туь гене, 
Мере мегьил туь дуьлпесо. 
Меёр эй туь кес дуьмлеле, 
Шогьод герек нисдуьт кесгьо. 

Эрз сохденуьм э туь, духдер, 
Медеше туь э дуьл ме гъэгьр.  
Зубош туь гу:  ме чуь тегьер 
Туьре, дусд ме, сохумге мегьр? 

О, гуьзел, сефгире дегуьрдей ковре ранг 
Мескен туь асмуни, туьре нум гьисди менг. 
Сер шевгьо вохурде тэхьно туь мере, 
Сер себэхь, чуьн гlэлбуьс, эз пушо вир бире. 

Кими вэхд э сифет кешире туь чодур, 
Э тегьер гlэйбкешгьо, ененге бинедур. 
Белкине увэхди туь эз ме гьэгьрини, 
Ененге думонгьо соденуьт рэгъиби? 

Бегем туь эз дуьл ме гьисд, гуьзел,  бейхэбер, 
Туь безму нориге э асму и тегьер, 
Гьемише ме туьре нидануьм винире, 
Хосденуьм э хори эз ме куьнд туь бире. 

Биёвош 

Себэхь - себэхь муьргъгьо эшгълуь хунденуьт 
Эри кини раче мугъум мэгiнишму? 
Нум эн ёре белкем ишму гуьрденит, 
Сурогъ доре, гуфдириге э ишму? 

Эз гiэили нубо хундейм эеки, 
Жуьфд мигешдим, лугъонд фикир не доре. 
Имогьойле, севгил ме, туь э жеи 
Дуьл ме туьсуьз гьисди тегьер оворе. 

Э гъэвл муьгьбет ме офдорем суьфделе 
Туьсуьз, севгил ме нибошум гьич дуьлхош 
Хуше рузгьо миё виним, дусд, гьеле. 
Согъ - саламет э гъисмет ме биёвош! 

Пнет духдер 

Мибу у руз, миёв гъисмет, 
Бегьем �ибу хосде ниет. 
Чуьн гуьл васал, гуьл мибошум, 
Севгилире сэхд михоюм. 

Денишире паращегьо, 
Мисохут бэхили угьо. 
Чуьн буьлдуьр богь ме мибошум, 
Мэгlни эй дусд ме михунум. 

Севгилире мигуьруьм гьэл, 
Э уревоз нивинуьм гъэм. 
Дире уре, шор мибошум, 
Дусди юре сэхд мидорум. 

76 

, 



г 

L 

* * *  

Хьол мере туь гурунд дире, гирисдей 
Эз пэхьники эй ме лово туь хосдей. 
Пэре гъутине тегьер шогьод вомунди, 
Гуйге гьирке э гъэд туь домунди. 

Дануьсденуьм эй туь гурунд оморе, 
Кире мивою шуьвер эз ю дур бире? 
Гьелем иму кем зигьисдейм зеки, 
Эз гlэилгьо не винирейм е ники .  

Не бириге пейлей ме пур, мизигьим, 
Белке гене хуше рузгьо мивиним. 
Негьогъ ёр ме эдей сохде гlэрс тигьи, 
Оморегор эйме нирав дестигьи.  

Ме яралуь нуьшдем э гъэд савзе багъ, 
Буьлдуьргьош эдет хунде ченд умагъ 
Гуши - гуши гуйге сахде варвари, 
Эз дуре рэхь э кин ме у амари. 

Гуит гъушгьо эри дерд ме е чаре, 
Ненге башит эз пушайме аваре! 
О, варвари, белкем туь гаф дануьсде, 
Эри шагьир чаре сахде туь хасде? 

Башит эй ме тегьер жэррэхь ве духдир, 
Меш эришму хунум мэгlни чуьн шагьир. 
Эшгъ жавани э хун par ме гешдени, 
Дуьл ме гьеле мегlни абмар дашдени.  

Эри туь хэлъ михундум ме мэгlнире, 
Хуше рузгьо хасдем эй туь винире 
Вэхд - вэхд, дусдгьо, белкем тегьер едигар, 
Бисдаруьтге мэгlни мере хундегар. 

Бебе э сер гъоврей кук 

Гlэзизе балайме, форигьэт дегешдей. 
Хок туьре гъэл гуьрде, бебере туь гьишдей. 

Гирошди гlуьмуьрме. Бэхдме бу э туь бенд. 
Эз бебе зу муьрде нисд гуьнжо э ферзэнд. 

Гирошдем лепуьргьой се жире довгlоре, 
Ме дирем ченд гьозор леш бире жунгьоре. 

Увэхди ме бируьм дуьл сенгъи, довомлуь, 
Имугьой э пири-дердименд ве гъэмлуь. 

Небирей туь нечогъ, чоресуьз эй мунде. 
Нихосди зиёди э хьэлов домунде. 

Э тегьер жейрон догъ мигешди гьемише, 
Туь сохде возигьо эйму бу томоше. 

Небирей туь домор, недирей туь кифлет. 
У рузе эй дире чум бебе мунд хьэсрет. 

Хосде ёр инжиге оморе пэхьники. 
Эжигей шоре лов, бирени тирьеки .  

Гьони у дохьоргьо, бердейгьо туь геле, 
Э тегьер эн дуьлме эдете чат зере. 

Эжигей чуй чупу вегуьрде желд туьфенг, 
Догъгьоре туь дошдей, дуьшмере до рей мерг. 

Имугьой у догьгьо гьем луьхьуьф - хьэловуьт, 
Гьемиге эритуь гъэроул эн ховуьт. 

Бист сали и рэхьэ зеренуьм пойзени. 
Егилеш бебере туь огол не зери . 

Инсонгьо ! Шиновит сес пире бебере! 
Инсонгьо! Мегьилит де бире довгlоре! 

Мегьилит бебегьо э и рэхь офдонут! 
Довгlохогь ки гьисдге миденим э тобут! 

Суьгьбет э дерьёгьевоз 

Э гъирогъ эн дерьёгь фикирлуь поисдем, 
Шаргьоре шуморде, томоше ме сохдем. 
Суьсдгъувот у шаргьо, омаре те эхир, 
Лэгlэре мокурдут, сер зере э шогьир. 

Белкине угьореш гьисдиге е фикир, 
Пуьрсире хосденуьт гlэйбе - гlэйб эз шогьир: 
-Журое дерьёгьуьм, дерд эз ме нисди кем . 
Эри ме е чоре офдиге туь белкем? 

- Э тегьер чуькле хэлгъ э келе эл Батан.  
Э гьечу бош гъэриш э гlовгьой океан . 
- Песг чуьтам миё бу, нум ме ки дерьёгьи? ! .  
Эз  гъэриш океан хуьшдереш ниофи. 

- Тэхьнои биренки дерд бире чен дерьёгь. 
Имугьой эрк ёне мигуи, тегьер шогь: 
«Ме нисдуьм де тэхьно, ме гьисдуьм «Океан!» 
Ниверовт де э ме не девгьо, не аслаю> . 

- Песг, шогьир, туь чуьтам дерьёгьсуьз мибоши? 
Туь хунде мэгlнигьо эй ме бу дуьлхоши.  
- Увэхдиш мигуют: «Бу дерьёгь, бу шогьир!» 
Эз жергей омборгьо нумгьоймуш нибу вир. 

Э тегьер паранде, мипаруьм э асму. 
Зу расуьм э метлеб, михоюм гье руз бу. 

И келе дуьньегье хосденуьм сеил зере, 
Е ченд бо черх хурде чор тараф энуре. 

Мегуит войгесуьз гьисд эй ме и мирод. 
Келегед ме нисдуьм, бурмунум э хэлгъ од. 

Учмише гъуш нисдуьм, эз луле дур бошум, 
Эз хори Батан ме гьич журо нибошум. 

Шогьире войгеи, уре гьисд муьгьбет ю. 
Нигьилуь гьич бире локолуь гъирьет ю. 

Гъэнетгьо эри ме эшгълуье мэгlнини. 
Шолуми ве дусди мэгlэной энуни. 

Угьоре миберуьм бэхш эри эл гlуьлом. 
Небу де э дуьньёгь не зуьгlбе не гром. 

Э е жерге 
Хунит, дусдгьо, ме ёд нисдуьм, 
Ме шогьируьм, эйшму дусдуьм. 
Тегьер фэхьле зиндон куфде, 
Эдем мэгlни ме гуьнжунде. 

Чуьтам ранжбер зереге хиш, 
Хок хорире сохде гьэриш, 
Эз тум сохде гузет бегьер, 
Фикиргьоймеш гьисд у тегьер. 

У сдо, хуне вокурдегор, 
Гьишдени нум у едигор. 
Уре хуно бире одлуь. 
Шогьир хосде нум бигьилуь. 

Космонавтгьо-игидгьой девр, 
Рэхь вокурдет э дуре эвр, 
Астарагьой асму бирет. 
Шогьиреш гьисд ужуьр ниет. 

Э туьревоз, желде фэхьле, 
Э туьревоз, ранжбер, дусд ме, 
Э туьревоз, гlилмдан улке, 
Шогьир рафде э е жерге. 

Фикиргьой шогьир 

Хове вир сохдем деруьм ме э фикир. 
Гуйге дерьёгьи э пушой эн шогьир. 
Нисдуьм севдегер эй сохде ме гузет 
Пуре гемире эз дуре вилеет. 

Хуне вокурде немунди нимелит. 
Нуьшдем гъэйгълуь, шевиш ки гьисд сокит. 
Дие хэёлгьо эричуь шиширейт, 
Тегьер булутгьо, чумгьоре кеширейт? 

Гуйге эз дерьёгь кегьробо гешденуьм, 
Эз гъэд булутгьо астара хосденуьм. 
Эй ме кегьробо гуьнжое гофгьои, 
Оммо астара жофой эн желдгьои. 

Бегем имишев ме тэхьно ховсуьзуьм? 
Менгиш дорени гьонилей рач зуьм - зуьм. 
Пури дуьл шогьир эшгъ эри нуьвуьсде, 
Нике войгегьо эри хэлгъ эй хосде. 

Васал омори 

Буьлдуьр э эшгьэвоз мэгlнигьо хунде. 
Гуьлгьо руй очугьут, гьэнет вокурде. 
Менуьм гьуш туь, биё, васал омори. 
Менуьм гуьл туь, биё, васал омори. 

Э жофо муьхшуьлуьм, нум дусд де э дуьл.  
Э ховиш диренуьм, поисдей гьуьндуьр. 
Жоборд ме туь, биё, васал омори. 
Бэхд мени туь, биё, васал омори. 

Дуьл духдери гьэнет зере паруьсде, 
Мэгlни дусди зри севгил у хунде. 
Дире васал дусде эз дур вогошде, 
Суьфде дуьл ю, песде ловгьо хэндуьсде. 

Гуьлбогьор 

Туь эз васал зу гуьл дорей, Гуьлбогьор. 
Пуьзете нум гъобул сохдей, Гуьлбогьор. 
Игид жофо гьони бирей, Гуьлбогьор. 
Э дуьл шогьир эшгъ венгесдей, Гуьлбогьор. 

Припев: Хун, туь мэгlни, зен Дербенди ! 
Хун, буьлдуьр богъ вилеети ! 
Туь эз васал рачи гьони, 

Дуьл туь пури герми гьоми, Гуьлбогьор. 

Кини э кор пушо дегьо? - Гуьлбогьор. 
Кини уьлуьг эшгъ хьовиргьо? - Гуьлбогьор. 
Кини ченд норм доренигьо? - Гуьлбогьор. 
Кини сэхьиб дусди дуьлгьо? - Гуьлбогьор. 

Припев. 

Э девр иму туь бэхд офдей, Гуьлбогьор. 
Сэхьиб келе уьлке бирей, Гуьлбогьор. 
Э вэхд довгlо гъовхо бердей, Гуьлбогьор. 
Батане туь гъэлхэнд дошдей, Гуьлбогьор. 

Припев. 

Диеш омбор кор мисохим, Гуьлбогьор. 
Раче уьлкеш мивокуним, Гуьлбогьор. 
Жофо мибу деш хьуьрметлуь, Гуьлбогьор. 
Зиндегуни диеш ворлуь, Гуьлбогьор. 

Припев. 

Овчи ве бисдончи 

Э гъирогъ эн бисду, э чордогъ 
Нуьшдебу е ченд мерд, меш гъуногъ .  
Еки бу рэхьгирор, юш гlэтлуь, 
Екиге бу овчи туьфенглуь.  
Бисдончи не сохде гьич гъимиш, 
Миовурд э пушо гьер емиш. 
Эз герми бугъ унти бугеш руз, 
Дуьл серин мибисдо эз гъэрпуз. 
Е рач буй миомо эз хэмзе, 
Мигуи эз шел бет бу мезе. 
Эзини жигегьо гьисд гlэдот 
Эй сохде ширине ихдилот. 
Э межлуьс дериге е овчи, 
Герек нисд э унжо нуботчи. 
Екиреш гоф сохде нигьилуь, 
Дургуниш омборте менжуьнуь. 
- Сивпенж сал ме гешдем э чулгьо ,  -
( Оммо ю мибисдо чуьлигьо ) .  -
Э и вехд ме дирем ченд хьэйву: 
Эз аслан расире те мейму. 
Вишегьой эн Муьшкуьр не Самур 
Ижире хьэйвугьо гьисдуьт пур. 
Е гиле диренуьм - пеленги, 
Э меш ки е тэхьно туьфенги. 
Те гъэлеж гуьрдени эй зере, 
Э сер ме гьов кенде оморе. 
Меш уре э гьечу гуьрденуьм, 
Пусд юре гьеебо кенденуьм. 
Гьм . . . у чуьни? Е руз ме, сер шеви, 
Жигеш ки мергине вишеи. 

Диренуьм э тегьер эн гомиш, 
Вишере венгесде э шивиш, 
Эдее оморе е ою, 

3 фИСЮШ ИНСОНГЬО НИПОЮ. 

Мугум ме имугьой туь, фелег, 
Э инжо эри ме бош кумег. 
Ченд гиле ме уре венгесде, 
Сохденуьм э гьечи сэхд хэсде. 
Шуьл бисдо э тегьер хэрегуш, 
Веноре овурдум э сер душ. 
Гуьрггьоре, зеремгьо, нисд хьисоб. " 
Бисдончи э инжо недо тоб. 
Угьойге тигьэтлуь гуш мено, 
Эришу гlэжоиб миомо. 
Бисдончи диренге гьечини, 
Бегьеме дургуни венжири, 
Ющ мугу: 

- Бовор сох, жон овчи, 
Ченд сали ме гьисдуьм бисдончи, 
Недирем гъэрпузе бу келе, 
Омбор негl, пенжогь пуд кемтеле. 
Туь мунош, ме тэхьно гуж зере 
Венорум э мошин сесере. 
Овчи мунд лэгlэй ю вокурде. 
Мугу ю:  « Бобо вой, чуь хунде?! « 

Бисдончи эз овчи: 
- Э геде, 

Тара ре туь э ме фурухде? 

Дугъ гlов не чой 

Дугь гlов омбор бисдо гlоси: 
- Той чой нисдуьм бошум хьэрмэхь! 
Э туьревоз рафдем весси, 
Изму вихдем журое рэхь . 

Суьфделе рэхь вокурде дугь, 
Гьовош зиёд герм нисд гьеле, 
Бирден и гlов чаруьсд э бугъ, 
Гуйге небу гьич эз бине . 

. . . Мирихд гlов чой деш гьовомер, 
Эз хьол эн дугъ бу бейхэбер. 

Шори аслан 

Аслан гуьрд сохд хьэйвугьоре, 
Э ов фуьрсо зу угьоре. 
Гъэдэгъэ сохд э гьеммешу: 
Тен бэхш мибу ов э ишу. 

Ою, хуьрсек, гуьрг ве туьлки 
Рафдуьт э ов гьеммееки. 
Више, чуле динж не гьишдуьт, 
Пуре хуьржи ов овурдут. 

Бэхш сохдеки аслан ове, 
Фурмуш сохде доре гофе. 
«Се бэхш эй ю гьер овчи», -
Буйругъ аслан бу э гьечи. 

И овозе бисдо зу лов. 
Овчигьо бу дуьлхуьрд эз ов. 
Оммо аслан шори норе, 
Теклиф сохде хьэйвугьоре. 

Гьер кор - хьисоб бири хьозур: 
Хурег, ичку инжо гьисд бул. 
Оммо гъуногъ оморегор 
Екиш нисди. Чуьтами кор?! . .  

Эйчуьниге э хундегор! 
Мэгlэною гьисди ошгор. 

Эз гьэргьэ буьлбуьл нибу 

Э луьгей дор пире буьлбуьл 
Михунд мэгlни хэсдэ эз дуьл . 
Э дориге вебу гъэргъэ, 
Бугеш жовон, мизе шэгъгъэ. 
Михунд мэгlни, мизе гъэр-гъэр-р-р. 
Буьлбуьле у мидо сэхд гъэгьр. 
Гье и туьтем гъисмет бире, 
Бейгъ уш гуфди, тоб не до ре: 
- Текебури месох, гъэргъэ. 
Сес эз сесгьо гьисдуьт бешгъэ. 
Туь гьисдигеш жовон - жонлуь, 
Эз туь гьич вэхд нибу буьлбуьл. 

Вэхд 

*** 

Туь, вэхд, эдей тэгlди сохде, -
У гьисд эн туь сэхде гъонун. 
Эз гlуьмуьрме салгьо берде 
Ве хосдени зуте дуьм жун. 

Туьре хуно, тэгlди сохде, 
Мэг Iнигьоре нуьвуьсденуьм. 
Гьер риз мэгlни гlуьмуьрмере 
Дураз сохде ме хосденуьм . 

*** 

Тегьер юргъэ чопологъ, 
Вэхд эдее вирихде. 
У нис хосде бу гъуногъ, 
Мескен зенуь эй хуьшде. 

Дешендуьмгеш ме аркан, 
Гьич нидануьм поюнде. 
Вэхд мигую:  « О недан, 
Туьреш эдем ме берде!»  

* ** 

Э дерей дохьори поисдем, 
Гужлуьи энуре ме хосдем. 
Э гьирогь океан биреки, 
Хуьрш юре ме хосдум гьееки.  

Чум мере донорем э асму, 
Э унжо жигей ме гьисд изму. 
Ененге е ригаз эн чуьшме 
Хосденуьм согъ гlуьмуьр бошум ме. 

*** 

Сери ебо ме гирошде 
Эз ён гьейвуй эн шишеи, 
Чумгьо туьре омбор гешде 
Себэхьмунде ве сершеви. 

Воисдени гъэнет зенуьм, 
Вером унжо э ён туь тек . 
Енебуге луле гуьруьм 
Гьейвуй туь чуьн паруьсдек. 

*** 

Воисдени бошум мигьмун гьер хуне. 
Шуморденуьм рузгьой гlуьмуьр вес нибу. 
Дуьл гьер инсон э гъопуй дусд гьисд хумне. 
Унжо бире мэгlни шогьир дервоку. 

*** 

Тегьер э руй шороб белгъэм, 
Э сер дуьл ме дечирем гъэм.  
Угьо туьре ме бэхш нидуьм, 
Туь хосдиге дуьле мидуьм .  

* ** 

Э дес гуьрдей дуь жуьр ерэгъ: 
Еки гlэсел, еки эбрэгъ . 
Эбрэгъ дуьле зу гезири. 
Э лов гlэсел не расири . 

*** 

Булутгьо, булутгьо гьоворе дегуьрдейт, 
Э чумгьой эн гlэруьс пердере кеширейт. 
Э тегьер эн гlэруьс э гъопуй эн домор, 
Чуьшмере диренге, биренуьм гьечу шор. 

94 

, 



г 

L 

*** 

Чуьтам инсон э гъэриби 
Хьэсрот Батан бирениге, 
Гьечу сохде дуьл битоби, 
Дирте туьре диренуьмге. 

*** 

Тегьер велггьо э поизи, 
Зу рихденуьт салгьой гlуьмур. 
Тегьер дор ю сэхд поисди, 
Муьгьбет дусди э гъэд эн дуьл. 

** * 

Муьгьбет дусди эз шоробиш гужлуьни, 
Нэхурдеки серхуш сохде у бивэхд. 
Том эн шороб эгьуьл сере бердени, 
Оммо муьгьбет дуьле есир гуьрде сэхд. 

*** 

О чойгьо, ишмунит эри ме сазанде, 
Гьемиге дестонгьой мэг Iнире гуьнжунде, 
Тегьер бэхш, эз дорун эн догьгьо овурде, 

, 

Доренит хэлгь мере гlуьмуьрлугь эй хунде. 

Шороб 

*** 

Бегем туь бирори эй шогьир? 
Кими вэхд сохденуьм фегьме вир. 
Увэхди э кии ме оморе 
Муьгьбет дуьл, чуьн шороб, эшгъ доре. 

*** 

Дедей туь надуьшменд, бикеи . 
Хэгьер туь раче сер, ширини. 
Туьреш ки гъизмише сикеи, 
Хьэрмэхь туьш гьемише кефлуьни. 

*** 

Шороб гьисди, тегьер фолчи: 
Суьфде темэхь ве эшгъ мидуь, 
Песде бире, тегьер овчи: 
Бирден уре мивенгенуь . 

*** 

Шороб лоли, гьеми сурдор. 
Песг туь эйчуь, гьенжирегор. 
Бире эшгълуь, песде лэгълэгъ, 
Э арт селт лол, руьхшенди хэлгъ? 

96 

, 



г , 
*** 

Тегьер э руй шорб белгьэм, 
Э сер дуьл ме дечирем гъэм .  
Угьо туьре ме  бэхш нидуьм, 
Туь хосдиге, дуьл ме мидуьм.  

* * *  

Веги, дусд ме, веги пейле. 
Мегу бирейм эз гlуьмуьр пир. 
Гьенжим шороб,гьенжим гене, 
Дур бу пири эз кин шогьир. 

* * *  

Дин шоробе сохди «хьэрем» 
Ве гьемиге сэхд гъэдэгъэ. 
Оммо эзу Омар Хайям 
Дерд вир мисохд, мегуьрд эшгъэ. 

* * * 

Овурдегор туьре хьэсуьл 
Ёгъин суьфде серхуш бири. 
Имугьойле, тегьер мэхьсуьл, 
Эз тум зими бегьем бири. 

* * *  

L 
Дин шоробе сечмиш сохде, 
Шороб дине нис шихонде. 

* * *  

Дердименде - дерд хьэл сохде. 
И чкухуре - ичку куьшде. 

* * *  

Туь э тегьенг ухшеш мезе, 
Чуьн бегьер ю бош туь мезе. 

* * *  

Недеригеш э суьрхэ гьоб, 
Рачи межлуьс туьни, шороб.  

* * *  

Э гьоб хуьшде шороб лоли, 
Э гьоб иму лап битоби. 

* * *  

Дивучигьо бисдогеш сад, 
Шэгlре шороб бурра асант. 

* * *  

Чуьреки нидани гуфдире туь ишор, 
Гьенжире шоробе мисохи туь ошгор. 

Куьрпи 

* * *  

Ме хосденуьм куьрпи бире 
Ве хосденуьм унжо дире: 
Муьгьбетлуьгьо сохут суьгьбет. 
Уш эри ме гьисди хьуьрмет. 

Увэхди ме, чуьн хэбердор, 
Сур муьгьбете сохде ошгор, 
Минуьвуьсуьм дестон песде, 
Ченд диремге жуьфд поисде. 

* * *  

Эри гlэрей эн милетгьо 
Ве эй гьемме вилоетгьо, 
Гьисдуьтгьо дур дуь эз эки, 
Хосденуьм ме бошум куьрпи .  

* * *  

Ченд садсалгьо дуь дохьори 
Дур поисдет дуь эз еки, 
Не доретгеш дес бирори, 
Гене куьрпи сохд кумеги. 

*** 

Эри асму ве эй хори 
Воруш гьисди тегьер куьрпи. 

*** 

Эри дуь дуьл эн жовони, 
Муьгьбет тегьер эн куьрпини. 

*** 

Куьрпире вокурде четини, 
Уре лов эй сохде асанти. 

*** 

Ме хэёл сохденуьм: ологъой инсони 
Э куьрпи келе чой ухшеши зерени. 

Бендгьо 

*** 

Э догъгьо верф хьэл биренге, 
Э дерегьо эрх пур мибу. 
Ихдилоте сер гуьрденrо, 
Гьелбет сурrьо очмиш мибу. 

*** 

Сэхд ризине кешириrеш, 
Эзу ризин дураз нибу. 
Гье воrоруш rофе сохдгеш, 
Мэr Iэною зиёд нибу. 

*** 

Верафдейrеш э келлей догъ, 
Mery эхир rlуьлом туьни. 
Бош эз хуьшде екем уегъ, 
Тике догъэш дереюни. 

*** 

Имбуруз туь кориrьо дор, 
Себэхьмунде беrьер нидуь. 
Миёв у руз, дуьл мибу шор, 
Сабуьрлуьи беrьер мидуь. 

*** 

Сермошугьэ туь кошдиге, 
Мэхьсуьл эну гендуьм нибу. 
Хьиллее кор туь сохдиге, 
Данки арт ю гьич хуб нибу. 

*** 

Туь хуьшдере хунде шогьир, 
Дестон туьре хундем, хьовир. 
Гьер риз туь гьисд мерге више . .  
З у  гешд эй туь тозе пише. 

*** 

Васал рихде шур - шур воруш, 
Гуфдиренуьт гlэрс шорини. 
Оммо поиз рихде воруш 
Э гlэрс дердлуь ухшешини. 

*** 

Сэхд яралуь бисдогеш дуьл, 
Гене уре довом мидуьм.  
Софе нуме сохдге беднум, 
Уре гьич вэхд довом нидуьм. 

* * *  

Бегем мибу эшгъ муьгьбетсуьз, 
Шогьир нибу гьич вэхд усуьз .  
Дестон эну ниёв гуьнжо, 
Недериге муьгьбет унжо. 

*** 

Чуь мимину э и гlуьлом? 
Инсоньети эз одами. 
Чуь мимину э и гlуьлом? 
Энжэгъ мибу месд хок хори. 

* * *  

Ме шогьируьм дердимендуьм. 
Шори дуьл ме хэлгъэ мидуьм. 
Дердгьой хэлгъэ кура сохде, 
Юк гlуьмуьр ме эдем сохде. 

* * *  

Эгъуьлменд косиб бисдоге, 
Хэр эри ю эгъуьл минуь. 
Хэр эз девлет бой бисдоге, 
Чум ю дусдеш селт нивинуь. 

*** 

Эз сохдейгьо омборе гоф, 
Хуьшдени туь мэгlэно оф. 
Ужуьр гофгьо - мэгlэносуьз, 
Гьисдуьт асму астаресуьз . 

*** 

Эйму гьисди э и гlуьлом 
Зиндегуни - космодром. 
Гьер мерд э гуж хьуьшде гуьре, 
Верафдени буьлуьндире. 

*** 

Гlэилле гоф кура сохде, 
Тозе гофгьо бире хуте. 
Келете дерд сохде кура, 
Э дердевоз муьхшуьл бире. 

*** 

О, хок хори, э синей туь 
Бирет келе битмишигьо. 
Угьо эй туь чуьн гlэилуьт, 
Эйму хурек ве хушинуьт. 

* * * 

Кимигьо э гузги фегьм сохде хуьшдере, 
Мунденуьт бирази генедеш эз гузги. 
Пэдоти гlэйбежер жусдени тэхсире 
Эз хуьшде, гьелбет нэгl, генедеш эз гузги . 

* * * 

Гьисдигеш зобу дендунедерд. 
Ведешенденге сокит мибу. 
Бед бугьо зен гьисд келе дерд, 
Те арт гlуьмуьр у хос нибу. 

* * * 

Суьрг веригеш буьлуьнг тегьер, 
Гене гов гьисд динже хьэйву. 
Мебисдоге суьрггьо э хэр, 
Ниомо гьич э кес рэхьм ю. 

* * * 

Мар - марьети несохдге, 
Нум эну мар эйчуьни? 
Маре хьэрмэхь ки вихдге, 
Уре дуьшме эйчуьни? 

*** 

Рачи ошугь саз синей, 
Рачи буьлдуьр хуше овоз . 
Рачи инсон жофоюни, 
Хьуьрмет миёв э уревоз.  

*** 

Жуьржуьрере дириритге, 
Хуьшдению нисди келе .  
Сес энуре шиниритге, 
Мигуиге гьисди деве. 

*** 

Э сер куьрпи туь поисде 
Омбор фикир негьогь сохде. 
Куьрпиш нисе ветовусде, 
Дерд сенгьгьореш зу хьэл сохде. 

*** 

Эри игид келе мейду 
Тегьер вози веди мибу. 
Эй терсенгогь чуькле мейду 
Чен зурбогьо веди мибу. 

*** 

Хубе коргьо ю сохугьо, 
Хуби кесеш ю мигую, 
Шефди омбор ю сохугьо, 
Хуби кесеш гьич нигую. 

*** 

Огьуне туь гье гъэлей ди, 
Гене эзу гьич муьс нибу. 
Е инсоне сад жуьр нум ди, 
Хосиет ю дегиш нибу. 

*** 

Хэре тэгlриф туь дориге, 
У диндине мивешенуь. 
Эгъуьлменде тэгlриф доге, 
Сереш бегьем тик нигуьруь . 

*** 

Зугьун гьисдигеш тегьер чешме, 
Эзу, чуьн гlов, гоф рихдени . 
Ве эзунжо дусд ве дуьшме 
Эри хуьшде гоф вихдени. 

*** 

Ме михунум ченд бо нумаз 
Ве михосдум сад бо лово, 
Ебо семе эз ченд ка раз 
Миомоге бэхд эз гьово . 

*** 

Омборе дерд сохде кура, 
Тегьер шороб ме фубердем. 
Угьо гурунд эй небире, 
Песде шороб ме гьенжирем. 

*** 

Усоле руз мигирору, 
Хубе рузгьо гене миёвт. 
Хосиетсуьз бирегору, 
Гьич э имон угьо ниёвт. 

*** 

Гъушгьой гьово серхьэдгьоре гирошде. 
Мэгlниш гьечу эз серхьэдгьо пар заре. 
Гъуше энжэгъ мескен бире эй нуьшде, 
Тегьер мэгlни, гъуше ватан нис бире. 

* * *  

Гешд гуфдиреш э дуь пои 
Бегем гьемме инсон бире? 
Эз хьээйвугьой эн вишеи 
Кими инсон зобу бире. 

* * *  

Зиндегуни,  эй туь бирем бигьэдуьр, 
Гирошденге, гуйге бирем ме уёгь. 
Хуше рузгьо гирошдетгеш эз гlуъмуьр, 
Песини руз гурунд бире тегьер догь. 

* * * 

Кими инсон омбор бире шекелуь 
Ве кими вэхд ухшеш зере э делуь . 
Гуйге у муй эдей гешде эз хое. 
Эй эзуни, тегьер эй хэр, нисд чоре. 

Чорризегьо 

*** 

Мильонгьоре туь кура сох согъ гlумуьр, 
Э арт, э чум угьо нибу ченд куьмуьр. 
Жуп ширини, хубе пум гьисд тегlрифи, 
Мунденигьош эз гьер инсон у гофи. 

*** 

О, гъэлем ме, хуьрд мисохум туьре селт, 
Туь лол бире, не хундиге, бире перт. 
Дуьл эн шогьир ние пою эз хунде, 
Гъэлем шогьир гьич вэхд нисе вомунде. 

*** 

Ченд гъэдер чол лугъонд бисдо, 
Унгъэдер гlов серин бире. 
Ченд гъэдер гоф омбар бисдо, 
Мэгlэною лап кем бире. 

* * * 

Нерме воруш эз сайловиш зобуни, 
Те гъэд жендек одомире тар сохде. 
Гьисд кими зен э ухшеш энуни 
Хуьрде гоф ю те согъ остгъу кор сохде. 

*** 

Кими рачгьо гьисдуьт ухшеш 
Э гъуьзуьргуьл телуь - телуь 
Э гужевоз чириригеш, 
Десе сохде у яралуь . 

*** 

Э сер эн дусд эгер е кор омоге, 
Божеренлугъ хьэрекети ки сохдге, 
Дур не бире, бурмундиге мердьети, 
Хуби хьэрмэхь мэгlлуьм мибу увэхди. 

* * * 

Э эгъ уьлменд гофе туь гу ишорет, 
У эз е гоф миварасуь фикире. 
Оммо недан гуш мивенуь бире перт, 
Ниверасуь эз дегь гофиш екире. 

* * *  

Эгъуьлмендгьо гуфдиренуьт гьемише: 
Очугъ бугьо секонелуь нисд дуьшме, 
Зобу мибу хуьшдере дусд хунугьо, 
Эз пэхьники дуьшменире сохугьо. 

Ширини ве тэхьли 

*** 

Тэхьле зугьун ширин нибу, 
Хурдгеш е пут гlэселе у. 

*** 

Ширин мибу е гlэмелдан, 
Енебуге сэхд хотурдан. 

*** 

Туь, муьгьбет ме, ширини сэхд. 
Песг эри чуь мере нисд бэхд? 

*** 

Гье воисдгеш, эри гьемме 
Ширин бире нидануьм ме. 

*** 

Гогь лап ширин, гогь тэхьл бугьо, 
Гъимет эну нибу бугьо. 

* * *  

Э ширини онгур гуьре, 

L 
Туьнди шороб бегьем бире. 

*** 

Э пенж энгуьшд зегеш гlэсел, 
Ширин нибу гьич гьел - бегьел.  

*** 

Ширин гьисдигеш зиндегуни, 
Муьрдеиш гьэрд одомини. 

*** 

Тэхьлигьоре эй ме вихдем, 
Ширинигьоре эй хэлгь хосдем. 

*** 

О, жовони, туь ширини, 
Оммо пири - пешмунини. 

** * 

, 

Зен ве шуьвер гогь тэхьл бире, гогь ширин, 
Э пире вэхд бире гьердуь лап гьемин. 

* * *  

Е дугъ зэхьэр хуьм гlэселе пуч сохде, 
Е тэхьле гоф сад никире вир сохде. 

*** 

Гуфдиригеш ширине гоф, 
Дуьл тэхьлиге, нибоши соф. 

*** 

Дэг Iэм тэхьли ве ширини 
Бегем эз ёр гьич рафдени? 

Дуьризеrьо 

* * * 

Инсон хьэсуьл оморени эри муьрде, 
Зигьисдени лоигьэ нум эри гьишде. 

* * * 

Гъэфес эз суьрх гьисдигеш куфде, 
Азади ки унжо неде. 

* * * 

Чум дирени, дуьл гоф сохде, 
Дуьл ки гофе пэхьни сохде. 

* * * 

Зари - суьрхиш вокурдиге, 
Рачи нидуьт, фегьм нисдиге. 

* * * 

Элчэгь дери э гьер милет. 
Уре нибу номус, гьирьет. 

* * * 

Сенгьэ месох омбор суьруьж, 

L Эрн сенгъиш у гьисди гуж. 

* * * 

Эй гушедерд хубе гофиш, 
Нибу кумег, не дуьлхошиш. 

* * * 

Мепуърс эз ме куьгьне хьоле, 
Тозе мибу лербе гене. 

* * * 

Хэсдей фикир гьисди зобу, 
Уре хуно жофош нибу. 

* * * 

Догьгьо нибу гьич дохьорсуьз, 
Зиндегуни четинисуьз. 

* * * 

Э зиндеи гереки рэхъм, 
Муьрдеи ки ю гъисди зэхм. 

* * * 

Е ники сох э гъэдуьрдан. 
Садиш - хэйрсуьз гьисд эй недан. 

* * * 

Ки дериге э гьэвл хьуьрмет, 
У мидануь чуьни гьирьет. 

* * * 

Гъэдуьрнедан бигlор мибу, 
Хьуьрметишки уре нибу. 

* * * 

Делхэк бигlор небисдоге, 
Нидануь гоф э кес зере. 

* * * 

Зарифетчи мибу кефчи, 
Э межлуьсгьо мидуь рачи. 

* * * 

Савзе бире ме михоюм, 
Зирпой бире ме нихоюм. 

* * * 

Те гlэйб кесе туь гуфдире, 
Ебо фегьм сох хуб хуьшдере. 

* * * 

Мизробсуьзиш саз сес мидуь, 
Мизроб сазсуьз гьич сес нидуь . 

* * * 

Те хунере вокурде, 
Рэхь воку туь унжиге. 

* * * 

Э дес делуь доге гъилинж, 
Бегем у гьич мипою динж? 

* * * 

Эгер дусди гьисдге муьхькем, 
Бэхилгьой ю нибошут кем. 

* * * 

Веромогеш э сер эн рэхь савзе бой, 
Согъ нимуну, мибу ёгъин зирпой. 

* * * 

Жуьмуьсдуьтгеш шивгьо эз вор, 
Нижуьмуь гьич суьтуьн эн дор. 

* * * 

Чуьтам гуьрдгеш гlове бере, 
Гене у гlов офде дере. 

* * * 

Вокошигеш базу - билег, 
Бегем инсон гуьрдени женг? 

* * * 

Бисдогеш дервозе, 
Сэхд пэхьни нибу овозе. 

* * * 

Бегем гьемме лэгlэ вокурд гуфдире, 
Чуьн хоненде гьич михуну мэгlнире? 

* * * 

Ченд гьэде рач гьисдгеш Лейли, 
Дусд туь нисдге, дуьле меди. 

* * * 

Юкдем мебош, юкдем мебош, ой игид, 
Миёв е вэхд, туьш мибоши чуьн жилид. 

* * * 

Беди сохде гьисди асант, 
Ники сохде гьери туь дан . 

* * * 

Дор дусдире коругьо, 
Бегьер эну гьисд бугьо. 

* * * 

Очор гъопу огьуни, 
Очор эн дуьл зугьуни. 

* * * 

Гьич э шуькест месох руьхшенд, 
У суьзиш ки уре гьисд дерд. 

* * * 

Хубе гlэдот мунди эйму, догълуьгьо, 
Пире дире, сер зереним жовонгьо . 

* * * 

Пир э межлуьсгьо гоф мигую сабуьрлуь, 
Оммо жовон гоф мигую лап хьуьрметлуь. 

1 20 

, 



г 

L 

* * * 

Эз жовони те пири, 
Пуьмуьр омбор не дери. 

* * * 

Пуьрсиритге: чуьни бугьо э гlуьлом? 
- Сабуьрлуьи ! - мидуьм гьер вэхд жугьоб. 

* * * 

Сабуьрлуьи гьисди тегьер эн мозол, 
Кими вэхд, у хилое сохде эз зовол. 

* * * 

Суьфде те кор сер гирдени, сох фикир, 
Песде фикир туь сохдигеш мибу дир. 

* * * 

Э пире вэхд инсон бире rьэдуьрдан, 
Э жовони инсон бире лап недан.  

* * * 

Мерд веногеш килэхь э сер, 
Гьинор зенгьо бире зевер. 

* * * 

Ковре асму булут гуьрдге, 
Бегем гьер вэхд воруш рихде? 

* * * 

Кор хуьшдере ки сохдеге синемиш, 
Гьич мегуит у одами гьисд чешмиш. 

* * * 

Ки гьенжиге омбор ичку, 
Сохде коргьойюш мибу сечку. 

* * * 

Мигьреуни сохдге духдир эй нечогъ, 
Эз дермугьош у зиёдте сохде согъ. 

* * * 

Коре сохде, мегу: «хьэйф», 
Бегем туь ре небу фегьм? 

* * * 

Тегьер шише дуьлью очугъ ведини, 
Темизе дуьл зри инсон мердини. 

* * * 

Дуь гиле эз деде гьич инсон не бири, 
Дуь гиле гlуьломе гьич екиш не дири . 

* * * 

Пенжбо нумаз хунд гуфдире, 
Бегем худо девлет даре? 

* * * 

Темэхькори сохденигеш одами, 
Э у гlуьлом энжэгь мирав дестигьи.  

* * * 

Эз кузей хэлгъ гlов хурдиге, 
Хьуьрмет ги туь сэхьиб юре. 

* * * 

Хуби гlэруьс, зугьуни, 
Мозол энуш эзуни. 

* * * 

Ченд гъэдер рач бисдо эврет, 
Деш рач сохде обур, хьуьрмет. 

* * * 

Беднумини зри гlэруьс, 
Эгер гьисдге тегьер эн хуьрс. 

* * * 

Хьини энжэгъ муй зерд сохде, 
Пире жовон у ние сохде. 

* * * 

Хэр шихьине зе гуфдире, 
Кес эгъуьлменд нис гуфдире. 

* * * 

Дусд хуьшдере хунугьо хэр, 
Хуб нигую юреш гьич хэлгъ. 

* * * 

Э хэр ники туь сохдигеш, 
Эз туь рази нибу генеш. 

* * * 

Гьисдуьт доргьо гуьл гуьрденуьт, 
Оммо бегьер нис доренуьт. 

* * * 

Сохдейгеш туь никире, 
Серкуш мезе екиреш. 

* * * 

Эгер гьисди е одами хьуьжеткор, 
Э гоф сохде лезет неде, сабур дор. 

* * * 

Чум хисунде кор сохугъо одами, 
Мидегьилуь гьелбет э кор гъэлети. 

* * * 

Пире дор сохде хир - хир, 
Миофдону у эхир. 

* * * 

Гъэлем э дес гуьрд гуфдире, 
Гьемме шогьир нисе бире. 

* * * 

- Дедей, дедей! - огол зере, гуфдиреним, 
Кейки иму э четини офдореним. 

* * * 

Партал гьисди ярашуьгъи, 
Эгъуьл инсон, чуьн ишуьгъи. 

* * * 

Лэгълэгъ гофе гьич нидору, 
Эну гьемме гьисди буру. 

* * * 

Эвр эн гьово хиник бугу, 
Эзу гьич дуьл хиник нибу. 

* * * 

Е зен , е мерд хоре бисдо, 
Дан берекет хуне офдо. 

* * * 

Мэгlнигьой ме тегьер гьэнет мибошут, 
Эз девр э девр мере угьо мидоруьт. 

1 26 



L 

ПОЭМА 

Дегь мэгlнигьой 
Динар 

Дегь мэгlнигьой Динор 

1 .  

Хэбердор руз - бур себэхьи, 
Чуьшмеш гьони гьисд серрэхьи. 
Миведиров, миведиров, 
Гьер тарафе доре у тов. 

Ки нис сохде уре гузет, 
Эри эну бире хьэсрет? 
Эй битмиши, эй гьеммейму 
Сэхд гереки чуьшмей асму. 

Эз гьер коргьо э руй хори 
Белкем чуьшме хэбердори . 
Песг эри чуь нисд у шэгlрбур, 
Эз инсонгьо гьисдигеш дур? 

Бишэгlригьо нисдуьтгеш кем, 
Хьэрмэхь инсон гьисдгеш дерд-rъэм, 
Эйчуь, чуьшме, туь гьеммере 
Туь ежире герми доре? 

Данит, дусдгьо, тегьер чуьшме, 
Лол нибошум, шогьируьм ме. 
Пэтош чуьшме гьисдгеш гужлуь, 
Эзуш зиёд гьисдуьм хьуьршлуь. 

Унегуьре и поэма, 
Дегесунде гlэтош дуьле, 
Бишэгlре у мисухуну, 
Эй ярай дуьл у михуt1у. 

Ярагьоре жире юни . . .  
Ярай номус лап зобуни. 
Гье гешдигеш эй ю чоре, 
Хос нисохи дердежере. 

Дануьсденуьм эгер стих 
Ведарафдге риз эз жижих, 
У мэгlни де нидуь лезет, 
Тегьер небуд бугьо ферзенд. 

Унегуьре гlэтош чуьшме, 
Тегьер шимшил де э дес ме. 
Э гъэришуй небуд не шефд 
Хьозур бирем дарам э женг. 

Эй гъозие сер гуьруьмгьо, 
Дуьле тигьи ме сохумгьо, 
Бур себэхьи, туьни шогьид, 
Э туь сурдор гьисдуьм имид. 

2 . 

. . . Э ивэхди, зури себэхь, 
Эз шегьер дур, э гъирогъ рэхь, 
Е дениле, лап бей берде, 
Серсу инжо эдей гешде. 

1 29 

, 



г 

L 

Бур себэхьи э ме бурмунд, 
Руй энуре эй ме вокурд. 
Нерме кулок э гуш гуфди : 
Нум эн духдер Динор гьисди. 

Далде - далде эз жеиге 
Омори у э инжиге. 
Э гъужогъ юш вери гъундогъ, 
Депучунде э сипре огъ. 

Чумечару мисохд Динор 
Иловлере, чуьн тэхсиркор, 
Енибуге дуьзде хуно 
Э иловле чум мидоно. 

Милерзи дес ве жендекиш, 
Э сифет ю неве рангиш. 
Гогь мивоисд гъундогъэ нуь, 
Гогь фегьм мисохд, кес невинуь. 

Жендек эну эрэгъ вешенд, 
Бирден эз дес гъундогъэ шенд. 
Гуйге чуьн сес биренгъине, 
Омо божэхь эн гlэилле. 

И сес божэхь сохде чатмиш, 
Хори - гьово бисдо гъэриш. 
Эз гlэрс бире чумгьой ю тор, 
Пэхьни бисдо гьони Динор. 

«Пой, Пой! . . Воrошд, мебош недан! 
Туь инсони, негне садан? 
Месох, Динор, месох вори. 
Туь дуьвойне тэхсиркори. 

Ебо сохдей туь гьэлети, 
И кор зобу гьисд нэгlлети. 
Веги уре, веги бер дор. 
Балайтуьре мекуьш Динор! 

У гьисд суьмуьргь - чуькле догълуь. 
Уре гьэнет миё ди туь. 
Чуьн Асият бош туь жоборд, 
Метерс эз дин ве эз гlэдот. 

Мекуьш, мекуьш, мекуьш, залум! 
Э эвлод туь месох зулум. 
Веги, веги , гьеле дир нисд. 
У г Iэилле бэхш хун туь гьисд. 

Г офгьой Вагиф э инжиrе 
Мигуьнжуь ме гуфдуруьмге: 
«Балай мере мекуьш жоллод! 
Бегем ширин нисди эвлод ?! . .  » 

Э жендек лерз, гьирке э дуьл, 
Ухшеш зере э шенде гуьл , 
Дегешди у э е далде 
Эз гlэил чум нис вегуьрде. 

Екимуьн мэrlни Динор 

Дануьсденуьм, тэхсирлуьнуьм, жон бала. 
Гъисмет ме нисд, туьре сох ум ме келе. 
Нис воисде не туь дани не кесгьо 
Ве согъ гlуьмуьр негердуь нум э песо . 

Сес божэхь туь тегьер нешдер расире, 
Эри муьрде инжо э ме верзире. 
Эжигей туь, хок хорире гъэл гуьрдем.  
Э жигей шир, туьре эз  гlэрс хорундем . 

Бур себэхьи э туь минет хосденуьм, 
Эри бала чоре эз туь хосденуьм, 
Мере туь куьш, энжэгъ уре туь зигьун. 
Чигьрет мере э чумгьой юш мебурмун.  

Бур себэхьи гьеминони, 
Тегьер шогьид гьисди гьони, 
Эри божэхь эн г Iэилле, 
Эй дердежер гьисдгьо деде. 

Э чум Динар небу гьич кес, 
Э гуш эну нидарафт сес. 
Чуьнки шивен дуьл духдери 
Эзу сесгьош зобу бири. 

3. 

Гуйге э черх эн гlэребе, 
Черх хурдени гlуьлом гьемме, 
Ченджуьр фикир, ченджуьр хэёл 
Миоморуьт гьони э ёр. 

«Дануьсденуьм изму деде 
Пешму бири мере зенде. 
Чуь мигуюм э кук гъунши -
Имид дусди ве соймиши? 

Муьгьбет, муьгьбет - ширине гоф. 
Эжи дие у биинсоф, 
У сикелуь ве келегед, 
Мере сохдгьо сэхьиб эн дерд?! . .  

Дие уре герек нисдуьм, 
Эз го_фгьой ю бегьем месдуьм. 
Э номус ме у михэндуь, 
Мере хунде тегьер делуь». 

Божэхь гlэил,  шэгъгъэй хэнде . . .  
Тегьер делуь, вориш хунде, 
Э руй хори дуь дес ю лов, 
Эдей бире у синесов .  

Мирихд гlэрс чум, тегьер воруш. 
Нис бирембу дуьл ю хомуш. 
Эхир мисохд беде хэёл 
Ве эй хуьшде МИХОСД зовол . 

«0 хьуьршлуье шаргьой Каспи, 
Зу суперит мере гьони! 
Эз гьуьндуьре дохьор сенгъи, 
Мишендигеш лап лоигъи!)) 

Динор инжо, бала унжо, 
Мизе божэхь дуь ношумо. 
Эжи у кук ве бехьуьрмет, 
Мигуфдигьо гофгьой муьгьбет?! 

4 . 

. . .  Инсон нумсуьз нисе бире, 
Содугъ огол зере уре. 
Беде бирэхьм, у бейгъуше 
Ве гьемиге эгъуьлбуше. 

Э хундеиш небу зирек. 
Кеширембу зобу тирьек. 
Мисохд сике эз пул бебе, 
Эй ю гlуьлом хуш бу гьемме. 

Тозе - тозе мод мивокурд, 
Хуьшделереш у мибурмунд. 
Гьер руз мигуьрд рэхь Диноре, 
Тигьи мисохд у гофгьоре: 

«Эз туь зиёд ме ниофум, 
Туьре гьишде, кес нихоюм. 
Ширини туь ве раче сер, 
Мизигьим хуб лап тевесер. 

Энгуьшдери се гъош вери 
Э хунейму хьозур дери. 
Дуьрлуьгиш ки гъэдерсуьзи, 
Бегем Содугъ лап пулсуьзи? 

Эй туь гъурбу буьтуьн дуьньегь! 
Пул эриму гьисди дерьёгь. 
Энжэгъ гоф ди мере, Динор, 
Э дусди ме сох туь бовор». 

Маре хуно у пичире, 
Дургуниреш гье венжире, 
Эхир пучунд сер духдере, 
Разименди эри доре . 

Гъэлет мебош, сабуьре дор. 
Рач эн рачгьо туьни, Динор. 
Эй туьчуьни миёв гъисмет, 
Эз гьер тараф, сохде минет. 

Э сеимуьн сал хундеи,  
Эй эеки вохурдеи, 
Тегьер недан, сохде бовор, 
Дес дусдире доре Динор. 

Содугъ бугеш рач ве буйлуь, 
Эз хосиет бу чуьн делуь, 
Ченд духдереш у фурмунди, 
Э сер ишу кор овурди. 

Гирошдени екемлей вэхд, 
Гуйге дусдуьт ишу лап сэхд. 
Диноришки вэгlдо-вэгlдо 
Дусд хуьшдере тэгlриф мидо. 

Дуьимуьн мэгlни Динор 

Офдем гъисмет. Нисди усол. Разинуьм. 
Эзунире э дес эн кес ме нидуьм 
Рачиш-рачи. Буй-бухун ю нисд усол. 
Уни эн ме шори эн дуьл ве мозол . 

Гьер гоф эну эйме пури эшгъ муьгьбет. 
Тиже чумгьо нис доренуьт гьич муьгьлет. 
Эз коми рэхь ме рафдуьмгеш, вохурде, 
Чумгьой эну мере битев фуберде. 

Белкем э ме гьисдигеш и кор билоигъ. 
Ченджире гоф белкем сохдгеш хэлоигъ. 
Соймишиме вогошдени бисдоге, 
Уш миофу эри хуьшде екиге. 

О бейхэбэр, бедбэхд, недан! 
Э беден туь дарафд садан. 
Жейрон э дес гуьрг офдори. 
Бегем э гуьрг ихьдибори? 

5. 

Мегь поиз бу, гьово серин 
Оммо Содугъ небу гьемин. 
Тегьер серсон эдей гешде, 
Э дуьл беде ниет дошде. 

«Эз чендигьо лезет винуьм, 
Дин о ре ме гьечи тоб дуьм?! . .  

L Нэгl ! . .  » - Вогогьруш мисохд Содугъ, 

~ 
Гуйге дуьл ю дори буйругъ. 

«Меё, Динор, меё ивэхд, 
Мибоши туь келе бедбэхд. 
Шинов сесе ве э гуш ги . 
Дур бош эзу , зу дес вегю> . 

Э лэгlэй мар, тегьер эн бэгъ, 
Ю эз хуьшде дарафд энжэгъ.  
Ширине гоф ве беде гуж 
Диноре сохд суьсдгъувот - буш . . .  

Динор, гъэлет зу бисдори, 
Номус туьре пуч фуьрсори. 
Гъэнетлуье дуьл духдери, 
Тегьер шише, селт хуьрд бири. 

Дуьл эн шогьир чуьтам тоб дуь? 
Хунхур Содугъ, нисди рэхьм туь! 
Бегем невс туь гьисди зевер, 
Ведешенди уре эз сер? 

Ненуьвуьсде гъонун хэлгъи, 
Бурририге шэгlре белки. 
Гъэлхэнд номус бири хэнжел 
Ве у миофд эй туь гlэжел . 

Гирошдени мегь поизи. 
Дуьл духдери гье милерзи 
Ве Содугъэ у вохурде, 
Гуфди очугъ, гlэрс рихунде: 

«Зубош, чоре, э духдир бер, 
Енебуге э ЗАГС сох мегьр. 
Рэхьгьо энжэгъ гьисдуьт дуьдуь: 
Е зигьисде, еде уьлуьМ)) . 

Тегьер бигlор, сохде шори, 
Гуйге нисохд э ю кори 
Дердименде минетдори, 
Рихунде гlэрс эн духдери. 

lllэгъгъэ зере, хэндуьсдени, 
Соки пуьруьш у сохдени. 
«Нибу у кор?! . . Раст гьисдиге, 
Г оф герек нисд э ин жиге)) . 

Се - чор мегьиш гирошдени, 
Динор уре сэхд гуьрдени: 
«Гу имогьой чуь сохдеге? 
Хьэрзо нидуьм туьре ненге! )) 

«Зурбо эдей сохде тэгlди . 
Эз пушой ме гирор, рэхь ди! 
У хьэшои, энжэгъ хьэшо! . . .  
Вир бош бура туь эз пушо!)) 

Динор офдо, суьпенж зере, 
Чуьн жовоне дор лерзире. 
Э пой Содугъ сере венгесд: 
«Мебош бирэхьм, месох туь гъэсд! . . .  )) 

Сеимуьн мэгlни Динор 

И муьгlуьжуьз, зулумкори нисд бегем?! . . .  
Э базуй ме гуж венорей, о й  сурул . 
Жовонуьм ме, сохдей сэхьиб дерди-гьэм. 
Бегем туьре нисди инсоф, ой сурул? 

Раче гофгьо, минетдори эже мунд? 
Эйчуь хиник зу бисдори, ой сурул? 
Хьол ме гьони гьисди усол ве гурунд. 
Эки гуюм дердгьой мере, ой сурул? 

Мизер иге э ме хэнжел хубте бу. 
У яра зу хос мибисдо, ой сурул. 
Я рай номус бегем дие хуб мибу? 
Гьич бебесуьз гlэил нибу, ой сурул. 

Гуйге офдо эз асму сенгъ, 
Сер Диноре шишире жевгь. 
Пуьлом черх хурд э пушой чум, 
Э леш духдер верафд эндум. 

Варасдигеш келе довгlо, 
Нис рихдегеш хун э сэхьро, 
Чуьн яралуь бире жейрон, 
Динор тэхьно мунд бейгумон. 

Беде хэбер бебе муьрде, 
Извещени у вегуьрде, 
Нерихунди э гьичи гlэрс, 
Не офдори гьечи э лерз. 

Мепой, шогьир, ивэхд кенор. 
Кумег бош туь эри Динор. 
Веги гъилинж г Iэтошире, 
Бурмун инжо дилбошире. 

6 . 

. . .  Дедей Динор, чуьн биезен, 
Ченд четини сохде эз сер, 
Метлеб ю бу духдер хуну, 
Э ю ники у бурмуну. 

Тегьер гьовол эшкуново, 
Гуйге эдет зере гьово, 
Эри дедей гуьге ниет, 
Эй локолуь бире гьирьет. 

Диренге хьол эн духдере, 
Руз - беруз зердов зере, 
Гуйге эз шек варасиге, 
Пуьруьш сохде ве пуьрсире: 

«Гу, духдер ме, мебош туь лол, 
Миёсд берде дедере ол! 
И чуь хьоли э туь вери? 
Эйчуь дошде дерде пэхьни?» 

Бирден Динор божэхь зере, 
Гъэл гуьрд дедей эн хуыiщере. 
Сэхд гирисде, гуфдирени: 
«Хьол ме,  дедей, перишони. 

Фурмунд мере, гировунд гуж, 
Залум Содугъ мере сохд пуч, 
Кук эн ленге Нисим заргел . . .  » 
Офдо Динор, буш бире гъэл. 

«Ох!  . .  Чуь гофи шиниренуьм?! 
Мундей мере нис хосденуьм. 
Теке бала, имид дедей,  
Э сер ме туь сенгъ рихундей» . 

Чоримуьн мэгlни Динор 

Тегьер поке ковтер бируьм эри туь, 
Имогьойле - хуьрде сини, жон дедей.  
Дануьсденуьм туь гьисди з�н - номуслуь . 
Туьреш сохдем ме локолуь, жон дедей. 

Гъуш гешдени эри хуьшде гермире. 
Рихде гlовгьо гешде офде дерере. 
Гьер эвретиш дусде вихде хуб юре . . .  
Э гъисмет м е  мар офдори, жон дедей. 

Имогьойле сер венгесдем э пой туь. 
Мегу бирем ме гъэриши ве делуь . 
Пэхьни сохде ме и дерде нидануьм. 
Воисдге куьш, воисдге дор, жон дедей. 

«Вэхи, бала, вэхи, езугъ. 
Гlовун гердо эри Содугъ! 
Огъу шенди мар э иму. 
Бебеш муьрди туьш ки беднум. 

Тейте бире гlэйб буруне, 
Мэхун дие, нуьш э хуне. 
Ки пуьрсигеш, нечогъи туь, 
Небу гъунши ве кес дануы>.  

Гье гуфдигеш гьечу деде, 
Пэйбе нибу пэхьни дошде. 
Эз гъэд килит сэхде гъэле 
У буруне мибу гене. 

Э туморе денит дерзе, 
Тегьер эну гьисд овозе. 
Пуьгlуь зере, тегьер хуруз, 
Сес лов мибу э гъэд е руз . 

Эри Норунж, дедей Динар, 
Бирет кура дердгьо омбор. 
Рафдембугеш э кар колхоз, 
Гьич гоф нисохд э хэлгъэвоз . 

Эри шуьвер бу дердежер 
Духдериш ки сохд гlэйбежер. 
Энжэгъ муьхшуьл бирембу у 
Эз фикиргьо ве дердгьой ю. 

«Недануьсдем чуьни темэхь, 
Зугьун мере сохди кутэхь. 
Ме шуьверсуьз - элмунеюм, 
Номус мере соф дошденуьм. 

Имогьойле мере нисд сер. 
Э герден ме верафд тевер. 
Чуьтам гешдуьм э гъэриш хэлгъ? 
Белкем зеруьт э сер ме сенгъ. 

Эжеи туь, рэхьмсуъз худо? 
Бегем туь гьисд дусд эн шефдгьо? 
Эдем сохде э туь минет: 
Гу, чуьниге тэхсир эврет?» 

Гирошденуьт рузгьо, мегьгъо. 
Сокит бире гlэтош дуьлгьо. 
Хьол Диноре дире гурунд, 
Норунж сохде зу веровурд: 

«Нэгl , нигъилуьм гlэил бу пуч. 
Немуьрдики гьеле Норунж. 
Чуь воисдге хэлгъ гуюгу. 
У э бэхш ме бигьил бугу. 

Белкем бисдо у нарине, 
Егъин мидуьм нум шуьвер ме. 
Гъисмет Динор офд омогеш, 
Кук мунугу эй ме генеш». 

И энжэгъ бу фикир Норунж 
Ве э Динор у нисохд гуж. 
Диеш мигуьрд уре хоши, 
Мигуфди гоф тухтемиши. 

Дуьл дедеи гьисди зилдон, 
Гьер дердгьореш доре довом. 
Тегьер жеррэхь чоре гешде, 
Эвлоде у нигегь дошде. 

Чуьтам шогьир негешдуь гоф, 
Комики бу чуьн деде соф? 
Лоигьлуь ме дуьм тэгlрифи: 
Бегем деде нисд эршефи? 

Оммо Динор э дуьл хуьшде 
Беде фикир эдей дошде, 
Эзу фикир нисд хэбердор 
Гьони Норунж, дедей Динор. 

7. 

Гъунши Динор, кук эн Ифрод, 
Пушой рафде ю э фронт, 
Шовгlо доре, ниет дошде, 
Зри Динор муьгьбет гьишде. 

Борис омбор бу хьэёменд, 
Дусдию бу э Динор бенд. 
Эз буй - бала бу миёне, 
Юш хунширин, обурёне. 

Динор, Борис - гьердуьеки 
Ухшеш мизе дуь эеки. 
Гуйге дуь гуьл эз е бине 
Вероморет э дуь хуне. 

Оммо Борис бу лап гlэйбкеш, 
Ме эй эну нисдуьм мейлкеш. 
Э кор бугеш нишонбурмун, 
Энжэгъ гlожиз бу эз зугьун. 

Бирембу вэхд гъуншигьо, доргьо, 
Енебуге астарагьо 
Сохдембируьт рач меслэхьэт, 
Дуь дусд нуьшде сессуьз, рэхьэт. 

Пенжимуьн мэгlни Динор 

Суьфдеини вохурдеи соймиши, 
Э хуьшде бенд мере сохди кук гъунши.  
Эз ме гуйге у хуьшдере кешире, 
Пэйб оморе, е гоф нисе пуърсире. 

Мешки гlэил, гьеле зугьун нисд поргол. 
Чуьтам гуюм: эйчуъ нуъшдей тегьер лол. 
Эн гъердуьйму войгей эн дуьл нисд пэхни. 
Дануьсденуьм уш хосдени, меш егlни. 

Эвир софи. Шевиш гони сокити. 
Гуйге гьовош кумег эри муъгъбети. 
Буълдуърчингьош нис хунденуьт мэгlнире, 
Белкем иму нуботчиним игlэре. 

Э сеимуън сал эн довгlо 
Э Борисиш раси нубо, 
Эй вегуърде э дес ерэгъ, 
Эри рафде гъэлхэнд эн хэлгъ. 

Тегьер гъунши ве дусд еки, 
Оморенге э рэхьники, 
Гуйге Борис тегьер очор, 
Муьгьбет юре до э Динор. 

Мигуиге буге э хов, 
Моч сохдеи гьердуь эз лов. 
У бу тегьер эн омонет, 
Эри дошде э дуьл муьгьбет. 

Вэхд - вэхд Борис нуьвуьсдембу, 
Дуьлежэгlми фуьрсорембу, 
Гьем эй Динор, гьем эй Ифрод, 
Э дуьл дошде келе мирод. 

Э песини когьоз хуьшде 
Эри Динор у нуьвуьсде: 
« . . .  Четинигьой довгlо гирошд, 
Мере инжо муьгьбет туь дошд. 

Дануьсденуьм имид бесдей, 
Хуьшдере туь эй ме дошдей. 
Туь ширини ве гьем гlэзиз. 
Э туь лоигъ мибу Борис . . .  » 

Игьо гьемме э пушой ю 
Э ивэхди оморембу. 
Диеш зобу гlэрс рихунде, 
Чуьн гъэриши, у вор хунде. 

Е чендборе: «0 нэгl , о нэгl ! . . -
Гуфди Динор, зере божэхь.-
Э дусди туь лоигъ нисдуьм, 
Хок пойгьой туь гьони гьисдуьм». 

8. 

Сес гирисдей эн гlэилле 
Миомо деш зобу келе. 
Диноришки гьирке сохде, 
Эз гlэил чум нис вегуьрде. 

Эйчуь бирей лол туь, асму, 
Нис шинире бегем изму 
Нолей деде нен бала ре? 
Эйчуь нисе бурра шэгlре? 

Бегем Динор небу ковтер, 
Сэхд гъирьетдор, софе духдер? 
Бегем мибу локо зере, 
Зирпой сохде эзунире? 

Деде, деде ! . .  Энжэгъ и гоф 
Э гlуьлом гьисд гlэзиз ве соф 
Гуит коми денилере 
Нивоюге деде бире? 

Бегем у шефд эз гьовои 
Гъэретикон веромори, 
Нэхурдеки шир дедере, 
Не шинире ненуй юре? 

Эйчуь Динор сэхд гирисде, 
Деде бире нисе хосде? 
Эйчуь шенди у бала ре, 
Нис воисде келе сохде? 

Бигьил шэг 1 рбур бу хундегор 
Зри Содугъ ве эй Динор. 
Энжэгъ данит дуьл эн деде 
Э дуьл бале гьемише де. 

Э туь, жоллод, шефд ве бирэхьм, 
Лоигъ гьисди зобуте зэхм, 
Чуьнки чирей раче гуьле, 
Зирпой сохдей муьгьбет дуьле. 

О, «Муьгьбетеш» э гоф «деде» 
Воисдени бемзер сохде . 
Угьо гьисдуьт эшгъ ве гъувот 
Эй гъэдуьрдан бугьо эвлод. 

Содугъ гьисдгеш гьеле жовон, 
Тегьер овчи зере жевлон, 
У венори келе яра 
Э муьгьбет дуьл ве э Деде. 

Зубош веро, бур себэхьи, 
Эй дерд Динор туь хьэрмэхьи.  
Товуш эн руз веромоге, 
Белкем кумег офд омоге. 

9. 

Дуь рэхьгирор, зен не шуьвер, 
Нум мерд Донил, эн зен - Гевгьер, 
Эдембируьт э кор рафде, 
Меслэхьэтиш сохде-сохде. 

Пушой себэхь эз жеиге 
Сес гирисдей гlэил гуйге 
Э гуш ишу шиниренуьт, 
Гьер тарафе зу гешденуьт. 

Бирден дируьт эз рзхь гьирогь 
Допучунде э сипре огь, 
Дегердунде э сер эн хок, 
Е гlэилле бири гьолок. 

«И чуь кори . .  , э ивэхди? ! . .  
Ёгьин балай эн бедбэхди. 
Бегем уре гьисди тэхсир 
Шендет э чул, тегьер есир? 

Бегем бала нисди ширин? 
Бегем деде мибу гьемин, 
Эвлод юре щенуь гьечи? 
Хуьшдению белкем пучи. 

О, шендегор, сэхьиб бала, 
Тэхсир туь гьисд зурбо келе. 
Нэгlлет, нэгlлет э номус туь!» -
Гуфди Донил сэхд гьэгьрелуь. 

Мэхьтеле кор ве муьгlуьжуьз! 
Муй жендекиш бире буьз-буьз, 
Донил вегуьрд гlэиллере, 
Хуб фегьм сохде иловлере. 

Дуь эеки денишире, 
Эз дуьлиш ох вокошире, 
Гузет мисохд коми суьфде 
Гоф гуюге э и товне. 

Тоб недоре гуфде Донил: 
- Иму гьисдим хьэсрет гlэил, 
Юшки гlэил наринеи, 
Гьеми эвлод, гьем сугьоби . 

. . .  Дегъ сал мибу хуне гуьрде, 
Зен-шуьвери угьо сохде. 
Нибесдогеш зене гlэил, 
Гьич дуьлхуьрди нидо Донил. 

Э сеимуьн сал эн довгlо 
Донил шуькест вогошд омо. 
Гье э у хьол хуьшдеревоз, 
Рафдембу у э кор колхоз. 

Г евгьеришки пес нис мунде, 
Мирафдуьт жуьфд эй кор сохде. 
Угьоре бу энжеrь мирод 
Эри бире сэхьиб эвлод. 

Мизе серкуш гьерки-гьерки, 
Мигуфдируьт эзу соки : 
«Эйчуь гуьрдей дошде хуьшге, 
Зен офд ниёв эй туь ненге?)) 

Не гоф мирос, не гофгьой кес 
Эри Донил нидорут дес. 
У Гевгьере хосдембу сэхд, 
Мизигьисдуьт дуьлшор, хушбэхд. 

Муьди бире э гоф шуьвер, 
Разимендлуь гуфди Гевгьер: 
- И фэгъир гьисд зобу гиене. 
Зу вогордим, мерд, э хуне. 

10. 

Зури - зури Донил, Гевгьер 
Вогошденуьт руе шегьер. 
Гуьйге офдет бэхд ишуре, 
Э эршефи ухшешире. 

Дуьл дедеи нидуь гьич тоб, 
Тегьер туьнде суьрке э гьоб. 
Нивегуьруь гьич э герде 
Пэил юре кес эй дошде. 

Шешимуьн мэгlни Динор 

Нешинохит ве рэхьмедуьл, рэхьгирор. 
Ишму бирейт кумег эй дерд эн Динор. 
Эдем дире гуйге шорит гьердуьшму. 
Дуьл ме сухде, эдем бире сэхд пешму . 

Чуьтам гуюм эн ме гьисди у бала? 
Эки гуюм э руриме де яра? 
Бегем деде кесе мидуь бэхд хуьшде, 
Эвлодюре мидуь э ёд эй дошде? 

Нум не дорем, о гол зенуьм нум гуьрде. 
Ихдиёр м е ш  н и сд э гъужогъ вегуьрде .  
Имид мени, б ал а й  м е  согъ мимуну. 
Эз гирисде энжэгъ дуьл ме момуну. 

Гъундогъэ сэхд гуьрде Донил, 
Чум мидоно эруй гlэил. 
и кор эну ГЬИСД ИГИДИ, 

У инсоне хилое сохди . 

Гуйге келе rьопуй Дербенд 
Не боругьо чуьн гъэлебенд, 
Эдет гьони вохурденуьт, 
Игидгьоре рэхь доренуьт. 

Диноришки эз е далде, 
Тегьер серхуш, сэхд вомунде, 
Э песошу ириз гуьрде, 
Мирафд гьич чум невегуьрде. 

Э хунешу оморемунд, 
Хьол гlэиле дире гурунд, 
Минет сохде э зен гъунши 
Пэиллере эй доре шир. 

Эри Гевгьер ве эй Донил 
Дуьлхошишу бисдо гlэил. 
Екем жофо бири зиёд, 
Оммо шорут, офдет эвлод. 

Дур биренге у эз уьлуьм, 
Э хьуькуьметиш сохдуьт мэгlлуьм. 
Документгьош гъуьч сохденуьт, 
Уре Офдум нум доренуьт. 

Оммо Динор у руз хэйли 
Эз гъопу дур поисдени. 
Чум доноре, сохде гузет, 
Эй руй бала бире хьэсрет. 

Эйчуь, Динор бирей туь хуьшг 
Э далдей дор, тегьер эн гуьрг? 
Э гъопуй кес донорей чум? 
Дие эн туь нисди Офдум. 

Туь поисдей зобу дуьлхуърд. 
Ве гьемиге чуьн пелемуьрд. 
Дануьсденуьм туь гъисд езугъ, 
Пэйбе жусде туь эз Содугъ. 

Бегем уре нешинохдей, 
Гофгьой туьреш фурмуш сохдей? 
«Офдем гъисмет . . . » - мигуфдири, 
Уре тэгlриф туь мидори. 

Чуьшмеш эдей вероморе, 
Шэгlр екиреш у нис бурре. 
Энжэгъ шогьир гьисд гъэйгъулуь, 
Эз дерд Динор бире гъэмлуь . 

Бегем герек нисди дие 
Ве омори арт гъозие? 
Белкем Динор бири хомуш? 
Гьич месохит бовор э уш. 

Ебо вихдге инсон дерде, 
Пушой юре нибу гуьрде. 
Эй дердежер дерд офд миёв .  
Бэхдиш эзу гьич куьнд ниёв. 

Песг э Норунж, дедей хуьшде, 
Чуь мигую, у вогошде? 
Бегем Ифрод, дедей Борис, 
Нирасуьми э и ириз? 

Песг соймиши . . .  песг хундеи . . .  
э чум ю нисд гьичиш гьони. 
Эй локолуь бире номус 
Дерд кешире у имбуруз. 

Дуимуьн бэхш 

1 .  

Могьбуллуьни дуьл эн Норунж. 
У езугълуь нуыпди э куьнж. 
Э дуьл эну оморембу: 
«Белкем Динор пуч биребу .» 

Пушой себэхь,эз пэхьники 
Дедей эну хисиреки, 
Динор гъ ундогъ допучунде, 
У эз хуне ведарафде. 

«Эже мирав у ивэхди?! . .  
Э чуьжош рафд, гьемме сэхди? 
Мэг lлуьм сохдеш гьич мибуми? 
Уш эриму гьисд беднуми.» 

Вэхд - вэхд Норунж, тегьер серсу, 
Мигешд, микуфд эз дуь базу. 
Дерд хуыпдере эй гуфдире 
Е дервокуш нис оморе. 

Гогь э хьэёт мивадарафд, 
Гогь э хуне у мидарафд. 
Песде минуьшд у гъуьжлеле, 
Муьшде мизе сэхд эз сине. 

Гирьей норунж 

Эз шуьвер ме извещени вегуьрдем, 
У дерде ме, гуйге, бирден фубердем. 
Имогьойле жуьфде бала суьрогъсуьз . . .  
Чуьтам дие м е  мизигьуьм угьосуьз? ! 

Номус Динор мере сохде селт хэсде, 
Гъул - базуймеш гьони гьисдуьт сэхд бесде. 
У хьол туьреш эй ме хундем, чуьн гъисмет. 
Балай туьреш ме мидошдум омонет. 

Нисд зен - зоре инжо домо вокунут, 
Э гирьёшу эз дердгьойме гоф гуют. 
Дерд келеи, чуьтам уре вокунум? 
Пэйбежеруьм, э кес уре нигуюм. 

2. 

Э ивэхди, дер вокурде, 
Шуьле хуно,  е бей берде, 
Динор бирден дироморе 
Ве э хори у офдоре. 

Гьич ён дереш дес ю негуьрд, 
Гъэнетгьой юш бирет селт хуьрд. 
Эй гоф сохде небу омун, 
Лап гуьрдебу эну зугьун. 

Белкем, тегъер эн тэхсиркор, 
Офдориге гъони Динор. 
Белкем эз дерд бири хэсде 
Ве поисдеш нис дануьсде. 

Норунж, бире тегьер серсу, 
Э ён духдер у омо зу. 

- О, худой ме, и чуь хьоли? 
Динор, зу гу и чуь хьоли? 

Сере тик ги, зугьу воку. 
Пэиллей ме эжиге гу? 
Ненге эйме тозе зовол 

Туь овурдей, чуьн бедмозол? 

Суьсд ве гьолок, зирзугьуни 
Динор евош гуфдирени: 
- Мере дие нисди гlэил ! . .  

Хосденуьм динж мере бигьил . 

Бирден Норунж вешенд зердов, 
Гуйге э дуьл дарафд элов.  

Муйгьой сере гуьрд э пенже, 
Бегем и кор гьисди беже? 

«И чуь го фи туь гуфдири?! . .  
У гоф эйме огьизари. 

Бегем небу уш е инсон? 
Туь, духдер ме, бирей серсон !  

Бегем деде мибу бирэхьм, 
Э эвлод ю мивенуь зэхм? 

Дан, гlовун туь гьисди келе. 
Туь жоллоди, нисди деде! 

Ме дедеюм, дердимендуьм. 
Ме бедмозол эз ферзендуьм. 
Э зир келе догъ домундем 
Ве э руй гlов ме вомундем. 

Зинде мент эйчуь бирей? 
Эз чум дедей туь офдорей . 
Вэхиз, вэхиз, ди е жугьоб. 
Гу, и дер де чуьтам дуьм тоб?» 

Дузуьт, дузуьт гофгьой деде. 
У эй эврет ники хосде. 
Соф бисдоге номус духдер, 
У деде гьисд лап бэхдевер. 

Гуйге эз хов бире хэбер, 
Э пой деде офдо духдер. 
Погьли - погьли гlэрс рихунде, 
Эри дедей дуьл вокурде. 

Хьофдимуьн мэгlни Динор 

Месох мере туь, жон дедей, нэгlлети. 
Гьелбет зиёд гьисди номус духдери. 
Локолуьнуьм. У эриме гьирьети. 
Небисдорум гъэлхэнд номус духдери. 

Тегьер рихде гlовгьой чойгьо салгьоют. 
Локой мере гьич у гlовгьо ниберуьт. 
Эйме хьэрмэхь гьервэхд дердгьо мимунут. 
Тэхсир мени ижуьр номус духдери .  

Немуьрдемгеш зиндеш нисдуьм э гъэд хэлгъ. 
Бала зендем, деде нисдуьм ме энжэгъ. 
Дануьсденуьм дуьл туь, деде, нисди сенгъ. 
Мегьил бошум гъурбун номус духдери. 

Рэхьм эн дедей эри ферзенд 
Мивогорду, овурдгеш дерд. 
Оммо эри Норунж зурбо 
И гъозие гурунд омо. 

Нис сохдембу Норунж бовор 
Э муьрдеи гlэил Динор. 
Диноришки эй дедей ю 
И суре нис вокурдембу. 

3. 

Вэхд эз вэхдгьо гирошдени, 
Эри хунде у рафдени .  
Оммо чигьрет бири дегиш, 
Нишинохдут дусдгьо екиш. 

- И чуь хьоли э туь вери, 
Ранг туь гьечи зердов зери? 
- Мипуьрсируьт дире-шинох, 
Диноришки мипоисд гъогъ. 

Белкем угьо дануьсденуьт 
Ве эй хьэзиш пуьрсиренуьт, 
Чуьнки Ифрод, дедей Борис, 
Расиребу э и ириз. 

У гlэребир, тегьер гъунши, 
Мидиромо сер микеши. 
Ве екиге Борис кук ю 
Не Динориш соймиши бу. 

Э песой кор эн хэлгъ гешде 
Ве эй мезей лэгlэй хуьшде 
Мигердунд гоф - «тозе хэбер)) . . .  
Ужуьр зугьун зено гъэбер! 

Тегьер назу буй кешире, 
Ифрод коре варасире. 
Э дерд эн кес мисохд руьхшенд, 
Эсер е гоф сад гоф мешенд. 

Эгер шинох мивохурдге, 
Э вир шеле юш дериге, 
Э меслэхьэт уре мигуьрд, 
Духдер хэлгъэ у МИСОХД хуьрд. 

«Нешинирей туь овозе? 
И хэбер ме гьисди тозе. 
Духдер Норунж, зен эн Гьилил.  
Э чул шенди муьрде гlэил .» 

Эз екиге у мигуфди: 
«Духдер Норунж бижле шенди. 
Бегем кук ме той энуни? . .  
Шор биёво, туь мивини . . .  » 

Беде rъунши - ишороrlо, 
Гьер вэхд мибу серкор довrlо.  
Э софе нум локо менуь, 
Ник буrьореш хунде делуь. 

Эз Динориш Норунж зобу 
Эз хьол хуьшде офдоребу. 
Нихосд э хэлгь эй вохурде, 
Чуьнки кими пуьруьш сохде: 

«И чуь кори, неrуи зен, 
Э лэrlэй хэлгь де овозе? 
Нис сохденуьм ме гьич бовор, 
Гъэлет нибу rьич вэхд Динор . . .  » 

Беrем зуьrlбе нибу хомуш? 
У мипою, миёв воруш. 
Гьемме сокит мибу песде, 
Эз руй савзе тузеш шушде. 

4. 

Беrем Динор миrуьрд rъэрол, 
Енебуrе дуьл мидо тоб, 
Не рафде у э мэхьэле, 
Эже луле rуьрди бала. 

Е шохьонrум, еде себэхь 
Мидебисдо rье э и рэхь. 
Воисдембу дануь сурогь, 
Балалею rьисдиrе соrъ. 

У э хьэёт мидениши, 
Чуьтам инсон ве битмиши 
Хосденуьтге зу эй дире 
Сифет суьрхи эн чуьшмере. 

Миомо у ве мивогошд, 
Пэтош эз дуьл гьич нигирошд. 
Эз пэхьние дерд духдери 
Бегем кесе гьич хэбери? 

Уре гьони бу е метлеб, 
Гуйге дуьл юш мидо эдеб : 
«Согъ гlуьмуьр туь женг мибери 
Эри номус эн духдери !» 

Э песини курс хундеки 
Студентгьо - гьеммеки, 
Кура бире, межегьисдуьт, 
Мэгlнигьореш рач михундуьт. 

Э ивэхди, тегьер бейгъ уш, 
Содугъ омо, юш бу серхуш. 
Тегьер овчи, духдер гешде, 
Эри эз сер ведешенде. 

«0, гуьзел ме, Морголоит, 
И гуьлгьоре бэхш вегирит. 
Ме ишмуре гьер вэхд дире, 
Шор и дуьл ме зиёд бире . . .  » 

Содугъ, тегьер эн буьлдуьрчин, 
Раче гофгьо венжи гьечи. 
Песде эз гъул духдер гуьрде, 
Воисд э чул ведеберде. 

Бирден Динор куьнд оморе, 
Буррани рэхь энугьоре. 
- Пой, хэгьер ме, Морголоит! 
И гуьлгьоре э дес ме дит. 

Морголоит, мэхьтел бире, 
Шох э Содугъ чум доноре. 
Ве фикир сохд:»Эз бэхили 
Рэхь зереге хэгьергили.» 

- Гуйге духдер лап жингири. 
Эз иму дес невегири! 
Гуфди Содугъ, лов гъуьжунде, 
Эз пэхьники муьшд бурмунде. 

Эз дес духдер гуьле векенд, 
У э сифет Содугъ вешенд. 
«Пой, хэгьер ме, мевеги луьнг. 
Эри туь дусд нибу эз гуьрг. 

Герек нисди туьре у бэхш, 
У инсон нисд, у гьисди вэхьш! 
Эгер гьисдге соф номус туь, 
Зу мисоху у локолуь.>> 

Морголоит бирени перт, 
Гуйге зугьун недери селт. 
Песде эсер офдорени. 
Диноре у гъэл гуьрдени. 

Гьечи Динор е ченд гиле 
Дарафдени э женг гене. 
У гъэлхэндчи гьони бири 
Эри номус эн духдери. 

5. 

Сие булут, лепуьр довгlо 
Терг бисдоруьт, вокурд офдо. 
Бугеш дерд ю гьер кифлете, 
И руз шори бу эй гьемме. 

Желде кукгьо эз мейдуй женг, 
(Кимигьо согъ, кимигьо ленг), 
Вогошденуьт руе кифлет, 
Э дуьл дошде тозе ниет. 

Ифрод куке дуьлшор вохурд, 
Дуьлхуьрдигьош омбор рихунд: 
- Дан, жон Борис, Динор гьони 
Э гъэд эн хэлгъ сэхд беднуми . . .  

Эри Борис ижуьр хэбер 
Гуйге бисдо тегьер зэхьэр. 
Не мифуберд, не тоб мидо. 
Э дуьл эну Динор офдо. 

Рэхь Диноре сохде гузет, 
Исер - усер Борис мигешд. 
Гуйге тегьер эн Рустам - Зол 
Эри номус мидуь зовол. 

Эз школа, эз кор хуьшде, 
Динор сергъуз, тек вогошде. 
Э фикир ю бала дебу, 
Уре дире воисдемду. 

Шиновусди Динор сесе, 
Омореи эн Борисе. 
Энжэгъ нихосд эй вохурде, 
Руй хуьшдереш эй бурмунде. 

Бирден Динор сере тик гуьрд, 
Э чумгьой ю солдат вохурд. 
- Динор! - гуфди у гьеебо,  
Гофгьой дедеш фурмуш бисдо. 

Динор хиник ве войгесуьз 
Поисдени сергъуз, сессуьз . 
Зирлови гоф гуфдирени, 
«Хош омори» у сохдени.  

«Мебош, Динор, эй ме хиник, 
Э ме дениш, сере ги тик .  
Шинирем ме, бирей гъэлет, 
Белкем гуж - чи гировундет? 

Эз хосд - воисд нисди у кор, 
Белкем нисди туь тэхсиркор. 
Гирошдере фурмуш сохим, 
Дне э ёр гьич неёрим.» 

Хьэшдимуьн мэгlни Динор 

Нисди пэхьни, шинирей туь овозе. 
Хэйли вэхдиш не нуьвуьсдем когъозе. 
Месох дие дердгьой мере туь тозе. 
Минет мени дуь эз еки дур бошим. 

Э лэгlэй хэлгъ беднуми ме офдори. 
Динор э туь лоигъ нисди гьич гьони. 
Бэхд ме рафди. Дерд эри ме бирори. 
Минет мени дуь эз еки дур бошим. 

Ме согъ гlуьмуьр э тэхьнои мизигьуьм. 
Э номус туь локой мере нивенуьм. 
Дерд пэхьники. Суре э кес ме нидуьм. 
Минет мени дуь эз еки дур бошим. 

Гофгьой Динор, очугъэ дуьл 
Борисе сохд мигьрибонлуь. 
У рази бу эй бэхшире, 
Зобуш гьисдге, тэхсир юре. 

Борис нисе бире хомуш. 
Нис воисде соху фурмуш: 
Муьгьбет дусди суьфдеире, 
Очугъэ дуьл духдерире .  

У имиде гьич нивегуьрд, 
Рэхь Динаре гьербо мигуьрд. 
Г оф векенде четин бугеш, 
Хьэрекет сохд е чендбойгеш. 

Варасире Ифрод коре, 
Кук хосдеи сэхд Динаре 
Борисе у нидо динжи, 
Мигешд фендгьо, тегьер фолчи . 

«Э номус туь у нисд лоигъ . 
Пэйбиш гьисди эз хэлоигь.  
Ненге питик - хьэйкел сохди 
Ве э хуьшде вогосунди?» 

«Дедей, мегу э ме гьечу, 
Месох мере эз дерд чорчу. 
Чуьн Динори бегем эврет 
Гьич офд миёв э вилеет?» 

Сохдембугеш Ифрод нэхьси, 
Динар юшки небу рази. 
Энжэгъ Борис нис офде фенд, 
Чоре бугьо эй эни дерд. 

6. 

Пэхьние дерд гьисди гlэзор. 
Оморутгеш дусдгьо гьозор, 
Екиш уре хос нисоху, 
Дердгьо сенгьэш хьэл мисохут. 

Гирошденуьт салгьо гене. 
У дерд э дуьл гуьрде бине, 
Дорд до ре у, тегьер яра. 
Бегем тэхсир бу эн бала? 

Динар гьич тоб нис дорембу, 
Эй руй эну сэхд хьэсрот бу. 
Оммо Динар нис шинохде, 
Чигьрет э ёр нисе мунде. 

Е руз Динар оморенге, 
Эже куке овурдетге, 
Е ченд гlэил мисохд вози, 
Э герме руз эн поизи . 

Бирден еки вежегьисде, 
У э Офдум руьхшенд сохде: 
«Офдум, туьре эз же офдет? 
Ижире нум эйчуь дерет?» 

Е куклейге, гезун пара, 
Тегьер эн бэгъ, вокурд лэгlэ 
«Гуфдиренуьт пушой себэхь 
Офдет туьре эз гъирогъ рэхь . . .  » 

Е духделе, тоб недоре, 
Э инжиге лэгlэ зере: 
«Эз г Iэзизи бебе - деде, 
Суьфде шендет, песде офде» . 

Шеш - хьофд сале бугеш энжэгъ, 
Омма дуьл ю бу тегьер сенгъ. 
Суьфде Офдум хуьшдере гуьрд, 
Песде вена э угьо муьшд. 

Динар вини! "  Динар шинохд! . .  
Бирден гирисд в е  шари сахд. 
Тегьер серхуш, сер ю гиж хурд. 
Руй эн бала э ю вахурд. 

Дуьл эн Динар - дуьл дедеи 
Эдей бажэхь зере гьони: 
«Сагъи бала!"  Ме шинахдуьм! . .  
Ваисдени сэхд гъэл гуьруьм.» 

У тигъэтлуь эз е далде, 
Эз эвлад ю пэхьни бире, 
Фегьм сахдембу чигьрет юре, 
Омма ухшеш э ю зере.  

«Офдум,  Офдум! . .  » - сохд вогаруш. 
Дуьл эн Динор бу тегьер гьуш. 
Руй баларе гьони дире, 
Гуйге учмиш эдей бире. 

Зури вагашд у э хуне, 
Гъутинегьош дарет гуне. 
Шари юре гьэдер нисд.и, 
Омма чумгьош гьисдуьт гlэрси. 

Дедей, Норунж, гlэжоиб мунд, 
Э хуьшде у омбор домунд: 
«Белкем духдер гьисд гъэриши?! . .  » 
Норунже деш фикир шиши. 

- Гьемише шор, хушбэхд гердош! . . 
И чуь кори, гу туь зу бош? 
- Офдем! .. - гуфди бирден Динор. 
Дедей юре гъэл гуьрд дуьлшор. 

- Кире офдей?! . . Гоф гу бегьем. 
Эз дедей сур дошде бегем? 
Эгер гъисмет хуб гьисдиге, 
Белкем шори меш сохдумге. 

Бирден Динор хуьшдере дошд, 
Гуйге эгъуьл э сер вогошд. 
Сабуьр офде, сур нис доре. 
Е гофиге у гуфдире: 

- Борис мере омбор хосде, 
Ченд сал эдей гузет сохде. 
Нэгl , нэгl ! . .  Нирам ме э шуьвер. 
Бигьил вихуь эй ю духдер.  

Эз расдекиш илчигьо ченд 
Эри Динор дироморет. 
Небуд, бирач небу Динор. 
Гьеми рач бу ве хундегор. 

1 70 

, 



г 

L 

Эхир Норунж сохде минет 
- Туь, жон бала, зу вих гьисмет. 
Салгьой гlуьмуьр мигирорут, 
Де песово нивогордут. 

Медор пэхьни гьисдиге сур. 
Эз гъисметиш мепой туь дур. 
Эдей дире меш бедхьолуьм, 
Куьнд омори эз ме уьлуьм . . .  

Гушдор, Динор, гоф шогьире: 
Дедей хосде ники туьре. 
Е хуше руз туь недирей. 
Эйчуь сохде пуч гlуьмуьре? 

Белкем бирей биихьдибор 
Ве нис сохде дие бовор, 
Енебуге туь муьгьбете 
Хьисоб сохде, тегьер перде. 

Нэгl , нэгl, Динор, муьгьбет гьисди! 
Уни шелбет эшгъ эн дусди. 
Бегем муьгьбет Борис нисд соф, 
Гузет гьисдгьо эз туь е гоф? 

7. 

Мегь сентябрь. Суьфдеи руз. 
Тегьер мигlид бу имбуруз. 
Школагьош вараюсдет, 
Пэиллегьош геймиш бирет. 

Э тазе сал эн хундеи,  
Тазе класс вегуьрдени. 
Класс Динар бу екимуьн. 
Пор хундебу те чоримуьн. 

Э класс ю дироморе, 
Динар тек - тек хунд нумгьоре. 
«Изов Офдум», - гуфдиреки, 
Бирден вини Динар куки. 

Е ченд минут зугьун ю гуьрд, 
Эз гlэилле чум невегуьрд. 
«0, гъисмет ме! Э ён деде 
Суьгъде бала эдей хунде» . 

Тегьер эз хов хэбер бире, 
Дуьл дорени у хуьшдере. 
Песде гене хунд е ченд нум, 
Оммо дебу чум э Офдум. 

О, хундегор, ишму гуит, 
Э овхьолет хуб фикир дит: 
Чуьтам биё тоб дуь деде, 
Гьер руз дире руй ферзенде? 

Эз биней дар, э емиш богъ, 
Вероморе шивле - бидогъ. 
Эри эн дар у гьисд бала 
Ве бейхэбер бире келе. 

Вохурдеи деде - писер 
Э у дорле гьисди бемзер. 
Доренигеш ю тербие, 
Гьич нигуфди: «Менуьм деде» .  

Сабуьрлуьи - игидини. 
Сурки э дуьл сэхд пэхьнини. 
Тегьер э гьэд гъэлей Дербенд, 
Гуйге гьечу э дуьл де дерд. 

Бирембу вэхд эз Офдум у, 
Вогьне офде, куьнд бирембу. 
Мигьрибонлуь тимор мисохд 
Ве эз дуьл ю миварафд ох. 

Эз пэхьники у мигирисд, 
Гьич зигьисдеш де нивоисд. 
Евэхдиге мибисдо шор, 
Чуьнки зинде гьисд кук Динор. 

Э класс ю дебиреи 
Сигьде балай эн нихрии,  
Эй Динор бу тухтемиши 
Ве ширин бу эз соймиши. 

Пэиллегьош эдет дире 
Мигьревуни эн Диноре, 
Чуьтам гьер вэхд у Офдуме 
Сеч сохдеге эз гъэд гьемме. 

Э вэхд вози дуь эз еки, 
Бэхилиле сохде соки, 
Мигуфдируьт гоф довари: 
«Офдум гlэзиз эн Динори». 

Е руз гуйге, тегьер э хов, 
Офдум нубо доре жугьоб, 
Гуфди: «Деде лап ширини, 
Муьгьбет эну чуьн ватан! 

Э гирошдгьо келе довгlо, 
Жовонгьойму дорет шовг Io 
Суьгъде деде не ватане, 
Номусеш соф дошдет гене . . .  » 

И гофгьоре шиниремунд, 
Дуьл эн Динар бисдо гурунд. 
Сифете у ён чарунде, 
Погъли - погъли гlэрс рихунде. 

э пушой ю гьони омо: 
Чигьрет бебе, пуч биригьо. 
Гофгьой Борис - муьгьбет дусди. 
У муьгьбетеш Содугъ кушди. 

Гlэйб омаре, Офдум пуьрси 
Эйчуь чумгьо бирет гlэрси : 
- Гуит, Динар Михайловна, 
Гирисденит эз чуь товне? 

- Гьичиш, гьичиш, Офдум Изо в . . .  
Э гъэд эну келе элов 
Сухди бебе - гlэзизиме. 
У довгlо бу дерд эй гьемме. 

Омо у руз, кейки Офдум 
Дур бирени эз пушой чум. 
У радфени эз школа 
Инженери эри хунде. 

Оммо Динор э школа, 
Гье эз зир чум мигешд уре. 
Не офденге, бире дуьлхуьрд, 
Середердиш юре мигуьрд. 

Эри бала бире ехмиш, 
Мисохдуьтгеш дердгьо сигъмиш,  
Эй небире дуьл ю гурунд, 
Гене мисохд у веровурд: 

«Дерд чаруьсдгеш эй ме э биз, 
О, руьхь ме, туь мебош гlожиз! 
Тегьер желде зен эн догъи, 
Бош туь хэйрлуь эй кор хэлгъи. 

Туьни деде - тербиедор. 
Бегем туьре нисди эвлод? 
Гьер ученик туь хунигьо, 
Эвлод хьисоб гьисдуьт угьо». 

Эй тухдемиш бирей хуьшде, 
Эз кор бэгьдо, вэхдиш офде, 
Мивомухд э у духдергьо 
Парталдухи шохьонгумгьо. 

Эзу гъэйри вэгlдо - вэгlдо 
Несигlэтгьош омбор мидо. 
Мисохд эйшу хушбэхдире 
Ве номусиш соф бирере. 

Энжэгъ Динор хуьшдению 
Нисохд думит эри бэхд ю. 
Тэхьноире эй ю хосди. 
Локой номус себеб гьисди. 

Бегем Меджунун - бу гъэйгъусуьз? 
Эйчуь нисохд зигьуь дердсуьз? 
Дердименде ю дерд гешде, 
Уре дуьлдинж нисе гьишде. 

Дегуьрдебу гьовой эн руз . 
Сэхде кулок миовурд туз. 
Эйчуь буге Динор гене 
Вогошд дуьлхуьрд руе хуне. 

Дер хунере вокурдемунд 
Меит деде э чум вохурд. 
Гъундогъ дефдер офдо эз дес, 
Шивен дешенд эз сэхди сес: 

д � , Д � , ГI 1 - едеи.  . . едеи.  . . эзизиме. 
Дерд дешенди э синейме. 
Эйчуь гьишде мере тэхьно, 
Тегьер бейгъуш э чул, сэхьро? . .  

Нуьгьимуьн мэгlни Динор 

Дэгlэм деде эз гьер чигьош зиёди. 
Несигlэтдор ве гьем гъэлхэнд эвлоди. 
Войге деде зри ферзенд мироди. 
Эри туь ме гирисденуьм, жон дедей ! .  

Зэхьмет гlуьлом туь кеширей гъэдерсуьз. 
Не зигьисдей е руз, дедей туь дердсуьз. 
Дердгьой мереш мифуберди туь сессуьз. 
Эри туь ме гирисденуьм, жон дедей! 

Ме микешуьм согъэ гlуьмуьр хьэйфбери. 
Дуьл туь, дедей, э дуьл бала гье дери.  
Эз дердгьой ме бегем кесе хэбери? 
Эри туь ме гирисденуьм, жон дедей! 

8.  
Гуьл эй васал - жовонини. 
Эй шогьдогъиш верф гьечуни .  
Сипии муй эн  инсоне 
Мэгlэною гьисди келе. 

Дердгьош, салгьош гье ежире 
Пир сохденуьт дердежере. 
Динор гьони бири дегиш, 
Сипи бирет муйгьой сериш. 

Э кор хуьшде ве э жэгlмет 
Диноре бу келе хьуьрмет. 
Инсонхогьи э у дебу 
Ве гьемиге бу мигьреву. 

Бегем хьуьрмет, тэгlрифе нум 
Кумег мибу эй дерд эну? 
Бегем муьшкуьл пэхьникире 
Мидануьт ми кесгьо дире? 

Хьофд сал зиёд мибу гьони 
Эри хунде Офдум рафди. 
Вогошдигеш нис дануьсде, 
Руй энуре дире хосде. 

Варасденге хьофдруз деде, 
Сие партал у вокурде, 
Рафдени дуз э унжиге, 
Эже куке ю шендиге. 

Э гьирогь рэхь нисди гъовре, 
Динор унжо эй оморе. 
Бегем мирав эз ёр у руз, 
Вир бисдогьо софе номус? 

Э чум эну небу гьич кес. 
У микеши тенге нефес. 
Дуьл эн Динор мисохд гьирке, 
Мигуьрд чендбош нум эн куке. 

О, гъисмет ме, бегем туьни тэхсиркор? 
Тэхсиркори гlэйбе эз туь жусдегор. 
Вожей гъисмет дери э дес гьер инсон. 
Рэхьзо мидуь уре недан ве серсон.  

Бирем гъэлет. Согъэ гlуьмуьр пешмунуьм. 
Рихде гlове чуьтам гьони вечинуьм? 
Пэхьние дерд хьэрмэхь бири эриме. 
Песини руз рэхь мисоху у мере. 

Нисди деде - дуьлверовун эн бала. 
Нисди кукиш, соху эй ме у чоре. 
Туьни, хори, эз дердгьой ме хэбердор. 
Энжэгъ э туь белкем доге сур Динор. 

Э ивэхди бирени куьнд, 
Рафдембугьо мошин сэхд туьнд. 
Э у «Волга» вебу гоф «ДАЧ», 
Содугъ нуьшди серхуш, бирач. 

Оммо духдер бугеш жовон, 
Э сер душгьо муйгьой ю лов, 
Бирден гуфди: - Пой, пой, Содугъ' 
Гуйге у зен гьисди езугъ. 

Куьнд биренге, Содугъ шинохд, 
Хуьшдере у екем вир сохд, 
Песде гуфди, лов гъуьжунде: 
- У жингири, эдей муьрде! 

Де мошине у непоюнд. 
Сер э герден бисдо гурунд. 
Тов чум ю рафд, гlуьлом черх хурд . .  , 
Мошин лап сэхд э гьит вохурд. 

О, хундегор, изму данит, 
Не довориш гьич мегирит. 
Ч уьнки пейле бедкорию 
Лап гьэдерсуьз пур бирембу. 

Э и туьтем, гъисмет бире, 
Мошине хуьрд Офдум дире, 
Ю не зен ю, куьнд оморе, 
Ведешендуьт меитгьоре. 

Э сер гъужогъ эн кук хуьшде, 
Комиреки нис шинохде, 
Меит Содугъ вери гьони. 
О, хундегор, иш зурбои. 

Эй дануьсде ки гьисдиге, 
Офдум фегьм сохд документе. 
Не фамиле, гьемиге нум 
Небу шинох эри Офдум . 

. . .  Офдум хунде варасдени, 
Гье унжиге зен хосдени 
Э шегьер ю у омори 
Эй кор сохде инженери. 

Имбуруз бу е сал томом 
Донил муьрде, рафде эз гlуьлом. 
Игид эн дерв, суьгьде бебе! 
Уре нибу фурмуш сохде. 

Офдум не зен унегуьре 
Эдет рафде э сер гьовре. 
Бирден э рэхь вохурд е зен, 
Э сиегьи геймише тен. 

Сер - сифетиш дегуьрдеи. 
У деrешди руе хори, 
«Белкем муьрди», - хэёл сохдуьт, 
Зури - зури куьнд оморуьт. 

- Эй зен, эй зен, ишму кинит? 
Уёгъитге, дерде гуит, 
Гуфди Офдум эз гъул гуьрде, 
Зене зри вэхизунде. 

Руй эн куке виниремунд, 
Хьол зен бисдо диеш гурунд. 
Тегьер рихе сенгъ эз гьово, 
Динор бирден гьечу офдо. 

- Холей Динор Михайловна?! . .  
Тербиедор, гlэзизиме! . .  
Ебо гуит и чуь хьоли? 
Сие партал?! . . И чуь кори? 

Э ивэхди э дуьл Динор 
Мигирошд женг, тегьер фронт. 
Чуьтам гую у дузире, 
Очугъ сохде гъозиере? 

«Нэгl, нэгl ! . .  - гуфди дуьл дедеи.  
- Пэил туьре дерд бэхш меди». 
Чуьн ученик муьгьбет ю гьисд, 
Кук биреи хэбер ю нисд. 

«Согъэ гlуьмуьр пуч биригеш, 
Пуч нисохум гlуьмуьр кукеш. 
Бигьил зигьуь у бейхэбер, 
Эй ю хьэрмэхь небу и дерд» .  

Эз гъул гуьрде зен не шуьвер, 
Эз фикиргъо сохдуьт хэбер. 
Вэхизундуьт гьердуьеки, 
Чум бу г Iэрси, лов тирьеки. 

- Эн дедей ме руз хьофдинn. 
Дерд эн дуьл ме энжэгъ уни . . .  
Э з  дуьл гуьрде э рэхь мундем, 
Хэсдей эн дерд гьони бирем. 

- Бурайм, Динор Михайловна, 
Бурайм зури руе хуне. 
Валентина гьисди духдир, 
Хос ми соху, мекеш фикир. 

Туь хуьшдере мэхун тэхьно, 
Тегьер ферзенд миёйм гьербо. 
Миёйм зри сер кешире, 
Фурмуш сохит дерд ишмуре. 

*** 

О, хундегор, ме не туьни 
Эз гьозие хэбердорим. 
Оммо э кук чуьтам гуим 
И зен сигъде дедей юни. 

О, зурбои дуьл дедей, 
Ижуьр сурдор игидини. 
Эри номус ве эй эвлод 
Пуьмуьр юре гьечи пуч сохд. 

Бегем тегьер эн Динори 
Кем биренуьт гъэлет гьони? 
Э жовони гъэлет бугьо, 
Зу биренуьт пешму угьо. 

Унегуьре, жовонгьой дерв, 
Эз гьер чи гьисд номус зевер. 
Ки дануьсдге номус чуьни, 
Хьуьрметдане игид уни. 

ПОЭМА 

Муьгьбет ве 
гъисмет 

Муьгьбет ве гъисмет 

Пушойгофи 
Шогьиргьой эн гьер девр нувуьсдет дестоне, 
Верзирет у дестон муьгьбет дуьл инсоне. 

Муьгьбет гьисд! Муьгьбет шинохде софе дуьл . 
У нисди емуш богъ, у нисди гъуьзуьргуьл . 

Эршефи нисд муьгьбет, у зуьм-зуьм эй доре. 
Зиёдте гьисдигеш, ниданит винире. 

Гениле нисд муьгьбет, дени рач э герден. 
У руьхь нисд эй гешде э гъэриш эн беден . 

Эз шелбет ширини,  э лэгlэ нидени. 
Дэгlэм ю зиёди, гьич хурде нидани. 

У ичку нисдигеш, эз ичку гужлуьни. 
Зурбое игидеш суьсдгьувот сохдени. 

Уре туь мивини, чумгьоре во курде, 
Эгенер э чумгьо хок Батан вохурдге. 

Э Батан ве Деде гьемме сер зеренуьт. 
Угьосуьз инсонгьо муьгьбетсуьз биренут. 

Мегуит гьер и неон муьгьбетлуь бирени, 
Батане, Дедере у гlэзиз хосдени .  

Софе дуьл гьемише бирени гъэдуьрдан, 

Хосдени севгиле, чуьн Деде не Ватан . 

У муьгьбет зигьисде э беден эн и неон.  
Гьеми эшгь у доре ве сохде у серсон .  

Муьгьбетлу бирени гьемише войгелуь. 
Эй гъисмет дарафде у э женг, чуьн делуь. 

Гъисметеш гъонуни - у журо зигьисде. 
Пэдоти гъисмете гьер инсон ю гешде. 

Гьееки гьич гъисмет эз хуьшде гьич ниёв.  
Гьинорменд, бож берде, э гъисмет зу меров. 

Бисдогеш муьгьбетлу, эз дуьли лап хосдгеш, 
Нигьуьлуь гъисмете, эз ю куьнд бисдогеш . 

Кими вэхд, тегьер гъуш, эз кеф дес пар зере 
Ве гъисмет овурде эй муьгьбет зуьлзуьле. 

Урешки гьисд себеб, белкине е рэгъиб 

, 

Нис гьишде муьгьбетлуь эй гъисмет бу сэхъиб. 

Муьгьбетлуъ эз эшгъ ю сур мидуь э хъовир. 
Нидануь эри ю у хъовир гъисд хогьин.  

Зу серхуш гьич мебош эз муьгъбет севгили, 
Э гlуьлом кем нисдуът сохутгъо бэхили .  

Э гьечи, хундегор, сер гуьруьм дестоне 
Эй муьгьбет ве гъисмет эн Юрик не Зине. 

1 .  

Зуьм - зуьм астаре - нишоней сершеви, 
Э асму тов мидо э тегьер эршефи. 

Екигеш эдембу эзу куьнд оморе, 
Гьеебо думонгьо дегуьрдуьт гьоворе. 

Эричуь, думонгьо, гуьрденит пушоре, 
Э тегьер эн перде лигъобе кешире? 

Эй думон, туь мегу мимуни гlуьмуьрлуг, 
Соки де астаре нибу гьич ойдунлугъ. 

Э тегьер эн шуьлт е жовон э богъче 
Дегешди руй очугъ, нис куфде миже. 

Эз гlуьлом бейхэбер ве лап сэхд хисири, 
Эз гъэдер зиёди у ичку гьенжири. 

- Эй жовон, уёгь бош, жугьоб ди шогьире. 
Лоигъи эри ме эз туь гоф пуьрсире: 

Небуми хубтеле хисире э хуне? 
Нисохди э гьечи гlэйб туьре буруне. 

Белкине муьгьбет дуьл овурди инжиге, 
Вохурде хосдени гlэзизе севгиле? 

Пэзизе севгили эдее оморе, 
Вэхиз, кук, думоне зу сох туь о воре. 

Вохур рач э тегьер менг суьрчи духдере. 
Суьгьбетеш сер гирит, шор сохит шогьире. 

Туь, Зине, гьонилей эз севгил миёй куьнд 
Ве уре винире, мибоши туь дуьлхуьрд. 

Чуьтаме поюнум, рэхь туьре ме зенуьм, 
Могъбули дуьл туьре э чумгьо невинуьм? 

Нэгl, нибу эзи рэхь песово вогошде, 
Э ён дусд э суьгьбет оморе у хосде. 

Бирден у диренге Юрик гьисд бейхэбер, 
Э дуьл ю шек омо, гъэл дешенд сэхд духдер.  

Диренге серхуши, жун дери э Юрик, 
Хуьшдере дуьл доре, вэхуьшде, поисд тик .  

- О, худо, э чуь хьол дусд мере диренуьм?! 
Чуьтаме тэхьнои ме туьре бигьилуьм? 

Оморем э кин туь, гlэзизе севгили, 
Вэхиз нуьш, ширине суьгьбете сер гирим. 

Эричуь сэхд сохдей шевее чумгьоре? 
Эричуь туь бесдей гъэймэгъэ ловгьоре? 

Небири ичкухур, эй сохде туь темэхь. 
Ко мини беде дуьл дешенди э и рэхь? 

Э гуш ме о возе дарафди е ченд бо.  
Хэбереш доребу хуьшдени эн Либо. 

Эз хэгьер зиёди, дургуни нигую. 
Эри ме усоли бегем у михою? 

Эдее сухденуьм э гlэтош эн муьгьбет. 
Мере нис воисде дур бире эз гъисмет. 

Белкем у имогьой э и рэхь офдори. 
Чуьтаме э гъисмет сохум ме боворин? 

О, нэгl , нэгl ! .. Дуьлгьойму дур нибу эз еки . 
Вихде дусд эн мени, муьгьбет ме Юрики . 

Е ченд бо мижумунд, мивоисд хэбер бу. 
Зинере нишинохд ве гушиш нигуьрд у.  

Дуьл Зине нивегуьрд эй шенде севгиле. 
Хуьшдере дуьл доре, нуьшдени э серне. 

Э тегьер булутгьо фикиргьои энунуьт, 
Гогь дуьлдинж, гогь гъэриш дуьл юре сохденуьт. 

Диренге Зинере дердименд, могьбулуь . 
Бегем дуьл эн шогьир и коре тоб мидуь? 

Эз шогьир гьич пэхьни нис бире сур дуьлгьо . 
У гьисди кумегчи эй муьгьбет инсонгьо. 

Пуьрсируьм эз Зине киниге и жовон: 
Белкине шуьвери, ененге гьисд бирор? 

- Не шуьвер, не бирор у эн ме нис бире. 

Соймиши эн мени, хосденим екире. 

- Дан, Зине, дир нисди эй вихде гъисмете. 

Э гlэтош месухун суьрхине сер туьре. 

- Эй шогьир, муьгьбетлуь бегем терс мидануь? 
Дусдире пой зере у гьич вэхд нидануь. 

Гlэдоти э и рэхь мохуру четини. 
Ивэхди дур бугьо, у энжэгь хогьини . 

Юрике пушоте миёсди винире. 
Нихосди дэгъдэгъэш эз кинью, дур бире. 

Э гьечи зри ме гъозией дусдире 
Хэвлети ихдилот сохдени гьеммере. 

2. 

Э гъирогъ эн Каспи,  эже бу сенгъэлугъ, 
Зуьгlбегьой кулокиш мигешдуьт э гъумлугъ, 

Имогьой э инжо, э тегьер гуьллуь богъ, 
Пэзизе шегьери эй гьемме хэлгъгъой догъ. 

У шегьер Махачи, юш гьеле жовони. 
Гьер жовон э инжо э тегьер жейрони. 

Мигуи э инжо гьич инсон нибу пир. 
Эз дусди жовонгьо эшгь пури дуьл шогьир. 

Шохьонгум биренге денишит э гьер ло, 
Э тегьер руз мигlид гешденуьт жовонгьо . 

Кимигьо эз хунде э хуне вогошде. 
Кимигьо рач геймиш оморет э гешде. 

Зинешки ивэхди, верасде хундере, 
Фикирлуь, серэгъуз рафде рэхь хуьшдере. 

Э куче, эже хэлгъ гешдени лап тек-бир, 
Э Зине гъэришу оморе е кифир. 

Нешинох бу серхуш, дес никенд эз Зине 
Ве нигьишд духдере эй рафде э хуне. 

- Белкине ме эй туь гьисдуьмгеш нешинох. 
Ме туьре хосденуьм, э гоф ме бовор сох. 

Э дуьл ме туь дери, дуь салиш зиёди. 
Туь мере имогьой дес дусди миё ди. 

- Эй жовон, нешинох, рэхь мере мегирит. 
У жире гофгьоре эри ме мегуит. 

- Ме нисдуьм нешинох, мере нум гьисд Коле. 
Наз месох туь омбор, у эй туь гьисд боле. 

- Куьнд меёйт, куьнд меёйт! Ме хьэрой мисохум 
- Моч гъэйри ме туьре де гьичиш нисохум. 

- Ох . .  , бурайт, дескенит! . .  Хэлоигъ, кумеги ! 
Ивэхди е жовон оморе гьееки.  

- Эй, ишму кинитге, дескенит эз духдер! 
Эричуь сохденит ишму гуж итегьер? 

Кумегчи бу Юрик, е жовон, рэхьгирор. 
Номуслуь тоб нидуь, нипою гьич кенор. 

- Рэхь туьре зу вор ди, эз дору кеш нефес! 
Соймиши эн мени, кор нисди гьич э кес. 

- Дургуни, гужкини . . .  Туь ёди, серхуши . . .  
Евэхдиш м е  э н  туь не бирем соймиши. 

- Песг эйчуь негьогъи хьэлово биренит? 
У духдер дусд ишму нисдиге, дескенит. 

- Эдеме диренуьм оморей кумегчи.  
Дан, гъушле, нибери, туь эз  ме хубе чи.  

И серхуш Юрике эз  ехэн rуьрдени. 
Юрикиш гедере э хори зерени. 

Диренге бегьеме женг эдей гирошде, 
Зинешки э инжо хьэройгьо дешенде. 

Те Юрик дирени, эз суьнжуь зерени . 
Офдоре бейхэбер, зобу хун рихдени.  

Диренге Юрике эдее хун берде, 
Зине зу шарфюре э яра пучунде. 

Дружин ве хэлrьгьо зу кура бисдорут. 
Юрике зу берде, Колереш фуьрсорут. 

Е корсох МВД силисе вегуьрде, 
Тэхсире гьич Коле нивегуьрд э герде. 

Шогьидгьо не Зине силисе доренге, 
Корсохгьой МВД дануьсдуьт киниге. 

Нум Коле бу Якуб, бебешуш ворлуьни 
У куке сохд делуь мол - девлет биреи . 

Студент гьисдигеш, 33 хунде у бу дур . 
Э беде рэхь дарафд, тегьер жэгl э гъэд тур. 

Бебешу мисохдгеш хьэрекет зри кук, 
Недауьсд генедеш кор юре сохде сук. 

Бегем де шевгьо хов оморе Зинере. 
У гьеле недири хилоссох хуьшдере. 

Те Юрик недиров екемлей э хуьшде, 
Эри сер кешире кесе куьнд нис гьишде. 

Генедеш миомо э ру3 ю ченд десде. 
Эй Юрик гьеммешу жунсогъи эй хосде. 

Медикгьо шинире гъо3ией Зинере, 
Оморет э Юрик угьо сер эй 3ере. 

Хьэрмэхьгьой Юрикиш - студентгьой ДГУ 
Бовориш нисохдут, михундут гьисд дургу. 

Юрик бу саламет ве небу женгесур, 
Э3 ужуьр одоми хуьшден ю мирафд дур. 

Лоигълуь игиди бурмунди дусд ишу, 
Э хотур эну кор оморет гьеммешу. 

МВД - еш Юрике хубе бэхш верзири, 
Эз Масков эй эну сэгlэтбэхш фуьрсори. 

Хьол Юрик эдембу руз - беруз хуб бире. 
Суьфделе э кин ю дегьишдуьт Зинере. 

Гьич э ёр эн Юрик немунди у духдер, 
Комире сохд хилое эз дес эн женевер. 

Е десде гуьл гуьрде ве бэхшгьош овурде, 
Чуьн игид, хосдени Юрике вохурде. 

Пэйбе - гlэйб эз Юрик, куьнд бире, нуьшдени.  
Бэхшлемиш эй сохде эз  Юрик хосдени: 

- Ме гьисдуьм тэхсиркор э пушой эн ишму. 
Эй эни овхьолет ме гьисдуьм сэхд пешму. 

Эз фикир шев ве руз ховеш ме вир сохдем. 
Эз номус эй хуьшде муьрдере ме хосдем. 

- Мегуит э гьечу, у гьисд гъэрд эн мерди. 
Я рай меш хуб мибу, кемлей кор вемунди . 

- Согъ гlуьмуьр никире ме фурмуш нисохум 
Эришму жунсогъи, хушбэхди михоюм. 

- Согъбошит. Эришму хосденуьм зиёдте, 
Эй офде эз дуьли хушбэхде гъисмете. 

Зине, гlэйб кешире, сере гъуз гуърдени. 
Болушгьой Юрике екем дуз сохдени . 

- Гуфдирет эри ме нум ишму гъисд Зине. 
Эз шегьер Дербендит , у эн ме гьисд бине 

- Меш, Юрик, ишмуре имогьой шинохдем. 
Эз желди эн ишму лап шори ме сохдем . 

Э гьечи е ченд бо генедеш вохурдет. 
Ширине суьгьбетгьош угьо кем нехосдет. 

Э гъэриш дуьл ишу , э тегьер эн мэхьсуьл, 
Эшгь муьгьбет хосдеи миомо зу хьэсуьл . 

Дуь дусдгьой эн Зине: Миновер ве Либо 
Эри сер кешире оморет е ченд бо. 

Миновер мигуфди, рэхь норе эй Зине: 
- Кук гъисмет эн туьни. Веровурд сох гене. 

Сенигlэт эну гьисд хунегьо вокурде. 
Сениг Iэт эн туьш гьисд инсоне хос сохде. 

Гуфдиге лап ишму мигуьнжит зеки, 
Гьердуьшму хосденит эри хэлгъ бу ники. 

Либош сер жумунде ве эз руй шор бире, 
Оммо дуьл хуьшдере у нисе гуфдире. 

Э тегьер гъэлпе дуьл энжёгъ у шор небу. 
Э гьисмет эн Зине бэхили сохдембу. 

Бэхилищ, дуьшмениш - бирорьой екинуьт. 
Эри кес бедире гьердуьшу хосденуьт. 

Эгенер у бэхил гьисдиге зеверте, 
Генедеш нихою дусд ю хуб зигьисде. 

Эгенер дериге э инсон бэхили, 
Эй ширин жун хуьшдеш мисоху рэгъиби.  

3. 

Э дуьл эн инсонгьо евэхдиш нидарай 
Э вихьтей беде дуьл бегем гьич медарай? 

Боворин миё бу эеки инсоне. 
Боворин энжэгъ гьисд эй дусди нишоне. 

Софе дуьл э гьемме бовориш сохдени, 
Пэхьние сур дуьле э дусдиш дорени. 

Гьеебо екиреш нис бире шинохде. 
Эз гьемме четини эй хуьшде дусд вихде .  

Ю, Зине, Либоре куьнде дусд хундембу 
Ве сургьой хуьшдере гьеммере дорембу. 

Эз товун эн Юрик мигуфди гьеммере, 
Гьич нидошд у пэхьни войгегьой хуьпщере. 

Э и вэхд эн суьгьбет э утогъ диромо 
Миновер хэндеруй, тегьер гъуш эз гьово. 

Куьнд бире Зинере гъэл гуьрде, моч сохде. 
Эз шори эн дуьл ю эз чумгьош гlэрс рихде. 

-Дирем ме ишмуре эеки жуьфд гешде 
Ве шори эз дуъл ме эдее гирошде. 

Жан Зине, гьери гу чуьтаме кукиге, 
Бегенмиш сохдейге хос'етгьой Юрике? 

-Чуь мибу гуфдире? Гьеле кем вохурдейм. 
Ошугъки эй бире боде нэхурдейм . 

Зиёди гоф сохде хьэз нисе омаре. 
Билоигъ эз лэгlэ у гоф вор нис доре. 

Омбор гьисд хьуьрметгир, гьемиге хьэёменд. 
Юре гlэйб омаре эй гешде гъулебенд. 

Жирейге фикиргьо недеруьт э гlэре. 
Зиёди меш тари несохдум лэгlэре. 

-Негьогъи э гьечу гуфдире, жон хэгьер. 
Гоф веке, дуьле дан, - мивомухд Миновер. 

П эйбе-г Iэйб, лов хэнде гуфдире гьееки: 
-Ме уре хосденуьм, эшгъ дуьл ме Юрики 

Миновер е виже вешенде хуьшдере, 
Шинире очугъэ войгей дуьл Зинере. 

-Егlэлмиш нибоши ве хубиш мисохи. 
Гоф месох негьогъи. У гьисди кук суьрхи. 

Эз расдиш, гьонилей э тегьер муьшмуьши, 
Гуйге руй эн Либо ве дуьл ю ухшеши. 

, 
Муьшмуьши ширини - зерде ранг кегьребо, 
Туьм муьшмуьш тэхьл мибу, э тегьер дуьл Либо. 

Уре нис воисде эз ю зу офу бэхд 
Ве Зине не Юрик гьердуьшу бу хушбэхд. 

- Белкине Юрик гьисд эгъуьлменд, хьэёменд, 
Э Зине гуьнжои миё бу рачиш мерд. 

Имогьой туь хубте мидани кор туьре. 
Гъисмете гьеебо гьич вихде нис бире. 

Шинире дуьлхуьрди сохдеи Либоре, 
Миновер гъэгьр вечи, дуьл юш тоб нис доре. 

- Дуз нисди туь, Либо, ве гьечу гьич мегу. 
Чигьрет рач бисдогеш, биренуьт шефд - дургу. 

Рачи руй ве жендек, у рачи нисд гьеле. 
Рачи эн инсонгьо дебире э сине. 

Бисдогеш зурбо рач миёлей эн суьрхи, 
Эй шороб гьенжире уре гьич нивихи. 

-Туь дузи, Миновер. Войгейму екини: 
Гъисмете гуьруьгьо, мозолменд бирени. 

Гlэдоти дусд-дусдгор эй инсон рэхь минуь. 
Норутгеш, веровурд мисохут ю фегьмлуь. 

И гофгьой шогьиреш туь, Зине, э гуш ги. 
Белкине винири хубе руз ве ники. 

Бэгъдовой больнице, яра соф биренге, 
Э богъчей жовони диренуьм Юрике. 

Гогь мигешд, гогь минуьшд . . , гуйге бу дуьлпесо 
Э гьер ло мичаруьсд шинире у сесгьо. 

Чуьниге эз гьово чум нисе вегуьрде, 
Астарай асмуре белкем у шуморде. 

Белкине исэгlэт войгелуь омори 
Ве эдей сохдени дуьл эну битоби. 

Ененге у эдей, те дусде дирени, 
Эз менг не астара меслэхьэт хосдени. 

Белкине шори дуьл, экзамен дореи 
Ве диплом э пушой чумгьой ю омори. 

Ененге имбуруз воисде бурмунде, 
Сур муьгьбет хуьшдере эй Зине вокурде. 

Кими вэхд, гъэргъ бире э хуьшдеш мидомунд, 
Фикиргьой эн дуьле сохдему веровурд: 

"И чуь кор?! Е гилеш у эглен не бири . . .  
Белкем гьисд бирази, ененге гъэгьрини" . 

Ивэхди, тегьер менг тов доре, бисдо куьнд, 
Эз песой эн кемер чумгьоре Зине гуьрд. 

- Зинеи ! - гьееки шинохди дусд юре 
Ве гуйге фикиргьош бисдорут своре. 

-Бэхшлемиш мисохит эй эглен биреи, 
Ишмуре дуьлпесо э гьечи гьишдеи. 

-Мегуит э гьечу. Оморейт, согъбошит. 
Бирени гьер кориш. Гирорит ве нуьшит. 

, 

Кем-кемлей, гоф офде, мисохдут рач суьгьбет. 
Э гlэре недебу гоф эн муьгьбет. 

Дуьл Юрик, тегьер гьуш, битоби дорени. 
Войгей дуьл хуьшдере гуфдире хосдени. 

Ченд гиле лэгlэре воисде вокурде, 
Гуйге гlэйб оморе, хуьшдере у гуьрде. 

-Зиночка, ишмуре . . .  Ме туьре хосденуьм! 
Имогьой жугьобе ме эз туь гузетуьм. 

Зинеш гlэйб кешире, сере гъуз гуьрдени. 
Песде сер жумунде, гуйге юш разини.  

Ивэхди дуьл шогьир эзугьош зиёдте 
Сохдени шорире, шинире суьгьбете. 

Пэдоти шогьире дуьл дусди эщгъ мидуь, 
Расиге э гъисмет бирегор муьгьбетлуь. 

Юрик сохд ихдилот овхьолет хуьшдере. 
Серпучу, дургуни у гоф нис гуфдире. 

-Дедейму тэхьнои, зиёди нисд девлет. 
Пушоки ме гуюм, небошим хижолет. 

-Мегу, дусд, э гьечу. Дусдимуш девлети. 
Эз девлет зиёдте хушбэхде гъисмети . 

Э тегьер зуьм-зуьме гlов билогъ сохд серин, 
Дуьлжэгlми дорей Юрикеш сохд гьемин . 

Эй Шогьдогъ! Жилид туьш ивэхди мибу хьэл.  
Эз элов эшгъ дусди екире гуьрдет гъэл . 

Пердуьшу инжиге дорут гоф ве шовгlо, 
Де журо нибошут эришу гьич рэхьгьо. 

Имогьой у шовгlо гьисд тегьер омонет . 

Ологъой эн дуьлгьо, чуьн куьрпи гьисд муьгьбет. 

Энжэгъ дуьл эн Зине сохдени битоби, 
Г1 ов-гlове чумгьоюш биренуьт шороби. 

У э арт эн суьгьбет эз Юрик пуьрсире, 
Эз гьиркеш бугъоз ю сэхд эдей тасире: 

- Варасдей хундере, туь эдей рафдени. 
Песг чуьтам мибошум, е сал ме мундени? 

-Хомуш бош туь, Зине, е сал нисд келе вэхд. 
Хьовдсали рэхь куфди Гъэрибиш эри бэхд. 

Тейте туь оморе хэйли кор мисохум, 
Э жофой меревоз ме туьре михоюм. 

Гофгьошму шогьире гъэнетгьо доренуьт 
Ве уреш гьонилей муьгьбетлуь сохденуьт. 

Чуьтаме инжиге венуьм му точкаре? 
Хундегор нигьилуь те арт ю динж мере. 

4. 

Гьемишеш э гlулом дуь жире нум мунде. 
Торихдевр э хэлгъгьо угьоре бурмунде. 

Ободи ве ники хоюгьо зри хэлгъ 
Лоигълуь хубе нум мигьлуь у энжэгъ. 

Тозе богъ ве шегьер эгьер ло дешенде, 
Жовонгьой девр иму игиди бурмунде. 

Белкине шегьер ме эз гlуьмуьр гьисдигеш пир. 
Гьер лоре во курде, мисохим деш жогьил. 

Дан, Юрик, жофой туь нен шогьир екинуьт. 
Во курде хунегьош э тегьер дестонуьт. 

Сер гуьрдей жофоре э гlуьмуьр жовони, 
Хунегьо ве школа во курде хосдени. 

Ю гьисдгеш инженер, прораб поисде. 
Четине участке эй хуьшде у вихде. 

Э тазе муьлк шегьер, нисдигеш кор асант, 
У сер гуьрд вокурде школа - интернат. 

Юрике мивоисд кор бурав пушово, 
Эз фикир гъэйгъулуь нихиси у шевгьо. 

Э арт ю мивегуьрд у сурот Зинере 
Ве мисохд у дегиш фикиргьой хуьшдере. 

Бур себэхь эз гъэд хов зу хэбер сохдембу . 
Э объект о море, у дуьлхуьрд бирембу. 

" Не сенгъи, не цемент, мошиниш дорет кем. 
И коре тоб нидуьм, гlожизуьм ме бегем .. " 

Екиреш нигьишд динж ве мисохд хьэрекет, 
Уре нис воисде эй бире хижолет. 

Е куьгьне прораб руьхшенди сохдени, 
Юрикеш корнедан э инжо хундени. 

" Гьееки гlэиле вокурде воисде, 
Туь гьеле хуте бош десгьоре тар сохде " . 

Гьелэгъи эй Юрик и бу лап тозе гоф. 
"Белкине и мерд гьисд бихьэё ве эжлоф?! . . " 

"Миёв вэхд, мидани, гьеммере мераси . 
Негьогъи, эй жовон, мебош туь бирази " . 

И гофгьой эн мерде э назар нивегуьрд. 
Хуьшдере дуьл доре, угьоре гуш нигуьрд. 

Е ченд бо дарафде э ён инженер, 
Энушки жугьоб ю мибисдо итегьер: 

"Эдее дире туь, э ченд кор ме расуьм. 
Туь бура. Чуь герек гьисдиге мифуьрсуьм". 

Инженер бу Лева, юш жовон эз гlуьмуьр. 
Э гъуллугъ вешендуьт Леваре зу гьуьндуьр. 

У бу рач, лутибаз, гьемиге бу пулсуд. 
Эз корсох эн хуьшде хьозур бу кенуь пусд. 

Кимире гъэдерсуьз кумегиш у мидо. 
Эй ю хэйр недеге, жугьобиш гьич нидо. 

Эз гофгьой инженер эй хуьшде вераси : 
"Белкем гоф шинире ве гьисди бирази" .  

Ченд гиле фурмунде, кумеги нис до  ре. 
Фэхьлегьой Юрике у мисохд оворе. 

Овхьолет четин бу, у мидошд сабуьре . 
Оморе э объект, дуьл мидо фэхьлере . 

Дуь усдо - борукеш, материал не бире, 
Чумерэхь эн сенгъэ эдете кешире . 

Эз себэхь корсуьзуьт, мисохдут меслэхьэт. 
Кими вэхд мигуьрдуьт эеки сэхд хьуьжет. 

Гуфдире, михэндуьсд жовоне борукеш. 
Эн куьгьне прораб у бу дусд ве мейлкеш. 

-Жон Ашот,михурдгеш, имуреш дорембу. 
Негьогъи инженер кумеги сохдембу? 

-Туь, кук ме, Алибек, недане жовони. 
Эхир шефд хуб нибу. Туь гьеле овоми. 

Дирири Камиле? Усоле кук небу. 
Темэхькор биреи чуь овурд э сер ю? . .  

Эхирки гьеебо у офдо э желе. 
Дусдгьош дур бисдорут. Дешендуьт Камиле. 

- Видовусд гуфдире е кориш нис бире. 
Гереки к ел ере эз зир дес винире. 

Се мегьиш зиёди и коре сер гуьрдейм. 
Зри чуь, жон Ашот, эз гьемме пес мундейм? 

- Туь дуз нисд, Алибек. Кор имуш хуб мирафд. 
Юрикиш кордани, гьемиге гьисд сараф. 

Эз песи киниге пойпичек доноре 
Ве э кор эн Юрик мешети у доре. 

Ашоте э жофо гьисд келе синогъи. 
Эз гlуьмуьр келеи, оммо ю жунсогьи. 

У гьисди гьинорменд ве темиз кор сохде. 
Эй жофой эн хуьшде гьер сал бэхш вегуьрде. 

Оммо у шефдире эз екиш нивегуьрд. 
Юрике хосдембу, мейлюреш у мигуьрд. 

Э гъэриш корсохгьо Юрик бу хьуьрметгир. 
Игидгьой жофоре сохдембу у вегир. 

Уре хьэз миомо меслэхьэт эй сохде, 
Эз корсох эн хуьшде эгъуьлиш вегуьрде. 

Ивэхди, кейки гьисд лап четин овхьолет, 
Гьеммешуш корсохгьо Юрике дуьл дорет. 

Тэхьнои инсоне сохдени суьсдгъувот. 
Еклуьги гьеммере сохдени чуън жоборд. 

Четиниш кем небу, мешетиш мисохдут. 
Гене кор мигирошд, планеш мидорут. 

* * * 
Битмиши эй васал микешуь хьэсроти. 
Э васал вохурде эн гьемме мироди. 

Гьич екиш нихою журо бу эз васал. 
Гьелбетте, у рачи эз гьемме вэхдгьой сал . 

Инсониш гьечуни, битоби сохдени, 
Екире вохурде дуьл дусди хосдени. 

Жейлеи фикире сохдени деш зиёд. 
Эй гьемме хуьшдере хундени тегьер ёд.  

Э тегьер эн васал, омоге дусд эз дур, 
Гъэнетгьош миверовт, тов мидуь тегьер бур. 

Э жофо миофдгеш муьхшуьлот эй хуьшде, 
Зинере эй дире дуьл Юрик сэхд хосде. 

Вегуьрде когъозгьо дуьлжэгlми бируьтгеш, 
Дуьл инсон хосдени эй дире чигьретеш. 

Каникул Зинере гье гузет сохдембу. 
Э ховиш миомо, эвреиш гешдембу. 

Зимисду гьисдигеш, гуйге бу руз гьоми. 
Э гьечу бирени, шор бугьо одоми. 

Хэйли вэхд недиге сэхде дусд екире, 
Эй сохде суьгьбетгьо омборе гоф бире. 

Э объект эн Юрик инженер омори. 
Гьичиш нисд, сохут кор.Дуьл Юрик гъэгьр пури. 

Ивэхди инжиге дуь духдер оморе. 
Тэхьноиш нисд Зине, овурди Либоре. 

Суьфде руй духдергьо э Лева вохурде, 
Чумгьореш эз угьо гьич нисе вегуьрде. 

Де гофгьой эн Юрик э гуш ю нидарафд. 
Жендекюш буш бисдо, пойгьойюш рэхь нирафд. 

Юрикиш шек сохде, песово чарусьде. 
Тегьер гъуш усэгlэт э ён дусд парусьде. 

Мигуи э Юрик чуме руй бурмундге, 
Гермигьой хуьшдере э гlуьлом лов сохдге. 

Эз шори вир бисдо дерд - фикир хэберсуьз. 
Инженер перт бисдо. Уреш гьишд гъэйгъусуьз . 

Мигуи исэгlэт гlуьлом гьисд эн Юрик. 
Эз шори ве эшгъ дуьл сере у мигуьрд тик . 

Дуьл Лева тоб недо,эзугьо бисдо куьнд. 
Диремунд Зинере, чумгьойю уре гуьрд. 

Леваре эз ишу куьнд бире диреки, 
Юрикиш шинох сохд угьоре эеки : 

-Духдергьо, и жовон инженер имуни. 
Э гъэриш эн дусдгьо лап хубе дусд уни. 

Ире нум Зинеи, гьемиге дусд мени, 
Либошки хэгьери, э ён ю хундени. 

Леваш чум доноре, хьэл бире - хьэл бире, 
Э тегьер келегед дургуни гуфдире: 

-Гьелбетте, Юрикеш э гьечу хосденуьм. 
Кумегиш ме э у омборте сохденуьм. 

Шинире Леваре Юрик дошд сабуьре. 
Жигей гоф инжо нисд. Соки гуьрд хотуре. 

Оммо дуьл эн Юрик де жиге нис гуьрде. 
Зинере э объект, у берде, гердунде. 

Либоре инжиге э силис сэхд гуьрде, 
Леваре воисде эзу гоф векенде. 

Гуйге гlов гьенжирет эз дуьлгьой эн еки. 
-Бегем гьич э Зине гуьнжои Юрики? 

L 209 J 



г 

L 

-Эдеме диренуьм туь, Либо, недан нисд. 
Э фикир меревоз туьрешки войге гьисд . . .  

Э лэгlэй энугьо и суьгьбет дерики, 
Ашотиш, вомунде, нуьшдени незники. 

У бирден шинире гофгьой эн Либоре 
Ве песде мэгlлуьмсуьз гуш вено гьеммере. 

-Войгесуьз э гlуьлом одоми небири. 
Эдеме диренуьм э дуьл туьш гоф дери. 

-Туь дузи, Любочка, дуьл ме гуьрд Зинере. 
Туь миё дуз сохи имогьой и коре. 

Дан, Либо, эри туь миёрум келе бэхш. 
Мисохум эй туь дусд хуьшдени Юрикеш. 

- Хи-хи-хи . . .  Дануьсдуьм э дуьл туь чуь деге . . .  
Гьери гу плане чуьтаме сохимге? 

Жуьфд рафде гьердуьшу, э далде поисдуьт. 
Чуьниге гуш-гуши гоф

' 
омбор гуфдируьт. 

Мегешдит эз дури рэгъибе евэхдиш.  
Эз  эбрэгъ зобуте гезире хьэрмэхьиш. 

О, темэхь, туьни дусд эн рэгъиб ненбэхил. 
Энугьош хуб нибу э гlуьлом гьич эхир. 

Хуьшдере дусд хунде, веногеш лигъобе. 
Дири - зу ёгъин хэлгъ мекенуь у гъобе. 

Не Юрик, не Зине небируьт хэбердор 
Эз шефде, гъэлпе дуьл ве план эн бедкор. 

5. 

Ченд девргьо эеки милетгьо зигьисдет, 
Эз еки куьнд бире, дусдире сэхд бесдет. 

Догълуьгьой имуре гьисд гlэдот бебегьо: 
Эри дусд жун доре э тегьер игидгьо. 

И хубе г lэдоте софе дуьл мидору 
Ве эй дусд зиёдте никире михою. 

Кимигьо куьнд бире, хуьшдере дусд хунде. 
Энжэгъ вэхд дусдире синемиш ю сохде. 

Мэгlэной эн дусди бирени ченд жире . . .  
Хуьшденхогь бирегор бурмунде бижире. 

Те герек гьисдигьо гуйге сэхд хосдени . 
Э метлеб расиге, нигую туь кини. 

Кимигьо биренуьт лап гlэзиз, мигьрибон 
Ве эз зир сохденуьт хогьини э инсон.  

Метелей эн хэлгъи гьемише дуз мибу: 
"Четини бире вэхд руй дусде мокуну".  

О, Юрик, туьре нисд унгъэдер синогъи. 
Э тегьер эн гузги дуьл туь лап очугъи. 

Туь гьисди бейхэбер эз беде фикиргьо. 
Бовориш сохдени э дусди кимигьо. 

Бэгьдовой эну руз, диреи Зинире, 
Инженер эз Юрик, тегьер дусд куьнд бире. 

Материал мифуьрсо - чуь герек гьисдиге. 
Гьемме чиш у мидо, чуь Юрик михосдге. 

Юрике, дусд хунде,э хуьшде вогосунд. 
Шекелуь кор нисохд, сокиле нитерсунд. 

Пэребир минуьшдуът гьердуьшу эй хурде. 
Омборте ичкуре э Юрик хорунде. 

У вогьне офдембу, дугьую дорд до ре 
Ве эй ю ичку гlэмел нис оморе. 

- Э согьи дусдиму, - гофлегьо мивенжи, 
Кем-кемлей ичкуре инженер мигьенжи. 

Кими вэхд э хуне миомо у серхуш 
Ве гофгьо мигуфди э тегьер эгъуьлбуш. 

Кук юре диренге мэхьтел мунд Мирвори. 
"Э гьечи эз куче у чуьтам омори?! . .  " 
Э утогь эн хуьшде мидарафд, миофдо 
Ве сирот Зинере мивегуьрд е ченд бо. 

- Ме туьре хосденуьм, туь эн ме мибоши 
Туь гьисди муьгьбет ме, гlэзизе соймиши. 

Ме дусд туь, Юрикуьм, севгили, е гоф гу . 
Гьисдуьмгеш ме серхуш, войгей ме нисд дургу . 

Э гьечи те себэхь бейхэбер михиси. 
Мирвори мибисдо эз дес кук сэхд гlоси . 

Гьемишеш хьэёменд ве гlэйбкеш бу Юрик, 
Э пушой эн дедей у сере нигурьд тик. 

Имогьой эвлод ю дузе рэхь нис рафде. 
Гьеле сал не бири у э кор дарафде. 

Эй хосде евэхдиш у нигуьрд нум зене . 
У серхуш биреки гуьрде нум Зинере. 

Сер себэхь вэхуьшде, уёгъиш бирени . 
Мигуи, эз расдиш, хубе кук, гьемини. 

Мирвори тоб недо ве эз кук пуьрсире: 
- Гъурбун туь жун деде, гу эй ме дузире. 

Туь серхуш биреки гуьрде нум Зинере. 
Лап гlэзиз хундени эй хуьшде туь уре. 

Гу эй ме киниге, илчигьо дефуьрсуьм, 
Ененге э сурогъ эн духдер ме расуьм. 

Гуйге лап перт бисдо, э хуьшде сэхд домунд. 
Оммо у эй дедей гьич дуьле нивокурд. 

Эз хуьшден эн хуьшде мибисдо бирази:  
"Чуь жире гоф гуюм ве дедей бу рази? . .  " 

"Туь, Юрик, гъэлети, " - мигуфди э дуьл ю. 
Хуте нисд э дедей дургуни у гую. 

- Жон дедей, шохьонгум гьеммере мигуюм. 
Гьейсэгlэт ме э кор зу миё вохурум . 

Шохьонгум генедеш оморе у серхуш, 
Миофдо э хори, э тегьер зере гъуш. 

Эхирки Юрике диренге уёгъи, 
Мэслэхьэт сохденуьт зарифет соёгъи. 

Э гьечи Мирвори гьеммере дануьсде, 
Хьэрекет сохдени зу гlэруьс эй хосде. 

О, Юрик, туь эдей сохдени недани. 
Шогьире гуш вени ве песде мидани. 

Гъисмет туь гьонилей э кеф дес деригеш, 
Белкине тегьер гъуш у учмиш бисдогеш. 

Э тегьер ховдусдгьо нис бире уёнмиш. 
Э гьечу гьич уёгъ нис бире серхушиш. 

И хьол туь э рэгъиб мисоху кумеги. 
Эз дес туь медарав гlэзизе севгили. 

Хьит'ёти гереки гьемише инсоне, 
Э метлеб расунде, шор месох дуьшмене. 

* * *  

Руз бугеш васали, у огъу вечири . 
Э тегьер теп пембе булутиш пичири. 

Э велггьо ве гуьлгьо дугъ-дугъле нуьшди шей. 
У э гlэрс духдери ухшеши гьонилей.  

Некуми эз гъэд хов вэхуьшде нуьшд Зине, 
Болушеш гъэл гуьрде, мигирисд пэхьниле. 

У э хов дирени :  е хуне вечаруьсд.  
Юрикиш унжо де" .  Дуьл Зине лап паруьсд. 

Сохдембу у хэёл : э хьисоб е кор гьисд. 
Гъэмлуье дуьл Зине эз гьирке нипоисд. 

У гене бирембу эз у кор шекелуь, 
Хэйли вэхд коrьоз нисд. Мибисдо у делуь. 

Гье у руз пэхьники эй дире Либоре, 
Э хунде жигешу инженер оморе. 

Поисде э далде, рэхь гузет сохдени. 
Эз гъэриш студентгьо Либоре офдени. 

У суьфде эй Либо сохдени ихдилот, 
Чуьтам кор дузетмиш биреге е бобот. 

Зиёди дуьлхуьрди Юрике у нисохд.  
Белкине Либоре эй хуьшде Юрик хосд.  

-Гьердуьйму нуьшденим гlэребир эй хурде, 
Меш ки сер гуьрденуьм эй ю гоф рихунде. 

Дан, Либо, ме зурбо хьэрекет сохденуьм, 
Хос'етгьой эн туьре ме тэгlриф доренуьм. 

Энжэгъ туь оф хьэшо, уш эй хэйр имуни. 
Соки туьш шинирей, гьечи гу дургуни. 

Мигуи Юрик туь сэхд ичку гьенжире. 
Э куче - мэхьэле у серхуш офдоре . . .  

Туь хубте мидани,  чуь гуюм м е  гене? . .  
Оморей э н  мере недануь гьич Зине. 

Бэгъдовой хов хуьшде дуьл Зине дерд пур бу. 
Гуйге сер э герден гурунди дорембу. 

Диренге Зинере фикирлуь поисди, 
Гуйге дуьл сэхд сухде ве Либо зу пуьрси: 

-Жон хэгьер, и чуь ранг?! . .  Туь зердов вешендей. 
Ененге э дуьл туь пэхьние дерд дошдей? 

Эричуь хуьшдере дорени туь гlэзоб? 
Дуьл ме чат мизенуь, и хьоле нидуьм тоб. i 
-Чуь гуюм, жон Либо? Дирем ме е ченд хов . . .  
Терс мени э сер ю усоле кор неев. 

Г огь хуне вечаруьсд, Юрикиш дерики. 
Гогьиге эз ён ме у вирихд гьееки. 

Мегь мибу когъозиш у нисе нуьвуьсде. 
Дуьл эдей шэхь зере, тегьер гъуш паруьсде. 

Шек эри несохде, поисде езугъменд, 
Мигуи гьонилей Либореш гьисди дерд. 

Соки у екемлей э хуьшде домунди. 
Дуьлхуьрдиш эй доре гьеебо гурунди. 

-Жон Зине, ховгьой туь сохденуьт гlэёндор. 
Овозеш шинирем, белкем гьисд дузе кор. 

И суьрхэ Юрик туь бири лап ичкухур. 
Егиле Юрике вегуьрдет эз ногьур. 

Эз лэгlэй эн чендгьош и гофе шинирем. 
Те гьони дуьлхуьрди ме туьре недорем. 

Белкине туь фурмуш сохдейгеш гоф мере: 
«Гъисмете гьеебо гьич вихде нис бире» . 

Шинире Либоре Зине перт бирени. 
Э пушой чумгьой ю гlуьлом черх хурдени. 

Эзуми, булутгьо, дегуьрдейт гьоворе, 
Заруьнжи сохденит муьгьбете ловгьоре. 

О, рэгъиб, эй гъисмет туь гьисди чуьн чапар. 
Хубтебу рэгъибе эй бесде э манжар. 

Туь, Зине, э тегьер дегуьрде руз васал ,  
Мерихун гlэрс туьре, э тегьер келе сайл. 

Миёв вэхд думониш эз асму мибу лов. 
Чуьшмей эн муьгьбет туь генедеш мидуь тов. 

Дуьл туьре сох сенгъи, сабуьре муьхькем дар. 
Сабуьриш миёру бегьере тегьер дар. 

6. 

Гьеминон эдембу хуьшдере бурмунде. 
Герми руз лап зобу жендеке сухунде. 

Эз гъизгъин эн герми, гъизгъин кар зиёдте 
Э объект эн Юрик эдее гирошде. 

Корсохгьо эшгьлуьнуьт, э бэхьсиш дарафдет. 
Желд жофо кешире, сохденуьт хьэрекет. 

Э тегьер эн чуьшме, руй гьемме михэндуьсд. 
Мигую коргьошу эз дуьли гьисд дуьруьсд. 

Энжагь ме диренуьм фикирлуь Ашоте. 
У гуйге эдее э дуьл ю сур дошде. 

Алибек кар мисохд э рачей эн усдо . 
Диренге хьол дусде, е тегьер юш бисдо. 

Вэгlдош бу гьонилей эн хурег пишнеи, 
Алибек эз Ашот незники нуьшдени. 

-Жан усдо, туь гуйге имбуруз гlожизи? 
Белкине е кар гьисд, ененге кефсуьзи? 

-Алибек, ме нисдуьм не кефсуьз, не гlожиз. 
Е сури, эдее гешденуьм э ириз. 

Бишэгlре нигьилуьм эй сохде дуьшмени .  
И коре тоб нидуьм. Дерд дусдиш дерд мени. 

-Гьэйб небу, жон леле, эз ишму гоф пуьрсуьм: 
И фикир лугъонди, ме чуьтам верасуьм? 

-У суре нидануьм ме гьеле вокурде. 
Белкем меш дуз нисдуьм, вегуьруьм э герде. 

Зри ме, Алибек, туь чуьн кук хьисоби. 
Зз дуьмбей эн бишэгlр, хуби нун косиби. 

Е инсон гьисдиге эз бине гlэсуьлменд, 
Офдогеш у эз сии,  нигуют гьисд номерд. 

Бедг Iэсуьл ве номерд лап дусде хьовире 
Бедбэхдиш мисоху, нигьлуь руз дире. 

-Разинуьм. И гофгьо лап келе эдеби. 
Зри ме оморе гьер гофе себеби. 

-Алибек, туь гьони мигуи хуби кор? . . 
-Гьелбетте, гъэдерсуьз имогьой гьисдуьм шор. 

Юрикиш усол нисд, юруьше вегуьрди. 
Левареш эй хуьшде чуьн бирор дусд гуьрди. 

«Чуьн бирор,чуьн бирор . . .  )) Ашот сохд вогоруш. 
Фикиргьой эн дуьл ю нис бире де хомуш. 

- . .  .Зеки хурденуьт, фэхьлереш дирени . . .  
-Туь дуз нисд, Алибек . У э н  туь шефдини. 

Эри меш эдембу зиёди нуьвуьсде. 
Негьишдуьм ме уре, фикире дануьсде. 

Э жофой меревоз си сал ме зигьисдем. 

Эз муьэд ме зиёди эз екише не хосдем. 

Э лэгlэй энугьо и гофгьо дерики, 
Э пушой эн ишу мивинуьт Юрики. 

Метелей хэлгъини: е инсон гьисдиге соф, 
Гьеебо у миёв э лэгlэ дери гоф. 

Овхьолет зу дегиш сохдени инсоне. 
Эз хубе хос'етгьош немундет нишоне. 

Кем-кемлей Юрикиш сохдени юкдеми. 
Мигую имогьой ю келлей гlуьломи. 

Кор ю хуб бисдоки, де нинуьшд э суьгьбет. 
Эз фэхьле нивегуьрд у дие меслэхьэт. 

Эй хуьшде у михунд инженер эн юни. 
Де нибу эри ю кумегчи эзуни. 

«Хьэрекет, хьэрекет! . . » - у тэг lди дорембу. 
Кими вэхд диренкиш у сер нис зерембу. 

Ашотиш винире ижире коргьоре, 
Э тегьер эн бебе несигlэт у доре 

-Туь, Юрик, эз гоф ме гьич мебош инжимиш. 
Эдеме коргьоре сохденуьм синемиш. 

Келете эй эвлод нихою гьич беди. 
Гьемише инсоне гереки хьит'ёти . 

Белкине имбуруз туьре гьисд бараси. 
Дусд хунде Леваре, туь эзу гьисд рази . 

Э дуь рэхь, балай ме, у туьре венгесди . 
Веровурд сох эй туь , и коре е гъэсди . 

Эз зир верф эн Шогьдогъ палаше гlов рихде. 
Э у гlов ухшеши несигlэт келете. 

Герме дуьл инсоне дошдени гlов серин .  
Хьуьршлуье игиде гоф сохде зу  гьемин. 

Дор рагсуьз бисдоге, э хори нипою. 
Келетеш эвлоде сэхд муьхькем мидору. 

Юрике и гофгьо сохденуьт фикирлуь. 
Гьер гофе веровурд сохдембу, чуьн фегьмлуь. 

* * * 

Дуь хос'ет э гъэд дуьл дарафдет сэхд э женг. 
Угьоре нисд гьони не шимшил, не туьфенг. 

Е хос'ет чуьтаме ю буге пушоте, 
Екиге, комире эз песи у офде. 

Думитгьо Юрике нигьишдуьт эслогь динж, 
Э тегьер эн серхуш мисохдут уре гиж. 

Э хуне оморе суьсдгъувот ве гьолок. 
Мирвори мивуьнуь ранг кук ю гьисди хок. 

-Гъ урбун туь жун деде. Туь гуйге бедхьоли? 
Вешендей туь зердов, э тегьер хок хори. 

Небуге серхуши? Белкем чи хорундет? 
Дедее туь мекуьш. Гу э туь чуь сохдет? 

-Имбуруз гиснеюм. Гъэгьр дуьл ме зобуни. 
Сер эдей дорд доре, белкине эзуни. 

- Хурегиш хьозури", жигереш" .гьейсэгlэт. 
Екем динж хисире, мибоши зу рэхьэт. 

Эрн туь имбуруз когъозиш омори, -
Эз сине ведешенд э кук до Мирвори. 

Дуьл Юрик шор бисдо, когъозе диремунд. 
Хэсдеи, фикириш э ёр ю де не мунд. 

Э тегьер раче гуьл фегьм сохде когъозе. 
Мигуи жун Юрик бириге лап тозе . 

Э когъоз эн хуьшде нуьвуьсди чендборе: 
«Гlэзизе Юрик ме, эз туьнуьм нигоре. 

Беде хов - хэёлгьо динж нисе гьишденуьт. 
Ченд жире хэбергьош мипаруьт э шогьвор. 

Вэхд омбор немунди. Мохурим эеки. 
Гъисмет меш, муьгьбет меш, дан,энжэгь Юрики)) . . .  

Чендборе мигердунд чумгьоре э когьоз. 
Муьхшуьлот мибисдо э муьгьбет дуьлевоз. 

Несигlэт эн Ашот ве гофгьой эн Зине 
Венгесдуьт гlэтоше э гъэриш эн сине. 

Нэгl, Юрик, дир нисди, оф эй туь дузе рэхь . 
Эз шефдкор нибу гьич не бирор, не хьэрмэхь. 

Эй дусдгьо, эй гьемме ме бирем рэхьмедуьл. 
Дусдиреш ме дошдем э тегьер софе гуьл. 

Ме дорем ишуре кумеги, данани. 
Песг эйчуь кимигьо сохденуьт недани? 

Э жендек эн шогьир пилокон венорет. 
Э сер леш эн шогьир эришу тэхд норет. 

О, Юрик, дусд шогьир, дерд иму екини. 
Веровурд сохдиге, эз гоф хэйр мивини. 

* * * 
Хьуьршлуье чой эн дон лап бежид рихдени.  
Оммо у э дере гьеминиш бирени.  

Э гьечу гьонилей Юрик гьисд сэхд хьуьрnтуь, 
Э тегьер жэгl эз тур хосдени вирихуь. 

Юрике воисде Лева ре винире 
Ве войгей дуьл юре лап очугъ гуфдире. 

Эз дурей папирос гье гьечу мэгlлуьми 
Ресторан сершеви пур бири одоми. 

Сер себэхь, ененге шохьонгум э дигьбон 
Эз дурей эн кинле дегуьрде чуьн думон. 

Э рачей эн Лева Юрик нуьшд ежире. 
Де ичкуш нивегуьрд эри гьенжире. 

- Туь, Юрик, мигуи оморей гоф дошде. 
Небуге кеф туь нисд эй ичку вешенде? 

-Нэгl, Лева, те гьони ме сохдем гъэлети. 
Э гофгьой туь гуьре нуьвуьсдем зиёди . . .  

Эз ичкуш вир сохдем м е  эгъуьл э н  сере. 
Не хьэё, не обур немунди де мере. 

-Эдеме диренуьм туь буьлдуьр хуб хунде. 
Хуьшдере туь темиз воисде бурмунде. 

Когъозгьош хьозурут. Прокурор дур нисди. 
Гьери гу: ки зиёд э наряд нуьвуьсди? 

Мерешки хэбер нисд, егlни туь фурмундей. 
Дургуни нарядгьош туь омбор нуьвуьсдей. 

Имогьой эз шефди ме бирем хэбердор. 
Бигьил кор даравгу э дес эн прокурор. 

- Песг туьре доремгьо?! . .  
- Уэнжэгъ хьэшои. 
Недирем ме гьич пул, недорей е шоиш. 

Перт бисдо мунд Юрик. У вешенд лап зердов. 
Мигуи недомунд дие хун гьич э лов, 

-Кидан туь терсири? Дан, эй туь гъэлхэндуьм .  
Туьчуьни бироре ме э бэхд гьич нидуьм.  

Хуб гуьрдей сер коре. Мерд нибу терсенгогь. 
Туьш тегьер эни хэлгъ эри туь девлет хоть. 

Вегирим пейлере ве гьенжим коньяке. 
Тегьер мерд хосденуьм эй дире Юрике. 

Э гъэрмэгъ эн Лева у бири елишмиш. 
У журо эй бире белкем гьисд четиниш. 

Генедеш зобуте у серхуш мибисдо. 
у эз сии миофдо э пушой чум дусдгьо. 

7. 

Гьеминон эй Зине э васал ухшеши. 
И рузе гузет бу муьгьбет дуьл соймиши. 

Мэгlлуьмсуьз эз гlуьмуьр хэйли сал гирошди. 
Хундеи хуьшдере имогьой варасди. 

Гъисметеш у вихди, фикир юш нисд бешгъэ. 
Имогьой мидору жунсогъи эн хэлгъэ. 

Те хунда верасдеш эй Зине бу илчи. 
Нум киреш мигуьрдге мибури, чуьн серчи.  

Эй екиш э герде у нисе вегуьрде. 
Не юш нум дусд юре э хуне нис гуьрде. 

Сэхд гlоси мибисдо бебешу - Зоволу, 
Чумгьореш у мисохд э тегьер го волу. 

-Бегем ме эри туь де сэхьиб немундем? 
Негьогъи ме туьре э метлеб расундем?! . .  

Имогьой имуре нис гуьрде туь буёгъ. 
Эдеме диренуьм коргьоре сохдей огъ. 

-Гьемин бош туь, жон мерд, екем дор сабуьре. 
Пэили, недани, мигуьруь гуш туьре, -

Дуьл мидо шуьвере бикее зен - Ёфо. 
Э духдер пэхьники мигуфди у гофгьо. 

Е чендбо ижире гоф бири э хуне. 
Генедеш сур дуьле нивокурд гьич Зине. 

Имогьой кор сохде у духдир мэхьэле, 
Э тегьер небелед, гlэйбкешиш гьисд гьеле. 

Кем-кемлей гешденге э хуне-бехуне, 
Ченд жире хос'етгьо мохурдут э Зине. 

Нечогъэ гуш мидошд, фегьм мисохд сабуьрлуь. 
Мигьреву гоф мисохд, нибисдо гъэгьрелуь. 

Кими вэхд шохьонгуьм, гьич огол не зере, 
Миомо э нечогъ эри сер кешире. 

Зен-зорей мэхьэлеш, диренге Зинере, 
Тэгlрифи мидорут жовоне духдире. 

Кимигьо гуфдире, чум гуьрде Зинере: 
«Эзини гlэруьсле э хосде верзире». 

Имогьой деш омбор э гьопуй эн Ёфо 
Эй хосде Зинере мирафдуьт илчигьо. 

Эй деде иен бебе и кор бу мэхьтели. 
«Белкине духдере гьисдигеш севгили?» 

Гьич е гоф нигуфди ве нидо дуьлжэгlми. 
Эз тараф эн Зине и кор бу бирэхьми. 

* * *  

Либореш зеки фуьрсорет э шегьер. 
Эз Зине гене куьнд у гьисди чуьн хэгьер. 

Зинешки сер ебо э Либо вохурде, 
Дерд дуьле эй эну гьеммере вокурде.  

Эз хунде вогошде, Юрике недири 
Е рузле бу уёгъ, гье серхуш у бири . 

Эзини е руз бу песини гъозие, 
Бейхэбер ве серхуш э богъче хисире. 

227 



г , 
Э туьшки, хундегор, мэгlлуьми гъозие. 

Э серией поэма бурмундем дузире. 

Эз товун илчигьо ве гьемчуьн эни кор 

Эй Либо гуфдире гьеммере у ошгор. 

-У гьисди хилоссох, гьемиге шовгlолуь. 
Чуьтаме медарав муьгьбет ю эз гъэд дуьл . 

-Гьелбеттен, четини, - сокилей дуьл мидо, 

Мигуи э дуьл кэш эзи кор гъэгьр офдо. -

Сохдигеш никире, у гьисди буьрж мерди. 
Э шуьвер эй рафде бегем туь гъэрдхуни? 

Согъ гlуьмуьр мибоши туь хьэрмэхь дерд-гъэм. 
Эри туь е гъисмет офд ниёв де бегем? 

Бисдогеш одохлу миё бу гуьнжолуь, 
Э тегьер эн Лева раче сер, обурлуь . 

- Белкине, жон Либо, у туьре хосдеге? 
- Эзуни эй ме бэхд э гlуьлом гьисд бегем? 

Эри ме оморе чум эну э туь де . 
Э тегьер нугбогьер нум туьреш у гуьрде. 

Сер ебо вохурде хьол туьре пуьрсире. 
Гуюм ме дузире, у э туь верзире. 

- О нэг 1 ,  нэг 1 !  . . Екиреш дес дусди ме нидуьм. 
О, Юрик, э туь, дусд, генедеш имидуьм. 

-Гъисметгьой инсоне чуь мибу дануьсде. 
Веровурд сох эй туь, эри ме гу песде. 

Имбуруз дуьл Зине бу зобу дэгьиногь. 
Оморе э хуне, у дегешд тегьер гьогь. 

Эз гьэгьр дуьл Зинере мивоно бегьем лерз. 
Ламбалуш хуьшдере тар мисохд у эз гlэрс. 

«И коргьой эн Юрик ве гофгьой келете 
Дур эдет сохденуьт ме вихде гьисмете. 

О, чуьтам ведиром ме хогьин э муьгьбет 
Ве чуьтам дур бошум эз Юрик исэгlэт? . . » 

«Нэгl, Зине, дур мебош. Гуш дор туь шогьире. 
Хьол туьре эдеме имоrьой ме дире.  

Эрп ме э богьче сохдейгьо суьгьбете 
Мэгlэно келеи. Туь дузи гьелбетте. 

Энжэгь бош туь сэхьиб эй гьисмет гьердуьшму. 
Хосденуьм рэгьиб туь э гlуьлом бу пешму». 

* * *  

Э тегьер беде мар э герми гьеминон, 
Рэгьибиш секоне бирени эй инсон. 

Дануьсде, дануьсде Зине гьисд э корю, 
Зинере эй гешде смори гуйге у. 

Имогьой пэхьники воисде Либоре, 
Э хуне оморе, эй дире Ёфоре. 

«Ой Зине, Зиночка .. ,» - о гол зе е ченд бо. 
Эжигей эн Зине дедешу жугьоб до. 

Тегьер дуьзд э хьэёт фегьм мисохд гьер лоре. 
Нефес юш сэхд вечи,  диремунд Ёфоре. 

- Либои? .. Эри чуь поисдей э буру? 
Диро, жон, диро нуьш, духдер ме, э дору. 

Нефес туь вечири. Чуьниге негуи? 
- Билетгьо вегуьрдем, - гуфди у дургуни .  

- Меш мугум чуьниге. Гье кино, гье кино . . .  
Зинере дерд нисди . Дедейсуьз у муно! 

- И чуь гоф?! . .  Жон холе, э гьечу мегуит. 
Небуге е дерд гьисд, зри ме вокунит. 

- Дердгьойму келеют. Чуьтаме вокунум? 
Туь хэгьер энуни, зри туь мигуюм. 

Эз илчи эй Зине гъопуй ме нисд хэвцет. 
Лап хубе жовонгьош оморет э минет. 

Эй екиш э герде у нисе вегуьрде. 
Дуьл юреш эриму у нисе вокурде. 

Туь, Либо, белкине гьисдиге хэбердор. 
Мегере, гу.Бовор сох,ме гьисдуьм сэхд сурдор. 

- Чуь гуюм, жон Ёфо? Э ме нисд лоигъи 
Сур дусде эй доре. У гьисди элчэгъи. 

Э хотур эн ишму и суре ме мидуьм,  
Чуьнки меш, чуьн хэгьер, никире хосденуьм. 

Э Юрик Мирвори и дуь сал соймиши. 
Хос'етгьой кук хуб нисд, гьемише серхуши. 

Зиёди рачи нисд, эй бире у ошугъ. 
Гьич э ю нисд гуьнжо, гуюм ме лап очугъ .  

Ди уре э богъче серхуше Юрике 
Гъэреул сохдеки шев дири кесиге. 

- Уй ! . .  Чуьтам? . .  И чуь гоф?! . .  Ире кес медано. 
Белкине фурмунди духдере садангьо? 

- Чуь гуюм, гъисмете ю эдей пой зере. 
Э гьозор Юрики у жовон верзире. 

Лева кук Шомоил, шинохде мибоши. 
Инженер кор сохде, э гъэд суьрх батмиши. 

- Шомоил тукончи? Ливире гуфдире? 
Эз тухум эн иму у екем куьнд бире. 

Хосдени гуфдири? Эз расдиш нисд усол. 
- Левачка михосдге эй Зине бу мозол. 

- Зоволу бебешуш эдей гъэгьр вечире. 
Пэрей туь гьисдиге гу фуьрсуьт илчире. 

-Уре ме мисохум . Суре дор, жон Ёфо. 
Ме туьре недирем, эз ме нисд и гофгьо. 

Э тегьер зуьл-зуьле эй Ёфо бу хэбер. 
«Эхирки беднуми миёру и духдер» . 

Гуйге дуьл эн Ёфо эдембу чат зере. 
У тэгlди сохдембу Зинере эй дире. 

Келе сенгъ дохьори э сер ю мофдону, 
И хэбер Зин ере дануьсдге Зоволу. 

Шохьонгум биремунд, те бебе оморе, 
Пэхьники э силис гуьрдени духдере. 

-Шинирем овозе туь, духдер, соймиши. 
Жовониш, вихдейгьо, гьемише серхуши. 

Э богъче у куке туь сохдей гъэреул. 
Дирегор гуфдири. Бисдорим лап беднум. 

Те гьони чуьн деде ме сохдем рэхьмбери. 
Муьрдигеш ме нидуьм э Юрик Мирвори. 

Шинире дедере Зине гъэргъ бисд9 мунд. 
И гофгьо эри ю миомо лап гурунд. 

«Чуьтаме ве эз же дануьсди гьеммере?! . .  
Имогьой дедеиш нигуьруь мейл мере.» 

Зинере немунди дие сур пэхьники. 
Тэхсиркор эн гъисмет хуьшдени Юрики. 

Не э дес вегуьрде у хуьшден хуьшдере. 
Не илчи фуьрсоре эй хосде духдере. 

, 
О, гъисмет, туь эдей паруьсде эз кеф дес. 
Гъисмет нисд буьлдуьрчин эй дошде э гъэфес. 

Софе дуьл духдери офдори э г Iэзоб . 
Эй муьгьбет дошдегор бегем нисд и гъэзоб? 

Зине сохд тапшуьрмиш Либо дуь хэбере 
Ве Юрик дефуьрсуь илчигьой хуьшдере. 

Э Лева усэгlэт ихэбер зу раси, 
Оммо у Юрике дирени эз песи. 

«Гlэдоти, эз песи шенуьгьо тоегъи 
Э добон мирасуь», - и гьисди гоф хэлгъи. 

8. 

Зине бу номусдан. Муьгьбетеш сэхд мидошд. 
У эз гоф эн хуьшде песево н ивогошд. 

Омбор сохд у гузет илчигьой Юрике. 
Е хэбер небисдо эз угьо чуьниге. 

И коргьой эн Юрик ве гофгьой келете 
Э гъэд дуьл духдери куьшденуьт ниете. 

Невойге гьисдигеш,илчигьой Леваре 
Разилуь фуьрсоре гьуьдуьши эй доре.  

Зоволу не Ёфо мисохдут хьэрекет. 
Эхирки гьердуьшу имогьой шор бирет. 

Эз гъисмет эн Зине угьо лап разинуьт. 
Эри шев хосдеи дезгогьгьо норенуьт. 

Имишев шор бируьт гьеммешу зен ве мерд. 
Е Зине э инжо энжэгъ бу дердименд. 

Э межлуьс хосдеи офдори вердуьши, 
Эй доре нишоне э и шев гъуьдуьши. 

Э энгуьшд эн духдер ве гьемчуьн эн кукиш 
Нишоней эн суьрхи доренуьт яратмиш. 

Ивэхди гьемешу, э тегьер эн лово, 
Хосденуьт пирсир бу Зиночка не Лева. 

Гьеебо мегьенжит, гушдорит шогьиреш. 
Э межлуьс лоигълуь белкем гоф гьисд уреш. 

Эз гофгьой эн шогьир мибошит зу серхуш, 
Ененге шогьире михунит эгъуьлбуш. 

Э иму гlэдоти гофе шох гуфдире. ; 
Эз песи гуфдигеш, у лезет нис доре. 

Инжиге межлуьси, эй игид гьисд мейду. 
Терсенгогь ивэхди э гъирогъ мипою. 

У нишон эн суьрхи нисдигеш гъош дери, 
Ме гьошиш миденуьм дуь келме гоф вери: 

«Е дуьшмен, э рэгъиб расигеш э мирод, 
У жире шефдкоргьо э чум хэлгъ гьисдуьт од. 

Ишмунит исэгlэт гьем жоллод ве хунхур. 
Муьгьбетдор дуь дуьле эз еки сохдейт дур.» 

Денишит э Зине, чум эну гьисд гlэрси. 
Эз гъисмет эн хуьшде у гьисди бирази. 

Эршефиш чи нисди э пушой эн муьгьбет. 
Екире хосдеи зиёди эз девлет. 

Те Юрик илчигьо эй духдер фуьрсоре, 
Овозей хосдеи э Юрик расире. 

И хэбер уре сохд суьсдгъувот ве хэсде. 
Исэгlэт Зинере эй дире у хосде. 

Эеки вохурде, у дуьле мокуну 
Ве дердгьой хуьшдере гьеммере мигую: 

«Шовгlоре не дошдей те эхир, севгили. 
Бегем гьич муьгьбетлуь мигую дургуни? 

Имид ме туь бири, бейбофо ве хогьин. 
Чуьтаме мибошум имогьой ме гьемин? 

Тэхсир меш кем нисди, ме бируьм гlэйбежер. 
Имогьой туь мере мисохи дердежер». 

Эз фикир Юрике шевгьош хов ниомо. 
Хурегиш у нихурд, э думит сэхд офдо. 

Руз беруз хьол эну мибисдо деш зобу. 

Вешенде у зердов, лэгъэриш биребу. 

Э кориш у мирафд, тегьэр гъуш гъэнетсуьз. 

Дирегор мигуфди и жовон гьисд кефсуьз. 

Э вэхд ю гереки гъисмете сэхд гуьрде, 

Муьгьбетлуь бисдогеш, у эз дес вирихде. 

Негьогъи гьич небу несигlэт эн Ашот. 
Имогьой муьгьбет туь мисуху э гlэтош. 

Ихьдибор эй сохде э инсон гереки . 
Гъэлпе дуьл эн <щусде» нидани гьееки.  

Зинере туь месох негьогъи тэхсиркор. 
Э гlэрей гьердуьшму дарафди шефд - бедкор. 

Гьемише бишэгlргьо нисохут сикере. 
Кими вэхд дегишиш мисохут жигере. 

Белкине хушбэхди э сер туь черх хурдге 
Ве ниет жовони сербегьем омоге. 

Э объект эн Юрик, э тегьер пушоте', 
Гене нисд материал, кор хиник гирошде. 

Хуьшдени Юрикиш бу гlожиз ве бедхьол. 
Бегьем у гоф нисохд, гуйге бу гьони лол. 

Корсохгьо кимигьо синемиш мисохдут, 
Э и кор эн Юрик лап мэхьтел мимундут. 

- Жон Ашот, негуит чуь бири и куке? -
Алибек бурмунде эз дури Юрике. -

- Инженер эй Юрик э тегьер бирор бу. 
Эз гlэрей эн ишу гlов нисе рихдембу. 

Омборте кумеги имуре у мидо. 
Гьеебо некуми игьоре чуь бисдо? 

Де пулиш зиёди у нисе нуьвуьсде. 
Не серхуш э куче де Юрик нис гешде. 

- Алибек, гlэил ме, туь гьеле недани. 
Кор э сер омоге, белкем туьш мидани. 

У жире дусдире, гьелбетте, бу войге. 
Дур мибу гьееки э метлеб расиге. 

Дусд хунде хуьшдере, сохугьо дуьшмени, 
Э шогьмар ухшеши хисуьгьо э боли .  

- Эз  гофгьо мэгlлуьми, э тегьер гlэёндор, 
Ишмунит исэгlэт эз коргьо хэбердор . . .  

Э лэгlэ гоф дери, омаре Юрик нуьшд. 
Сере у венгесде э гъэриш эн дуь муьшд. 

Э пушой чумгьой ю гlуьломиш черх михурд. 
Э тегьер ховолуь, эй хуьшде вор михунд. 

У хьуьрмет усдоре, чуьн бебе,  сэхд мигуьрд. 
Ве эзу эй хуьшде меслэхьэт мивегуьрд. 

Э Ашот гьемише пэхьние сур доре, 
Имогьой чуьниге уре гlэйб оморе. 

-Эдее диренуьм, балай ме, дерд туьни. 
Эричуь у дерде дошдени туь пэхьни? 

Ме э туь гоф шендуьм е-дуь мегь пушоте, 
Оммо гуш негуьрди туь лелей Ашоте. 

Бедхьисоб - хуьшденхогь сохдигеш рэгъиби, 
Уш те арт нисоху гъисмете сэхьиби. 

Ашоте шинире, Юрик гоф вараси. 
Гуйге дерд сук бисдо, эз усдо бу рази. 

Ивэхди инженер оморе текебур, 
Юкдеми хуьшдере бурмунде у эз дур. 

У соки э Юрик сохдени руьхшенди 
Ве эдей бурмунде сикею гирошди. 

Дуьл Юрик ивэхди, Лева ре диренге, 
Гъэгьр вечи деш зобу, хун пур бу чум гуйге. - Чуьтами коргьой туь? . .  - эз Юрик пуьрсире 
Ве руьхшенд соегъи со киле чум зере. 

Не жугьоб дорембу, не сере мигуьрд тик. 
Э тегьер эн вэхьши Лева бу эй Юрик. 

- Туь жугьоб нис доре? Гуйге гьисд бирази? . .  
- Дур бура, нелоигъ! Туь эн м е  хунзири! 

Воисде вэхизуь. Юрике Ашот гуьрд. 
- Сокит бош, балай ме, герек нисд бире туьнд. 

Овхьолет четини, белкине женг бисдо. 
Алибек ве чендеш огол зе зу усдо. 

У э гуш Алибек чуьниге гуфдире 
Ве песде мэгlлуьмсуьз эз пушо дур бире. 

Дуз э кии эн Зине оморе у э кор. 
Гъозие-гьэдере гуфдире лап ошгор. 

Дуьшмени Леваре, рэгъиби Либоре 
Инжиге вокурде эй Зине гьеммере. 

Шуш-нефес вечире оморут гьердуьшу. 
Мигуи э мейду кураи е гъушу. 

Хэлгъ инжо перт бисдо, диремунд Зинере. 
Ранг Леваш рафдени, у эз хьуьрш лерзире. 

- Туь эйчуь оморей? Зу бура э хуне! 
Инжо гоф мердини. Э туь кор нисд Зине. 

Зине гуш негуьрде, эзу деш куьнд рафде. 
Э тегьер мерд'ёне э мейду дарафде. 

- Э шефде дуьлевоз эй Юрик дусд бирей. 
Э тегьер биномус гъисмете дуьздирей! 

Дуьздуьгьо гьисмете, нидуьздуь муьгьбете. 
Муьгьбетлуь эри дусд дошдени гъир'ете. 

Дорейгьо нишоне, гьисдигеш эршефи, 
Гъэзенмиш не сохдей, у гьисди мол шефди. 

Э тегьер эн дуьл туь, нишонеш гъэлп мибу. 
Ги" ,веги суьрх туьре! "  Эз номерд мерд нибу! 

Куьнд бире эз Юрик, чуьн э тож сер зере. 
Э хьуьрмет эн дусди у гьони верзире. 

- Бэхшлемиш мисохи, усоли мегу гоф. 
Э пушой севгили номус ме гьисди соф. 

/ 

Коротко об авторе 

Сергее Давидовиче Изгияеве. 

, 
Родился в ноябре 1 922 года в городе Дербенте. 
Ещё будучи школьником 5 - 6 классов,  в газете 

стали появлятся первые стихи, а в 1939 году областная 
газета «Красная Звезда» (на языке кавказских евреев), 
дала боль-шую подборку стихов. 

В 1 940 году стихи Сергея Изгияева вошли в альма­
нах на родном языке. 

С 1 940 года по 1946 годы находился на военной 
служ-бе по охране советско - турецкой границы, где 
непрерыв-но писал и печатался в армейской прессе. 
Там же написал первую поэму «Встреча героя» . 

После демобилизации упорно занимается самооб­
разо-ванием, заочно заканчивает педагогическое 
училище, ра-ботает на местном радиовещании. 

В 1 947 году является делегатом первого съезда 
моло-дых писателей Дагестана. 

В 1 95 5- 1 963 годы очно и заочно получает ещё 
два образования, в том числе высшее. 

С 196 1 года работает на руководящих должностях, 
где проявил себя как талантливый организатор. 

В 1 963 году был принят членом союза писателей 
СССР. 

Сергей Изгияев умер в июле 1 972 года в возрасте 
сорока девяти лет. 

При жизни поэта вышли в свет пять поэтических 
сбор-ников, а всего издано семь сборников стихов, 
поэм и пьес: 

L 
«Мы защитники мира» - 1 9 52 г.  
«Песни МОЛОДОСТИ» - 1 959 г. 
«Думы поэта» - 1 966 г.  

«Разговор с сердцем» - 1970 г. 
«Судьба и любовь» - 1972 г.  

«Обычай у нас таков» - 1 977 г. 
« Стихи и поэма» - 198 1 г .  

Имя Сергея Изгияева как поэта стало известно 
широ-кому читателю сразу после войны. 

Сергей Изгияев поэт разноплановый : он нежный 
лирик, публицист, песенник и драматург. 

, 

Его поэзия берёт свои истоки из народа, она доступна 
ему и не случайно его стихи бытуют в народе как песни. 

Более 30 стихов поэта переложены на музыку, они 
исполняются по радио, на концертных сценах, а наиболее 
полюбившиеся слушателям, записаны на грампластинках. 

Сергей Изгияев поэт по натуре больше лирик с 
фило-софским уклоном. Его пьесы «Сестра» и «Семья 
Беньямина», шли с успехом на театральных сценах. 

Стихи Сергея Изгияева не многословны. В них 
хорошо прощупывается скелет композиции, они «плот­
но сбиты», что называется в поэзии экспрессией . Они 
выполнены в доброй традиционной манере, в класси­
ческих размерах с акцентом на восток.  

Как и у всякого человека у поэта были свои удачи и 
неудачи, срывы и неустройства, но он считал большим 
долгом работать для людского счастья __ 

L 244 



L 

Юность 

Юность нельзя удержать от дерзанья, 
Юность не может шагать без мечты. 
Юность идет по дорогам познанья, 
Чтобы науки достичь высоты. 
Юность с улыбкой встречает рассветы, 
В явь превращая неясный мираж 
Юность свой ум, вошющая в ракеты, 
Смело бросает к далеким мирам. 
Юность - краса и величие века, 
Юность - заря нашей дружной страны, 
Юность - в полезном труде человека, 
В целях его, что светлее весны ! 

*** 

Горы, горы! Вы меня вскормили, 
Сберегли, когда была гроза, 
А потом ручьём меня обмыли 
И протерли сонные глаза. 
Но когда познал я мощность крыльев, 
Запах трав и тишь родных долин, 
Вы мне, горы, подарили силу, 
Радость песни и простор земли! 

К любимой 

Такой, как ты, красивой, недоступной 

Я не встречал,  не видел, не любил. 
Но, вот в окно тихонько кто-то стукнул, 
И час мой предназначенный пробил. 
Я пленник твой. Казни и измывайся. 
Я всё снесу и всё перетерплю. 
Кружи мне голову порывом вальса 
И, как Вийону, приготовь петлю. 
Сведи с ума и вновь верни рассудок. 
Мой день настал. Я принял честно бой. 
Ведь я тебе самой судьбой присужен, 
И потому я безнадежно твой. 
Вернись, как прежде, ветренно и томно. 
Плыви ладьей, плыви в ночи луной. 
Придет то время, просто и достойно 
Я все же назову тебя женой 

* * * 

Ты твердишь: потеряй на любовь и пути и надежды; 
Говоришь - отдохни, постарайся забыть. 
Нелегко . . .  Тяжело наше сердце надеждами тешить. 
Легче все растоптать, чем создать и любить. 
Позабуду тогда, когда полюс экватором станет, 
Когда солнце лучами расплавит луну. 
День без света, когда над планетою встанет, 
Когда реки течения вспять повернут. 

* * *  

Влюбленные хотят, чтоб ночи не кончались, 
Чтоб звезды грели их теплом своих лучей. 
Влюбленные хотят, чтоб их луна венчала 
Под кровом небосклона счастливейших ночей. 
Повсюду сторожа торопят ночь к рассвету, 
И, зябко прижимаясь к дебрям темноты, 
Они хотят, чтоб солнце светило вечным светом 
И не сбежало больше за горы с высоты. 
Да, все хотят свое - таков закон природы, 
В том нет ничьей поддельнейшей вины, 
Но солнце только днем сияет с небосвода, 
А ночью держит путь востока диск луны. 

Девушка в саду 

Журча, сбегая быстро с гор, 
Ручьи ведут с камнями спор. 
Цветущей раннею весной, 
Вдруг от меня ушел покой. 

Вдыхаю яблонь аромат, 
В наряде белом тихий сад. 
Как почки, с каждым днем сильней 
Любовь цветет в душе моей . 

Хоть хорошо здесь все кругом -
Земля и небо ,  отчий дом. 
Но если друг любовь таит, 
Тревогой сердце все ж горит. 

Пришла весна 

Если с юга стаи птиц летят назад, 
Если весь в цвету стоит над речкой сад, 
Если ласкова каспийкая волна, 
Значит в наш любимый край пришла весна. 

Весь искрится в лучах солнца водопад, 
Точно он весне со мною вместе рад. 
В Дагестане травяные кружева, 
Расцветает всюду девица - весна. 

Еще радостней при встрече на меня 
Смотрит верная подруженька моя. 
Так и хочется на свете вечно жить, 
Так же вечно и сильней еще любить. 

Думы поэта 

Предо мною простор 
Не морей и не тверди небесной, 
А простор, что влетает 
Ночами тревожно в мой дом. 
Не дербентский купец я, 
Который под грустную песню 
В проuшом ждал до зари 
Караваны богатых судов .  

я поэт. в эту ночь, 
Что прилипла, чумазая, к стеклам,  
Что желает в тиши 
Закачать, донимать, увести, 
Я сижу над листом 
Белоснежным, немного потертым 
И стараюсь на нем 
Целый мир наш земной уместить. 
И звезду, что запуталась 
В небе далеком жемчуженкой, 
И качание гор, 
Как качанье верблюжьих горбов. 
Я ищу для людей 
Слова удивительно нужные, 

Что таят в себе счастье 
Без горя и тяжких забот. 
Не один я в ночи 
Этой черной и терпкой, как терен, 
Не мое только сердце 
Нещадно от думы болит. 
Потому и становится 
Горе людей - моим горем, 
Потому и становится 
Счастье планеты - моим! 

Мечты 

Все живое стремится увидеть рассвет, 
Потому просыпается рано. 
Но не знаю, найдется на свете иль нет 
Человек без мечты постоянной. 
Все мечтают: и тот, кто душою не чист, 
Ходит рядом на мир обозленный, 
Да и тот, кто с друзьями не очень речист, 
Но всем сердцем в природу влюбленный .  
Даже лодырь лениво мечтает порой, 
Хоть во сне быть на час падишахом, 
И поэтому долго он спит под горой, 
Укрываясь от солнца папахой. 
И поэт тоже любит о жизни мечтать. 
Самым первым обняться с рассветом, 
Чтобы новую звонкую песню создать 
О дерзаньях людей на планете! 

Поэт и море 

Стоял у моря, смотрел я туда, 
Где в синем тумане терялась вода, 
А волны упорно стремились на берег. 
Но с каждым накатом слабели, слабели 
Дай, море, проникнуть в твой внутренний мир, 
Кто гордую душу твою надломил? 
И с пеной у рта прошептали мне волны: 
- Своим одиночеством мы недовольны! 
- Ах, море, тебя берега оковали 
Найди океан свой и в глубь его кань. 
Как горсточка татов в народ-океан! 
- Но я потеряю себя в океане. 
- Неправда, себя только так и найдёшь: 
В тебя перейдёт океанская мощь 
Боюсь, что, всеобщий порядок на руша 
Со временем станешь ты суше, чем суша, 
- Но ты же, поэт, растворишся со мной, 
Мы станем в стихии лишь каплей одной. 
Я выслушал и головой закивал: 
- Что ж, каплями полнится и океан.  

* * *  

Я вижу вечернее море, 
Я, слушая песню волны, 
Стою над крьmатым простором, 
Под светом холодной луны. 

Зря, ночь,  ты меня чаровала! 
Все эти красоты готов 
Отдать, не жалея нимало, 
За десять несказанных слов, 

За десять душевных, не спетых, 
За десять, зовущих вперед, 
Которыми братья-поэты 
Еще не дарили народ. 

Чтобы отчизну воспеть 

Я взлечу к небосводу, как птица мечты, 
Чтобы цели достичь, что поставила ты. 
Не для красного слова, как бывает средь нас, 
Облетел бы я землю до тысячи раз !  
Не бездомная птица - та, что никогда. 
Как кукушка, не знает родного гнезда 
Для поэта ты, Родина, - честь и любовь, 
Как ему не гордиться землёю отцов . 
Для меня мои крылья - напевы мои 
Об отчизне, о дружбе, о верной любви. 
Потому и хочу я весь мир облететь, . 
Чтобы Родину в странах далёких воспеть!  

Дружба народов 

В труде неустанном, в боях и походах 

Взошла нашей славы звезда. 
Да здравствует дружба советских народов 
На сотни веков, навсегда! 

Я вам приношу эту песню привета, 
Свободной страны сыновья -
Друзья горняки, хлеборобы, поэты -
Великая наша семья! 
Живем мы привольно сейчас и богато; 
Светла наша жизнь и нова, 
У старшего брата младшего брата 
Равны в государстве права. 
По воле Отчизны в заволжских равнинах 
Хлеба поднялись, как стена. 
В садах Дагестана, в степях Украины 
Героев горят ордена. 
В честь дружбы нашей победы упрочив, 
Ряды мы смыкаем тесней, 
Нет крепче союза крестьян и рабочих, 
Нет силы на свете сильней .  
Защитников мира возглавив колонны, 
Мы твердо шагаем вперед, 
По гуманным, по мудрым законам 
Грядущее строит народ. 

Здраствуй, брат - таджик 

О, город мой, Дербент родной, 
Страницы древние раскрой, 
Впиши туда слова любви: 
Или рубаи, иль маснави. 
Седые были давних дней 
Хранишь в памяти своей. 
Их для гостей прибереги -
Для гордых внуков Рудаки. 

, 

Так, здравствуй, здравствуй, брат-таджик! 
Как жаль, что беден наш язык. 
Брат - не для красного словца: 
У нас ведь схожие сердца. 
Для всех народов чужд разбой. 
Живут они одной судьбой. 
О том гласит и "Шах-намэ", 
О том гласит "Дербент-намэ" . 
О, Саади, в своих мечтах 
Ты землю видел всю в цветах. 
Так знай же, предок и собрат -
Страна цветет как вешний сад. 
А что за голос слышен там? 
Не твой ли стих, Омар Хайям? 
Средь нас живут, живут они -
Фирдоуси и Гургони. 
И "Марш свободы" до сих пор 
По склонам партизанских гор 
Из уст в уста, из уст в уста 
Передается неспроста! 

И "золотой кишлак" звучит, 
Как гимн в тропической ночи, 
И бой ведут с врагом полки 
За золотые кишлаки. 
За то, чтоб каждое село 
И богатело, и цвело, 
И был бы счастлив млад и стар, 
Как повествует Миршакар. 
Восточным солнцем осиян,  
Цветет родной Таджикистан. 
Он славен доброй щедротой :  
Не золоченой, - золотой. 
Тебе завидует земля : 
Золотоносные поля 
И золотые клады гор 
Людей манили с давних пор. 
И,  вот, сейчас отрадный час 
Гадаем :  чем бы встретить вас? 
Ведь "Три букета" наш Мирза 
Давно любовно нам связал. 
Не поднести ли виноград? 
Но ведь таджик им так богат! 
В знак верной дружбы без конца 
Мы вам подарим свои сердца! 

Сердце к сердцу живём 

Есть родная сестра у тебя, Дагестан, -
Та страна словно дивная роза Балкан 
Пусть от нас та страна далека-далека, 
Наша верная дружба сильна и крепка! 

, 
Словно братья теперь - сердце к сердцу живём, 
В будущее единой семьёй мы идём . 
Знают люди и вашей и нашей страны: 
Если будем едины - значит, будем сильны, 
Горцы счастья желают друг другу всегда, 
Чтоб аулы росли и цвели города. 
Мы украсим садами родной Дагестан, 
И Болгария станет звездою Балкан. 

Голубь мира 
О, символ мира ! 

Символ красоты ! 
О, вестник нашей радужной мечты ! 
Ты, голубь мира, 

верный проводник, 
Глаза твои прозрачны, как родник. 
Лети, о птица, 

далеко лети 
По светлому, широкому пути 
И передай горячий наш шалом 
Народам, рекам, 

птицам и горам . . .  
Мы все в одном, 

большом строю идем. 
И песни радостные мы поем. 
И солнце - медь 

нам светит с высоты, 
О, голубь мира! 

Сколько простоты 
В твоем полете, 

в облике твоем ! 
Лети всегда: 

и розоватым днем, 
И,  словно море, синей - синей ночью . . .  
О, братья - люди! 

разве кто захочет 
Увидеть смерть детей и городов, 
От мира не останется следов, 
Коль не сольемся мы в строю одном . 

Порой жестоким и ужасным сном 
Нам кажется прошедшая война­
Разруха, голод, 

мертвая весна, 
Когда в лесах не пели соловьи, 
Когда гремели жаркие бои, 
Земля горела, 

рвались облака, 
Когда жирели ворон и шакал . . .  
Нег. 
Не забыть, 

не погасить в мозгу 

Те горы трупов 
на большом лугу, 

Где кровью была залита трава. 
От грохота кружилась голова . . . 
. . .  Мы не дадим все снова повторить. 
Мы будем строить, 

дружно будем жить . 
О, голубь мира, 

в будущее лети, 
По светлому, широкому пути! 

Отец на могиле сына 

Среди частокола кладбищенских плит 

Старик над сыновьей могилой стоит. 

Вот сколько уж лет средь камней он угрюмо маячит, 

Вот сколько уж лет грустно шепчет и плачет: 

- Зачем я, отец, пережив тебя, младшего сына, 

, 

И небо зачем над кладбищем такое прозрачное, синее? 
Зачем ты к слезам моим тих, и безмолвен? 
Зачем так недвижен? Зачем так безмолвен? 
Тебя пережил я и в том мое страшное горе, 
Как много на .свете нелепиц и глупого вздора, 
Как много . . .  Как много .. Ты бьш беспокойным маль­
чишкой. 
Смеялся запоем, запоем читал свои книжки, 
С ружьем уходил на волков и оленей, 
Все делал с задором, охотно, без лени . 
Встречался тайком ты с девчонкой любимой. 
Теперь она дымом крадется к тебе нелюдимо. 
И бродит, как тень, средь могил, беспощадно полег­

ших, 
И кто ее знает: трущ-1ее теперь ей иль легче, 
Садится на холмик твой чуть заметный, земной . 
Вдовой она стала не бывши и часа женой . 
Виной тому - в стонах прошедшая стала война, 
О, лучше 6 в могиле сыновьей лежала она! 

265 



г 

L 

Свидетели горы . . .  

Аулы покинуло 
Страшное, черное горе, 
На узких тропинках 
Свои оставляя следы. 
Свидетели горы, 
Кремнистые синие горы, 
Когда закипали 
По склонам весною сады; 
Когда в покосившие 
Сакли Сулак обреченный 
На вечность работы 
Погнал ослепительный свет; 
Когда за верстак 
Становился великий ученый, 

А рядом с ученым -
Великий простак и поэт; 
Когда в закоулках 
Свистела бандитская пуля 
И, скрипнув ремнями, 
Без слов солдат умирал; 
Когда над страной 
Мы пожар наших строек раздули; 
Когда отступали 
Пустыни, болота, леса; 
Когда выводили 
На красном сатине заката 
Шетинистость труб 
В полыханья июньской страды . 
. . .  Свидетели горы 

Тому, как опять по покатам 
Еще веселей 
Закипят этим утром сады! 

*** 

Я бурю взнуздал, будто всадник коня, 
К судьбе чтобы буря домчала меня .  
Судьба впереди . Не догнать мне её. 
"Догонишь еще" , - сердце шепчет моё.  
А после решил на орле я взлететь, 
Чтоб вновь за судьбою погнаться вослед. 
Судьба впереди. Не догнать мне её. 
"Догонишь еще' ' ,  - сердце шепчет моё. 
И сорок уж лет я несусь за судьбой 
То яркой кометой,  то грозной волной . 
Судьба впереди. Не догнать мне её. 
"Догонишь ещё" , - сердце шепчет моё. 

Осень уходит 

Осень уходит, дотронувшись кистью, 
Словно художник, к полотнищам гор. 
Осень уходит, и падают листья, 
Словно перья, на цветастый ковёр . . .  

Годы уходят, как осень, з а  горы, 
Людям оставив старения груз. 
Годы уходят, но люди не спорят, 
А заключают с судьбою союз. 

Старость - не листья, чтоб сбросить на землю. 
Люди - не клёны, чтоб молча стоять. 
Люди с годами дряхлеют и дремлют, 
Но не теряют свой мыслящий взгляд. 

Годы 

Годы ветром по льду скользят. 
Стой, поэт, оглянись назад! 
Как летит корабль полным ходом. 

Год за годом идет, год за годом. 

Допускаю, что годы - воды. 
Но у вод есть предел свободы, 
Цель,  вместилище, водоем. 
Сорок лет на счету моем ! 

Чем вы бьши? Куда стекали? 
Буря на море! Не в стакане! 
Вы друзья мне бьши или 
Просто так у меня гостили? 

Часто вижу в мыслях бессонных: 
Сорок лет моих - это сорок 
Пестрых сказочных оболочек. 
А внутри - жизнь моя средь прочих . 

.. . Золотого цвета затишье. 
Нас, лучей, у светила тыщи . 
Не из яростных, не из лучших, 
Но я тоже один твой лучик. 

Опалило наши растенья 
Той военной свинцовой тенью. 
Листья падали с каждой ветки, 
Но ведь листья-то - человеки!  

Преждевременные седины 
Мою молодость охладили. 
Цвет не дряхлости - след увечий, 
Горя, гордости человечьей. 

Ну а будь я другим, безродным, 
Безответственным, беззаботным, 
Все нашедшим, что вместе ищем, 
Разве не был бы дух мой нищим? 

Жизнь, я знаю, силой богата, 
У нее копыта Гирата. 
Рви, не рви удила - пустое, 
Не подарит поэту покоя . . .  

Жизнь - и поиск и равновесье: 
Весь я в радости, в горе весь я. 
Сорок лет - сорок братьев разных, 
И у каждого - путь не праздный!  

* * * 

Я в горах, а снежные туманы 
Скрьши небо летнее собой .  

Так лицо невесты п о  обряду 
Закрывали черною чадрой. 

Как жених у своего порога 
Ждет невесту в шали золотой, 
Я хочу, чтоб солнце-недотрога, 
Вечно улыбалось надо мной. 

* * *  

Несётся время весело и бурно ,  
Как дикий конь п о  скошенным полям. 
Ему в дороге небо служит буркой, 
А молния - отточенный калам. 

Хочу я время крепко заарканить, 
Но мне оно кричит: «Безумный, стой!  
Ведь я тебя веду без опазданья 
С рождения в историю с собой!» 

* * *  

Если конь иноходец твой -
Не хвались, будто ты герой .  

Не рассказывай также мне, 
Будто сила героя - в коне. 

Если даже остер клинок -
Ждет тебя не лавровый венок . 

Ибо сила героя, кунак, -
Не клинок и не штык-тесак. 

Сила в том, что, идя на бой, 
Знаешь: Родина-мать с тобой! 

Виноделу 

Винодел! До Чего ты похож на меня ! 
Мы с тобой по профессиям тонким родня. 
Винодел! Собираешь ты солнечней свет 
И в подвале хранишь для людей много лет. 

Я поэт, собираю лучи и росу 
И рубины поэзии людям несу. 
И вино и стихи вдохновляют людей, 
И вино и стихи зажигают людей. 

И в минуту веселья отнюдь не грешно 
Сочетать в звучном тосте стихи и вино, 
Первый рог - дополна! Я бы выпить хотел 
За тебя, мой друг волшебник, мой брат винодел, 

Ты смолчишь, если люди похвалят вино, 
Я смолчу, если песню мою запоют, 
Нам обоим великое счастье дано 
Делать отдых счастливей и радостней - труд. 

Капля 

На скалу высоко - высоко 
Каплю выплеснуло потоком. 
Только капле ничуть не грустно : 
- Отыщу я получше русло 
И не буду, крутя турбину, 
Надрывать, как сестрицы, спину. 

" . Скоро солнышко появилось -
Капля глупая" . испарилась, 
А река шла на перекаты, 
Не заметив пустой утраты. 

* * *  

Мой стих еще совсем не создан, 
Однако в чуткой тишине 
Слова слетаются, как звезды, 
Чтоб стать созвездьями во мне. 

* * *  

Плесень покрывает и вино. 
Сердцу тоже зачерстветь дано! 
Я его, как факел, разожгу -
Людям в трудный час приберегу! 

* * *  

Хочу быть гостем в каждом доме, 
Да, жизнь обидно коротка . . .  
Я в сердце каждого быть жажду, 
Как песня, что живет века. 

* * *  

Осыпаются годы, как листья с деревьев. 
Осыпаются годы, но жизнь продолжает идти. 
Уже листья в кострах листопада сгорели, 

, 

А деревья, как вехи, рядами стоят вдоль пути. 

* * * 

Боль сердечную должен я глубже запрятать, 
Потому что она ни на что не нужна. 
Если совесть свою запереть за ограду, 
То она загудит, запоёт, как струна. 

* * *  

Если дерево ты посадил на рассвете, 
То к закату, мой друг, не дождёшься плодов. 
Лишь терпенье одно тебе благом ответит -
И пожнёшь ты плоды долгожданных годов. 

Песни о тополе 

* * *  

Упал солдат, как будто тополь в бурю, 
А рядом ямы бомбовых атак . . .  
О н  как герой, на поле брани умер, 
Его и мёртвого боится враг. 

Мы у дороги вырьши могилу . . .  
Как памятник, посажен тополь мной. 
Идут года, а над солдатом МЮIЫМ 
Шумит листвой бессменный часовой. 

* * *  

Как-то мы с товарищем рощей проходЮiи, 
Там стояли тополи, будто командиры. 
Статные, высокие с лебедино й  шеей, 
И на каждой ветви - будто портупеи . 

, 

Все чины высокие, все друг другу - ровня . . .  
П одчинённых нет у них - это безусловно. 

*** 

Тополь мой кудрявый, ты весной и летом 
Стал у нас повсюду доброю приметой! 
Как тебя увидит путник издалёка 
Сразу просияет: кончена дорога. 

Тополь - сторож дома и его примета. 
Я б хотел быть тополем для родных поэтов. 

*** 

Тополь может поэта поднять высоко, 
Но боюсь, не удержет - стряхнет ветерком.  
Хрупок тополь, хоть гордо и пышно стоит, 
С мощным дубом его ведь никто не сравнит, 

Но уж если поэта подымет народ, 
Словно дуб,- его песня века проживет. 

* ** 

Небо плачет- идут голубые дожди. 
О, не смейся, мой тdполь, о, друг, подожди! 
Но не слушает тополь - такой эгоист: 

, 

И блестит и смеется каждый сук, каждый лист 

Я сейчас понимаю: мне особенно жаль, 
Что иным наслаждение наша печаль.  

* * *  

Тополь и песня - где же тут сравнение? 
Тополь - украшение, песня-наслаждение, 
Но, наверно, исстари так оно ведется: 
Тополь умирает, песня остается. 

Кварты 

Терпение 

Деревце ты посадил, мой друг ? 
Холь его, покуда сердце бьется: 
Пусть листва едва ласкает слух, 
Но плодов терпение дождется. 

Клевета 

Сердце, кем ты ранено, скажи ? 
Есть хирург - он рану мне излечит. 
Языки клеветников - ножи: 
Ложь порой навеки нас калечит. 

с виду 

С виду ты мне друг до гроба, 
Произносишь «Добрый день!».  
Но в душе таишь ты злобу,-
На плетень наводишь тень. 

Зеркало 
Взглянула раз в зеркало дева кривая: 
- Неужто, - вскричала, - я правду такая? 
А может быть, зеркало криво -
Ведь брак в производстве - не диво! 

Мнение 

"Я больше горы !"  - уверяла скала. 
А мышка: "Я выше верблюда! Я - чудо! "  
Но ценит народ не  пустые слова, 
А доброе, скромное дело верблюда. ,  

* * *  

Скала утверждает: она - выше гор. 
Сквозняк притворяется ветром. 
Но мне не встречался еще до сих пор 
Аршин, что длинней километра. 

Труд 

Звонкий саз украшает ашуга, 
Соловья - соловьиный суд, 
Человека - сужденье друга 
И его человеческий труд. 

Сладость и горечь 

из цикла 

* * *  

Не желай, чтоб родник у соседа иссяк, 
Ибо нужен он будет тебе же, чудак . 

* * *  

Не потому ли крепость у вина, 
Что сладость виноградинам дана? 

* * *  

Сладкоязычным бывает хитрец 
И седовласый почтенный мудрец. 

* * * 

Не станет сладким злой язык,  
Хоть пить он с чаем мёд привык.  

* * *  

Капля яда портит сладость мёда, 
Горечь слова - честь всего народа. 

